
ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᕕᕝᕗᐊᕆ 21, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ 
ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, 
ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, 
Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᓇᑦᑎᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ. ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑐᐃᓐᓇᐃᑦ. ᑐᓐᖓᓱᒋᑦᓯ ᐃᖃᓗᓐᓄᑦ, 
ᑲᑎᒪᓂᐊᓕᕐᒥᒐᑦᑕ ᑕᒫᓂ ᐅᐱᕐᖓᒃᓵᒥ.  
 
ᑎᑎᖅᑲᓂ ᐅᖃᓕᒫᑲᑕᓚᐅᑲᓐᓂᐊᕋᒪ ᑲᑎᒪᔾᔪᑎᒃᓴᓄᐊᓚᐅᖏᓂᑦᑎᓐᓂ.  
 
ᕕᕝᕗᐊᕆ 17, 2006 
 
 
 
ᔫᐱ ᓄᑕᕋᕐᒧᑦ 
ᐃᖃᖅᑎᑦᑎᔨ ᓄᓇᕗᑦ ᒪᓕᒐᓕᐅᕐᕕᐊᓄᑦ 
ᐃᖃᓗᐃᑦ, ᓄᓇᕗᑦ 
X0A 0H0 
 
 
 
ᐅᖃᖅᑎᑦᑎᔨ, ᖃᐅᔨᒃᑲᕈᒪᔭᒋᑦ ᐊᑐᓕᖁᔨᔾᔪᑎᓕᐅᕋᒪ ᒪᓕᒐᓕᐅᕐᕕᒻᒥ ᓄᓇᕗᒻᒥ ᑲᔪᓯᑎᑕᐅᖁᓪᓗᒋᑦ ᐅᑯᐊ 
ᐱᖁᔭᒃᓴᐃᑦ, ᐱᖓᔪᖓᓐᓂ ᑲᑎᒪᓂᖃᖅᑎᓪᓗᒋ ᑐᒡᓕᐊᓂ ᒪᓕᒐᓕᐅᖅᑏᑦ; 
 

• ᒪᓕᒐᒃᓴᖅ 12, ᐃᓚᒋᐊᕈᑦ (ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ, 2006-07; 
 
• ᒪᓕᒐᒃᓴᖅ 13, ᐃᓚᒋᐊᕈᑦ (ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ #3, 2005-06; 
 
• ᒪᓕᒐᒃᓴᖅ 14, ᐃᓚᒋᐊᕈᑦ (ᐊᑭᑐᔫᑎᓄᑦ) ᒪᓕᒐᖅ #3, 2005-06 

 
ᑎᑎᕋᖅᑐᖅ ᐋᓐ ᒥᑭᔾᔪᒃ Hᐋᓐᓴᓐ, ᓄᓇᕗᒻᒧ ᑲᒥᓴᓇ. 

ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒪᒻᒪᑕ ᑲᑎᒪᕐᔪᐊᑎᓪᓗᑕ ᑭᖑᓪᓕᕐᒥ ᓄᓇᖃᖅᑳᖅᓯᒪᔪᑦ ᑕᓚᕖᓴᖓᒍᑦ 
ᑕᑯᒃᓴᐅᖃᑦᑕᓚᐅᖏᓇᑦᑕ.  
 
ᒪᒥᐊᓇᖅᑑᒐᐊᖅ, ᒪᓕᒐᓕᐅᖅᑎᒃᑯᑦ ᐊᓪᓚᕕᓕᕆᔨᖏᑦ ᓈᒻᒪᒋᔭᐅᔪᒥ ᐊᖏᖃᑎᖃᕈᓐᓇᓚᐅᖏᒻᒪᑕ 
ᓄᓇᖃᖅᑳᖅᓯᒪᔪᑦ ᑕᓚᕖᓴᓕᕆᔨᒃᑯᖏᓐᓂ, ᑕᐃᒪᐃᒪᑦ ᓄᓇᕗᒻᒥᐅᓄᑦ ᓴᖅᑭᔮᖅᑎᑕᐅᖃᑦᑕᓂᐊᖏᑦᑐᒍᑦ 
ᑕᓚᕖᓴᒃᑯᑦ.  
 
ᒪᓕᒐᓕᐅᖅᑏᑦ ᐊᓪᓚᕕᓕᕆᔨᖏᑦ ᐱᓕᕆᖃᑎᖃᖅᑐᑦ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓂᖅ ᐋᖅᑭᑦᑕᐅᓇᓱᐊᖅᖢᓂ, ᐊᒻᒪ 
ᐱᒻᒪᕆᐅᔪᓂ ᐃᖅᑲᓇᐃᔭᖅᑎᖃᕐᑎᓪᓄᓗᑕ ᑲᑎᒪᕕᒡᔪᐊᓂᒃᑯᑦ ᓄᓇᕗᒻᒥᐅᓕᒫᓄᑦ ᑕᑯᒃᓴᐅᑎᑕᐅᖃᑦᑕᕈᒫᕐᓂᑎᓐᓂᒃ. 
 
ᖁᔭᓐᓇᒦᕈᒪᓪᓗᒋ ᒪᓕᒐᓕᐅᖅᑎᐅᖃᑕᐅᔪᑦ ᐊᒻᒪ ᓄᓇᕘᒥᐅᓕᒫᑦᑎᐊᑦ ᕿᓄᐃᓵᑦᑎᐊᕐᓯᒪᖕᒪᑕ 
ᑕᑯᒃᓴᐅᑲᑕᑦᑎᑕᐅᓐᖏᑎᓪᓗᒋᑦ ᑕᓚᕖᓴᒃᑯᑦ. ᑲᒃᑭᓚᐅᒻᒪᕆᓪᓗᖓᖃᐃ. 
 

ᐅᖃᖅᑎᐅᑉ ᐋᖅᑭᑦᑕᖓ 
ᕕᕝᕗᐊᕆ 21, 2006 

 

ᒫᓐᓇᐅᓂᖓᓂ, ᐃᓱᒪᓕᐅᕈᑎᓂᒃ ᐅᖃᐅᓯᖃᕈᒪᕗᖓ ᒪᓕᒍᓐᖅᑐᖃᕐᓂᕋᐃᓪᓗᓂ ᐃᓂᖅᑎᕈᑕᐅᓚᐅᖅᑐᒧᑦ ᑎᓯᐱᕆ 
1, 2005-ᖑᑎᓪᓗᒍ, ᒪᓕᒐᓕᐅᖅᑎᖓᑕ ᐃᖃᓗᐃᑦ ᕿᑎᐊᓄᑦ. ᐃᓱᒪᓕᐅᕈᑎᒋᓂᐊᖅᑕᓐᓂ, 
ᐃᓱᒪᖅᓴᖅᓯᐅᕈᑎᖃᓚᐅᖅᐳᖓ ᑲᑎᒪᕐᔪᐊᑎᓪᓗᒋᑦ ᑲᑎᒪᔾᔪᑎᒥᓂᕐᓂᓐᖔᖅᑐᓂᒃ, ᕿᒥᕈᓇᒡᒋᓪᓗ ᒪᕐᕉᖕᓄ 
ᐃᒻᒥᖅᑐᖕᓄ ᑐᓵᔨᑎᒍᑦ ᐅᖃᐅᑕᐅᓚᐅᖅᑐᓂᒃ ᐃᓂᖅᑎᕆᔾᔪᑎᓕᐊᒧᑦ ᐊᒻᒪ ᓈᓚᔨᖢᒋᑦ ᓂᐱᓕᐅᕐᓯᒪᔪᑦ 
ᐅᖃᐅᑕᐅᓚᐅᕐᑐᑦ. ᐊᔾᔨᒌᖏᐊᕐᔪᒃᓯᒪᔫᒐᓗᐊᑦ ᐃᓗᓕᖏᑦ, ᐅᖃᐅᑕᐅᓚᐅᖅᑐᑦ ᑭᓯᐊᓂ ᑖᒃᑯᐊᑕᐃᓐᓇᐅᓪᓗᑎᒃ, 
 

ᐱᔾᔪᑎᒋᓪᓗᒍ ᑕᒪᑐᒪ ᓴᖅᑭᑕᐅᓚᐅᕐᓯᒪᓂᖓ ᐅᑯᓂᑲᓪᓚᐅᓕᕐᓂᖓᓄᑦ, ᐊᑑᑎᖃᕐᐳᖅ ᐅᓪᓗᒥ ᕿᒥᕈᓇᒋᐊᒃᓴᖅ 
ᖃᓄᐃᓐᓂᐅᓚᐅᖅᑐᓂᒃ ᑕᐃᔅᓱᒪᓂ ᒪᓕᒍᓐᓂᖅᑐᖃᖅᑎᓪᓗᒍ ᐃᓂᖅᑎᕈᑎ ᓴᖅᑭᑕᐅᓚᐅᖅᓯᒪᕗᖅ 
ᑲᑎᒪᔾᔪᑎᖃᖅᑎᓪᓗᒋᑦ ᐱᖁᔨᕗᖔᕈᑎᒥᒃ ᐊᖓᐅᓂᐊᕐᓂᖓᓂᒃ ᓂᕈᐊᖅᑕᐅᓯᒪᓂᕗᑦ ᐊᑯᓐᓂᐊᓂ ᑭᒥᕈᓇᒍᒪᓪᓗᑎᒃ 
ᐊᐅᓇᓯᔨᑦ ᑲᑎᒪᔨᖏᓐᓂᒃ. ᑖᓐᓇ ᓯᕗᓕᖅᑎᓄᑦ ᕿᒥᕐᕈᓇᖕᓂᐅᔪᖅ ᐱᑦᔪᑕᐅᓪᓗᓂ ᓯᕗᓪᓕᒃᑯᑦ 
ᐱᖁᔨᕗ `ᖔᕈᑎᖓᒍᑦ ᒪᓕᒐᓕᐅᖅᑎᓐ ᑲᑎᒪᔨᖏᑕ ᐋᖅᑭᒃᑕᐅᓚᐅᖅᓯᒪᔪᖅ ᕿᒥᕐᕈᓇᕐᓂᐅᓂᐊᖅᑎᓪᓗᒍ 2006 
ᐅᑭᐊᒃᓵᖓᓂ. ᑭᖑᓪᓕᖅᐹᒥ ᑲᑎᒪᕕᔾᔪᐊᑎᓪᓗᑕ ᐱᖁᔨᕗᖔᕈᑎᒥᒃ ᓴᖅᑭᑦᑎᔪᖃᓚᐅᖅᑐᖅ ᕿᒥᕐᕈᓇᕐᓂᕐᒥᒃ 
ᓯᕗᒧᐊᑦᑎᑕᐅᖁᓪᓗᒍ ᒫᑦᓯ 2006 ᑎᑭᓚᐅᖏᓐᓂᖓᓂ.  
 

ᐋᖅᑭᒋᐊᕈᑎᒋᔭᐅᓚᐅᖅᑐᑦ ᐱᖁᔨᕗᖔᕈᒻᒧᑦ. ᐋᖅᑭᒋᐊᕈᑎᖓ ᐱᖁᔨᕗᖔᖅᑕᐅᓪᓗᓂ ᒪᓕᒐᓕᐅᖅᑎᑐᐃᓐᓇᕐᒧᓐ 
ᑲᑎᒪᔨᐅᖃᑕᐅᔪᒧᑦ ᑖᒃᑯᐊ ᐋᖅᑭᒋᐊᕈᑕᐅᔪᓐ ᕿᒥᕐᕈᓇᕐᓂᕐᒧᓐ ᐱᔭᕇᖅᓯᒍᒪᓪᓗᑎᒃ ᔫᓂ 30, 2006-ᒥ. 
 

ᑲᑎᒪᔾᔪᑕᐅᑎᓪᓗᒍ ᐋᖅᑭᒋᐊᕈᑕᐅᔪᖅ ᐱᖁᔨᕗᖔᕈᒻᒧᓐ ᐅᓄᑲᓪᓚᒃᑐᓐ ᑲᑎᒪᔨᐅᖃᑕᐅᔪᓐ ᐊᒻᒪ ᑲᑎᒪᔩᑦ 
ᐊᐅᓚᑦᑎᔨᖏᓐᓄᑦ ᑲᑎᒪᖃᑕᐅᔪᑦ ᓂᓪᓕᖃᑦᑕᓚᐅᖅᐳᓐ ᐃᑲᔪᖅᑐᐃᓪᓗᑎᒃ ᐋᖅᑭᒋᐊᕈᑎᒧᑦ. ᐱᑦᔪᑎᒋᓪᓗᒍ 
ᐃᑲᔪᖅᑐᐃᔾᔪᑕᐅᔪᖅ ᐋᖅᑭᒋᐊᕈᒻᒧᓐ ᐱᑦᔪᑎᖃᓚᐅᖅᑐᓐ ᓯᕗᓕᖅᑏᓐ ᐱᔭᕇᖅᑕᐅᓇᓱᖕᓂᐊᖅᐸᑦ 
ᐃᓱᒪᓕᐅᓚᐅᖏᓐᓂᖏᓐᓂ ᐃᓱᓕᓚᐅᖏᓐᓂᖓᓂ ᒫᑦᓯ 2006-ᒥ. ᐸᔾᔭᓗᒃᓰᓕᕋᔭᕐᒪᑕ ᐊᒡᕕᐊᕈᑕᐅᓕᕐᓗᑎᒃ 
ᑲᑎᒪᔾᔪᐊᕈᑎᖃᑦᑎᓪᓗᒋᑦ ᒐᕙᒪᒃᑯᑦ 2006-07 ᑮᓇᐅᔭᖅᑐᕈᑎᒃᓴᖏᓐᓂᓄᒃ. 
 

ᑖᒃᑯᐊ ᐅᖃᓪᓚᓚᐅᖅᑐᑦ ᐃᑲᔪᖅᑐᐃᔪᒪᓪᓗᑎᒃ ᐋᖅᑭᒋᐊᕈᒻᒥᒃ ᓇᓗᓇᐃᖅᓯᔪᓐᓇᓚᐅᖅᑐᓐ ᒪᓕᒐᓕᐅᖅᑎᐅᖃᑕᐅᔪᑦ 
ᑲᑎᒪᔨᖏᑦ ᐊᐅᓪᓗᔾᔨᑎᐊᕈᒪᓂᖏᓐᓂᒃ ᑮᓇᐅᔭᖅᑐᕈᑎᒃᓴᓄᑦ ᐊᑐᕈ `ᒪᖅᑐᓂᒃ ᑲᑎᒪᔾᔪᑎᖃᓕᕈᑎᒃ ᐊᒻᒪ 
ᓯᕗᓕᖅᑎᓂᒃ ᕿᒥᕐᕈᓇᕐᓂᕐᒧᑦ ᑲᑎᒪᔾᔪᑎᖃᓕᕐᕈᑎᒃ. ᐋᖅᑭᒋᐊᕈᑕᐅᔪᑦ ᐱᖁᔨᕗᖔᕈᒻᒧᑦ ᐊᓂᒍᖅᑎᑕᐅᓪᓗᓂ ᐊᒻᒪ 
ᑲᑎᒪᔾᔪᑎᖃᕆᐊᓕᕐᓗᑎᒃ ᐱᖁᔨᕗᖔᕈᒻᒥᒃ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ, ᑕᒪᓐᓇ ᓯᕗᓕᖅᑎᓂᒃ 
ᕿᒥᕐᕈᓇᒃᑕᐅᓂᐅᔪᖅ ᓯᕗᒧᐊᒃᑎᑕᐅᖁᓪᓗᒍ ᐅᑭᐊᒃᓵᒥ ᕿᒥᕐᕈᓇᖔᓕᕐᓗᑎᒃ ᔫᓂ 30, 2006 
ᐃᓱᓕᓚᐅᖏᓐᓂᖓᓂ. 
 

ᒪᓕᒐᓕᐅᖅᑎᐅᔪᖅ ᑲᖏᕐᖠᓂᐅᑉ ᐅᐊᖕᓇᖓᓂ ᓂᑯᕕᓚᐅᖅᑐᖅ ᐅᖃᐅᓯᖃᕈᒪᓪᓗᓂ ᐱᖁᔨᕗᖔᕈᑎᒥᒃ, 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. ᑕᐃᒃᓱᒪᓂ ᐃᒪᓐᓇ ᐅᖃᓚᐅᖅᑐᖅ: 

ᓂᕈᐊᖅᑕᐅᓯᒪᓂᖅᐳᑦ ᐊᑯᓐᓂᕐᓱᓕᖅᑎᓪᓗᒍ ᓯᕗᓕᖅᑎᓂᒃ ᕿᒥᕐᕈᓇᕐᓂᐅᔪᖅ ᓄᑖᐅᓯᒪᓕᕐᒪᑦ ᓯᑎᐱᕆᒥᑦ 
ᐊᑲᐅᓂᖅᓴᐅᒐᔭᓚᐅᖅᑐᒐᓗᐊᖅ ᐱᕕᒃᓴᖃᒃᑲᓐᓂᖅᑎᑕᐅᒍᑦᓯ ᐃᖅᑲᓇᐃᔭᖅᕕᒃᓴᑦᓯᓐᓄᑦ.  
ᖁᕕᐊᓱᒃᐹᓪᓕᖅᑎᑦᑎᒐᔭᖅᑐᖅ ᒥᓂᔅᑕᐅᔪᓂᒃ ᑮᓇᐅᔾᔭᒃᓴᒃᑲᓐᓂᐊᕐᔪᖕᓂᐊᓕᕐᒪᑕ ᐅᓪᓗᐊ  
ᑎᑭᓐᓇᓱᐊᕐᓂᖓᓂ ᕿᒥᕐᕈᓇᖕᓂᐅᑉ, ᐅᓄᕐᓯᒋᕐᓗᑎᒡᓗ ᓄᖅᑲᕈᒻᒪᓯᐊᒃᓴᖏᑦ ᐊᕐᕌᒍᑦ ᑎᓴᒪᓄᑦ  
ᓂᕈᐊᖅᑕᐅᓯᒪᓂᖏᑦ ᐃᓱᓕᑉᐸᑕ, ᐊᒻᒪ ᐊᑎᓕᐅᖅᕕᒃᓴᖃᒃᑲᓐᓂᐊᕐᔪᒡᓗᑎᒃ ᑮᓇᐅᔭᒃᓴᓂᒃ ᑕᖅᑭᓄᑦ  
ᐱᖓᓱᒃᑲᓐᓂᕐᓄᑦ. ᑕᐃᒪᓐᓇ ᐱᖁᔨᕗᖔᕈᑦ ᐅᖃᐅᓯᖅᑕᖃᖅᑎᓪᓗᒍ, ᑐᓂᔭᐅᓯᒪᔪᐃᓐᓇᐅᒐᑦᑕ 
ᐱᔪᓐᓇᐅᑎᑦᑎᓐᓂᒃ ᐊᒻᒪ ᖃᐅᔨᒪᕗᒍᑦ ᐃᓱᐊ ᔫᓂᐅᑉ ᐊᑲᐅᓗᐊᕐᓂᐊᖏᒻᒪᑦ ᓄᓇᕗᒻᒥᐅᑕᐅᔪᓄᑦ… 

 

ᑕᐃᔅᓱᒪᓂᐅᑎᓪᓗᒍ, ᒪᓕᒍᓐᓂᖅᑐᖃᖅᑎᓪᓗᒍ ᐃᓂᖅᑎᕆᔾᔪᑎ ᓴᖅᑭᑕᐅᓚᐅᖅᑐᖅ, ᐃᓂᖅᑎᕆᔾᔪᑎᖓᓂ, 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᐅᔪᖅ ᐃᓱᒪᖃᓚᐅᕐᒪᑦ ᐅᖃᐅᓯᖓ ᓱᓕᖏᑦᑐᒥᒃ ᐊᐅᓚᔾᔭᐃᒋᐊᕋᓱᒋᓪᓗᓂᐅᒃ 
ᑲᑎᒪᔨᐅᖃᑕᐅᔪᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᑕᐃᒃᑯᐊ ᓂᕈᐊᓚᐅᖅᑐᑦ ᐃᑲᔪᖅᑐᐃᓪᓗᑎᒃ ᐋᖅᑭᒋᐊᕈᒻᒥᒃ. 
 
ᐃᓗᓕᕆᔭᖏᑦ ᒪᓕᒐᓕᐅᖅᑎᐅᖃᑕᐅᔪᑦ ᐅᖃᐅᓯᖏᑕ ᓴᖅᑭᑦᑎᓯᒪᕗᖅ ᐅᓄᑲᓪᓚᒃᑐᓂᒃ ᐃᓱᒫᓗᒍᑕᐅᔪᓂᒃ 
ᐅᑯᓂᖓ. ᐅᖃᐅᑕᐅᔪᑦ ᒪᓕᒡᖢᒋᑦ ᑲᑎᒪᔨᐅᖃᑕᐅᔪᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓂᕈᐊᓚᐅᖅᑐᖅ 
ᐃᑲᔪᖅᑐᐃᓪᓗᑎᒃ ᐋᖅᑭᒋᐊᕈᒻᒥᒃ ᐱᔾᔪᑎᖃᓚᐅᖅᐳᑦ ᐱᖓᓱᓂᒃ: 
 

1. ᐊᑭᑐᓂᕐᓴᓂᒃ ᑮᓇᐅᔾᔭᒃᓵᖏᑎᒍᑦ ᐊᑭᓕᖅᑕᐅᓂᐊᕐᒪᑕ ᐊᑯᓂᐅᓂᖅᓴᖅ; 
2. ᐊᑯᓂᐅᕐᓴᒧᓪᓗ ᓄᖅᑲᕈᒻᒪᓯᐊᒃᓴᖏᑦ ᐊᑐᕐᓂᐊᕐᒪᑕ ᐊᑭᑦᑐᕐᓂᖅᓴᐅᓗᑎᒡᓗ; 

ᐊᒻᒪ 
3. ᐊᑎᓕᐅᖏᓐᓇᕈᓐᓇᕐᓂᐊᒃᒪᑕ ᑮᓇᐅᔭᒃᓴᓂᒃ ᐊᑯᓂᐅᓂᖅᓴᖅ. 

 
ᒪᓕᒐᕗᑦ ᐅᖃᖅᓯᑎᒪᕗᑦ ᑲᑎᒪᔨᐅᖃᑕᐅᔪᖅ ᐱᑦᑎᐊᖁᔭᐅᓗᓂ ᐅᖃᐅᑎᔭᐅᒐᔭᖅᐳᖅ ᓱᓕᖏᓐᓂᕋᐃᒃᐸᑦ 
ᐅᕝᕙᓘᓐᓃᑦ ᐃᔨᖅᓯᒪᔪᒃᑯᑦ ᐱᓂᕋᐃᒃᐸᑦ ᒪᓕᒐᓕᐅᖅᑎᐅᖃᑎᒥᓄᑦ. ᐃᒪᓐᓇᐃᓕᔪᑦ, ᒪᓕᒐᓕᐅᕐᕕᖕᒥ 
ᐊᑐᕆᐊᖃᖏᒻᒪᑦ ᒪᓕᒐᓕᐅᖅᑎᐅᖃᑎᒥᖕᓂᒃ ᐱᓂᐊᕐᓂᖃᕐᓂᕋᐃᓗᓂ ᐊᓯᐊᒍᑦ ᐅᖃᐅᑕᐅᔫᑉ ᒪᓕᒐᓕᐅᖅᑎᒧᑦ. 
ᑕᐃᒪᐃᓐᓇᐃᓕᐅᖅᑎᓪᓗᒋᑦ ᓱᓕᖏᑦᑐᑯᒥᒃ ᐅᕝᕙᓘᓐᓃᑦ ᐃᔨᖅᓯᒪᔪᒥᒃ ᐱᔾᔪᑎᖃᕐᓂᕋᐃᖕᒪᑕ ᒪᓕᒐᕗᑦ ᑕᒪᑐᒧᖓ 
ᒪᓕᒃᓯᒪᑦᑎᐊᖅᐳᑦ ᒪᓕᒃᓯᒪᑦᑎᐊᖅᐳᖅ ᒪᓕᒐᓕᐅᕐᕝᐅᔪᓄᑦ ᐱᐅᓯᕆᔭᐅᔪᓄᑦ ᒪᓕᒐᖏᓐᓂᒃ. 
 
ᑲᑎᒪᔨᐅᖃᑕᐅᔪᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓂᕈᐊᓚᐅᖅᑐᑦ ᐃᑲᔪᖅᑐᐃᓪᓗᑎᒃ ᐋᖅᑭᒋᐊᕈᑎᒧᑦ 
ᓇᓗᓇᐃᖅᓯᓚᐅᖅᑐᑦ ᐃᑲᔪᖅᑐᐃᓂᖏᓐᓂᑦ ᐋᖅᑭᒋᐊᕈᙱᓂᒃ ᐱᔾᔪᑎᒋᓪᓗᒍ ᒪᓕᒐᓕᐅᕐᕕᒃ ᐊᐅᓪᓗᔾᔨᔪᓐᓇᖁᓪᓗᒍ 
ᑕᒪᕐᑮᖕᓂᒃ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓂᒃ ᐊᒻᒪ ᓂᕈᐊᖅᑕᐅᓯᒪᓂᖓ ᐊᑯᓐᓂᖅᓱᓕᖅᐸᑦ ᓯᕗᓕᑦᑎᓐᓂᑦ 
ᕿᒥᕐᕈᓇᒍᒪᓪᓗᑎᒃ. ᐅᖃᐅᓯᕆᔭᖏᑕ ᐃᓗᐊᓂ, ᒪᓕᒐᓕᐅᖅᑎᖓᑦᑕ ᐅᐊᖕᓇᖓᓄᑦ ᐊᖏᖅᓯᓚᐅᖏᒻᒪᑦ ᑕᒪᑐᒥᖓ 
ᐊᐅᓚᔾᔭᒃᑕᐅᒋᐊᖅᑐᒥᒃ ᐃᑲᔪᖅᑐᐃᔾᔪᑕᐅᓪᓗᑎᒃ ᐋᖅᑭᒋᐊᕈᒻᒧᑦ ᐊᒻᒪ, ᐅᖃᖅᖢᓂ ᑲᑎᒪᔨᐅᖃᑕᐅᔪᑦ ᐊᐅᓚᑦᑎᔩᑦ 
ᑲᑎᒪᔨᖏᓐᓄᑦ ᐃᑲᔪᖅᑐᐃᓂᖏᓐᓂᒃ ᐱᖁᔨᕗᖔᕈᑎᒥᒃ ᐃᒻᒥᖕᓂᒃ ᐱᕚᓪᓕᕐᓂᐊᕋᒥᒃ. ᑕᒪᓐᓇ ᑕᒪᓐᓇ 
ᑕᐃᒪᐃᓕᐅᕐᓂᐅᔪᖅ, ᓱᓕᖏᑦᑐᓂᒃ ᐱᓂᐊᕐᓂᖃᕐᓂᕋᐃᕗᖅ ᐊᒻᒪ ᓯᖁᒥᑦᑎᓪᓗᓂ ᒪᓕᒐᑦᑎᓐᓂᒃ ᐊᒻᒪ 
ᒪᓕᒐᓕᐅᕐᕕᐅᔪᑦ ᐱᐅᓯᕆᔭᖓᓐᓄᑦ ᒪᓕᒐᖏᓐᓂᒃ. ᒪᓕᒃᓗᒋᑦ ᑖᒃᑯᐊ, ᐃᑲᔪᖅᑐᖅᐸᕋ ᒪᓕᒍᓐᓃᕐᓂᕋᐃᓪᓗᓂ 
ᐃᓂᖅᑎᔾᔪᑕᐅᓚᐅᖅᑐᖅ. 
 
ᕿᒥᕐᕈᓇᒃᖢᒋᑦ ᑖᒃᑯᐊ, ᓴᖅᑭᑦᑎᒃᑲᓐᓂᓚᐅᕐᒪᑦ ᐱᔾᔪᑕᐅᔪᒥᒃ. ᓈᓚᓕᖅᖢᒋᑦ ᓂᐱᓕᐅᖅᓯᒪᔪ ᑲᑎᒪᔾᔪᐊᖅᑎᓪᓗᒋᑦ, 
ᓇᓗᓇᓚᐅᖏᑦᑐᖅ ᖃᖓᒃᑯᑦ ᒪᓕᒍᓐᓃᕐᓂᕋᐃᓪᓗᓂ ᐃᓂᖅᑎᕆᓐᓂᕐᒪᖔᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᑭᐅᓕᓚᐅᖅᑐᖅ ᑕᐃᑦᓱᒪᓂ ᐃᒪᓐᓇᐃᓕᓪᓗᓂ “ᐋ, ᓂᐱᖃᓐᖏᓚᐅᕆᑦ”. 
 
ᐅᒃᐱᕈᓱᒃᑐᖓ ᓂᐱᓕᐅᖅᑕᐅᓇᓱᐊᕐᓗᓂ ᐱᓚᐅᖏᓐᓂᖓᓂᒃ ᒪᓕᒐᓕᐅᖅᑎᐅᖃᑕᐅᔫᑉ ᐃᖅᑯᓪᓕᐅᑎᒋᔭᒥᓄᑦ 
ᖃᓂᓐᖒᑎᒃᑰᖅᑎᓐᓇᓱᓚᐅᓐᖏᑕᖓ ᐅᕝᕙᓘᓐᓃᑦ ᐃᓚᒋᓕᐅᑎᓇᓱᐊᓚᐅᓐᖏᓐᓂ ᒪᓕᒐᓕᐅᕐᕕᖕᒥ 
ᑎᑎᕋᖅᓯᒪᔪᖁᑎᒋᔭᐅᔪᓄᑦ. ᑭᓯᐊᓂᓕ, ᖃᓂᓐᖒᑎᖓ ᐃᑯᒪᓚᐅᕐᒪᑦ ᑕᐃᒪᓐᓇ ᓂᓪᓕᖅᑎᓪᓗᒍ 
ᑐᓴᖅᓴᐅᑦᑎᐊᖅᖢᓂ ᓂᐱᓕᐅᖅᓯᒪᔪᒃᑯᑦ, ᑕᐃᒪᓕ ᒪᓕᒐᓕᐅᖅᑎᐅᖃᑎᖏᓐᓄᑦ ᑐᓴᖅᑕᐅᔪᓐᓇᖅᐸᑦ ᑕᖅᑲᒃᑯᐊ 
ᐊᒻᒪᓗ ᒪᓕᒐᓕᐅᕐᕕᖕᒧᑦ ᓈᓚᒋᐊᖅᓯᒪᔪᑦ ᑐᓴᕋᔭᓚᐅᖅᑐᑦ ᑕᐃᒪᓐᓇᐃᑦᑐᓂᒃ ᐅᖃᖅᓯᒪᔪᓂᒃ 
ᐊᑐᕆᐊᖃᖅᑎᑕᐅᖏᒻᒪᑕ ᒪᓕᒐᓕᐅᕐᕕᖕᒥ ᐊᒻᒪ ᑕᐃᒪᐃᓕᐅᖃᑦᑕᖁᔨᓂᐊᖏᑦᑐᑦ. 

ᒫᓐᓇᐅᓂᖓᓂᑦ, ᑐᒃᓯᕋᕐᑯᒋᓕᖅᐸᕋ ᒪᓕᒐᓕᐅᖅᑎᖓᑦ ᑲᖏᓐᖠᓂᐅᑉ ᐅᐊᖕᓇᖓᓄᑦ ᐅᑎᖅᑎᑦᑎᖁᓪᓗᒍ 
ᐅᖃᐅᓯᕆᓚᐅᖅᑕᖓᓂᒃ, ᑕᒪᕐᒥᒃ ᐅᖃᐅᓯᕆᓚᐅᖅᑕᖏᑦ ᒪᓕᒃᓯᒪᖏᒻᒪᑎᒃ ᒪᓕᒐᓕᐅᖅᑎᑦ 
ᐱᐅᓯᕆᔭᕆᐊᖃᖅᑕᖏᓐᓄᑦ ᒪᓕᒐᖏᓐᓂᒃ. ᑰᓕ. 
 
ᑰᓕ : ᖁᔭᓐᓇᒦᒃ ᐃᖅᑲᐃᑎᓐᖑᐊᐱᒃᓯᓐᓇᕋᕕᖓ. ᑖᒃᑯᐊ ᐅᖃᐅᓯᕕᓂᒃᑲ ᐳᐃᒍᖅᐸᒃᑲ ᐃᖅᑲᖅᐸᒃᑲ ᐃᒋᑉᐸᒃᑲ 
ᕿᒪᒃᐸᒃᑲ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ. ᒥᓂᔅᑕᐅᑉ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 053 - 2(3): ᒥᓂᔅᑕ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖃᐅᔨᒃᑲᐃᔪᒪᔪᖓ...ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ, ᒪᓕᒐᓕᐅᖅᑎ, 
ᓗᐃ ᑕᐹᖅᔪᒃ, ᐅᓪᓗᒥ ᑕᕝᕙᓃᔾᔮᖏᒻᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᑉ ᐅᖃᐅᓯᖏᑦ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 054 - 2(3): 2006-07 ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒃᓇ ᐅᖃᖅᑎᑦᑎᔩ. (ᑐᓵᔨᒃᑯᑦ): ᑮᓇᐅᔭᖁᑎᖏᓐᓂᒃ ᐊᒻᒪᓗ ᐅᓂᒃᑳᖏᓐᓂᒃ 
ᑕᒻᒪᖅᓯᒪᔪᖅᓯᐅᖅᑎᑐᐊᖅ ᑭᖑᕙᖃᑦᑕᖅᓯᒪᔪᓂᒃ ᑕᒪᒃᑯᓂᖓ ᐱᐅᓴᖐᓐᓇᕐᒪᓐ. ᑕᒪᓐᓇᑦᑕᐅᖅ ᐃᓱᒫᓘᑎᒋᒐᒃᑯ 
ᓴᖅᑭᓂᐊᖅᑕᒃᑲ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ. ᐊᖓᔪᖅᑳ ᓯᒪᐃᓚᒃ. 
  
ᐊᖓᔪᖅᑳᑉ ᐅᖃᐅᓯᖓ 055 - 2(3): ᑐᓴᒐᒃᓴᖅ ᑮᓇᐅᔭᑦ ᐅᓂᒃᑳᖏᓐᓂᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᓪᓗᒥ ᐊᒃᓱᕉᑎᒋᓪᓗᑎᒃᑯ ᑕᒪᒃᑯᐊ ᓴᖅᑭᓐᓇᓱᖃᑦᑕᓂᐊᖅᑕᕗᓐ ᑭᖑᕙᖏᓪᓗᑕ 
ᐊᒻᒪᓗ ᐱᖁᔭᑦᑎᒍᑦ ᐱᓕᕆᐊᕆᔭᕆᐊᖃᑦᑕᕗᓐ ᐊᖑᒻᒪᑏᓐᓇᕐᓂᐊᕋᑦᑎᒃᑯ ᐃᖅᑲᓇᐃᔭᖅᑎᕗᓐ: 
 

 ᐃᖅᑲᓇᐃᔮᒃᓴᐃᓐ ᐃᓐᓄᒐᓱᓐᓂᖏᓐᓄᑦ ᑕᒪᓐᓇ ᓯᕗᓪᓕᐅᑎᓯᒪᓂᐊᖅᑕᕗᓐ; 
 ᐃᖅᑲᓇᐃᔭᖃᑎᒋᓪᓗᑎᒃᑯᑦ ᑎᒥᓐᖑᖅᑎᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᓐ ᑕᒪᒃᑯᐊ ᐊᑲᐅᖏᓕᐅᕈᑎᓐ 

ᓴᖅᑭᖃᑦᑕᔾᔮᖏᒻᒪᑕ; 
 ᐊᒻᒪᓗ ᑭᖑᕙᖅᓯᒪᖏᓪᓗᑎᒃ ᑕᒪᒃᑯᐊ ᐱᓕᕆᐊᕆᓗᒋᑦ;  

 ᐅᓂᒃᑳᖅᑕᖃᑦᑕᕆᐊᖃᑦᑕᕗᓪᓗ ᒫᓐᓇ ᑖᒃᑯᐊ ᑮᓇᐅᔭᐃᑦ ᑎᑎᕋᖅᑕᐅᓂᖏᓐ 
ᕿᒥᕐᕈᓇᖅᑕᐅᒐᔪᓐᓂᖅᓴᐅᖃᑦᑕᓂᐊᖅᑐᓐ.  

 
ᐊᒻᒪᓗ ᒪᑯᐊ ᐊᕐᕌᒍ ᑎᓴᒪᐃᕋᑦᑎᓪᓗᒍ ᐅᓂᒃ `ᑳᖅᐸᓐ ᓴᖅᑭᖃᑦᑕᓂᐊᕐᒥᔪᓐ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 
ᑮᓇᐅᔭᓕᕆᔨᒃᑯᓐ ᐅᓂᒃᑳᖃᑦᑕᕐᓂᖏᓐ ᐊᐅᓚᔾᔪᑎᖏᓪᓗ ᑖᒃᑯᐊ ᐋᖅᑭᒋᐊᖅᑕᐅᑲᓐᓂᓂᐊᖅᑐᓐ ᐅᓂᒃᑳᖃᑦᑕᕐᓂᕗᑦ 
ᑕᒪᒃᑯᐊ ᑭᖑᕙᖅᓯᒪᖏᓂᖅᓴᐅᓂᐊᕐᒪᑕ.  
 
ᐃᖅᑲᓇᐃᔭᖅᑎᒃᑲ ᐊᒃᓱᕈᖅᑎᐊᖅᑐᑎᒃ ᐱᓕᕆᖃᑦᑕᖅᑐᓐ. ᐅᓪᓗᒥᒧᓐ ᐊᓐᖑᑎᓯᒪᔪᓂᑦ ᑐᓴᐅᒪᔾᔪᑎᓂᒃ 
ᓂᓪᓕᐅᑎᖃᖃᑦᑕᓂᐊᖅᑐᖓ ᓈᒻᒪᔅᓯᔭᕌᖓᓐ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᓕᕆᔾᔪᑎᒃᓴᑦᑕ ᓈᓴᐅᑎᖓ 2. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᑏᓐ ᐅᖃᐅᓯᖏᓐ. 
ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 2(3): ᒪᓕᒐᓕᐅᖅᑎ ᒪᓕᒐᓕᐅᕐᕕᒻᒦᓐᖏᑦᑐᖅ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓵᓚᓪᓗᒋᓪᓗ ᑖᒃᑯᐊ ᑲᑎᒪᔩᓐ. 
ᑐᓴᐅᒪᔾᔪᑎᒃᓴᑐᐃᓐᓇᐃᓐᓇᐅᑯᐊ ᐅᖃᐅᓯᕆᓂᐊᖅᑕᒃᑲ ᒥᔅᑕ. ᐋᕆᐊᖅ, ᒪᒥᐊᓇᖅᑐᖅ, ᒥᔅᑕ. ᐋᕆᐊᖅ 
ᑕᕝᕙᓃᖏᒻᒪᑦ. ᐅᓐᓄᒃ ᑎᑭᓐᓂᐊᑐᒃᓴᐅᕗᖅ ᓄᓇᒥᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᒃᓴᑦ ᓈᓴᐅᑎᖓ 3. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 2(3): ᑲᓇᑕᒦᓐᖔᖅᑐᑦ ᓇᓄᐃᑦ ᐊᒥᖏᑦ ᐊᒥᐊᓕᑲᐃᑦ 

ᓄᓇᖓᓅᖅᑎᑕᐅᖁᔭᐅᓐᖏᓐᓂᖓ (ᐹᓇᐸᔅ) 
 
ᐹᓇᐸᔅ: ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑎᑎᕋᓚᐅᖅᓯᒪᒐᒪ ᕖᕝᕗᐊᓕ 15-ᖑᑎᓪᓗᒍ, ᑖᒃᓱᒧᖓ 
ᒪᓕᒐᓕᐅᖅᑎᐅᖃᑎᓐᓄᑦ ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ ᐱᓕᕆᔨᒃᑯᓐᓄᑦ.  
 
ᐱᑦᔪᑎᖃᑦᑐᖓ ᑕᒪᒃᑯᐊ ᐊᒥᐊᓕᒃᑲᒥᐅᓐ ᓇᓐᓄᒐᓱᓐᓂᐅᑉ ᒥᒃᓵᓄᑦ ᓄᖅᑲᑎᑦᑎᓇᓱᐊᕐᓂᖏᓐᓄᑦ ᐱᑦᔪᑎᒋᓪᓗᒍ. 
ᑖᒃᑯᐊ ᖃᐅᔨᒪᖅᑰᓕᕋᑦᑕᐃᓛᒃ ᓄᓇᕗᒻᒥᐅᑎᒍᑦ ᐱᕙᓪᓕᐊᔪᑎᒍᑦ ᑕᑯᖃᑦᑕᖅᑐᑕ. ᑕᑯᓚᐅᖅᓯᒪᒐᑦᑕ ᕖᕝᕗᐊᓕ 6-
ᖑᑎᓪᓗᒍ ᑖᒃᑯᐊ US Fisheries and Wildlife Services-ᑯᑦ ᓇᓗᓇᐃᖅᓯᓚᐅᕐᒪᑕ ᑕᒪᒃᑯᐊ ᓇᓐᓄᒐᒃᓴᐃᑦ, 
ᐃᓛᒃ ᓇᓄᐃᑦ ᑕᒪᒃᑯᓄᖓ ᐊᑦᑕᓇᕐᓂᖏᓐᓄᑦ ᐃᓕᔭᐅᔪᒃᓴᐅᑎᐅᓂᖏᓐᓄᑦ, Endangered Species Act -
ᖑᓂᕋᖅᑕᐅᔪᒧᑦ. ᐊᒻᒪᓗ ᑖᒃᑯᐊ ᐅᓪᓗᐃᑦ 16 ᓈᓇᓱᐊᕐᓂᖏᓐᓂ ᑕᒪᒃᑯᐊ ᓄᓇᓕᓐᓂ ᐅᖃᕝᕕᖃᑦᑎᑕᐅᓪᓗᑎᒃ 
ᑕᒪᑐᒥᖓ ᐃᓱᒫᓘᑎᖃᑦᑐᓐ.  
 
ᑖᓐᓇ ᐱᑦᔪᑎᒋᓪᓗᒍ ᐃᖅᑲᐅᒪᒐᒪ ᑕᕝᕙᓐᖓᑦ ᓴᖅᑭᖅᑎᓚᐅᖅᓯᒪᒻᒥᒐᒪ ᓅᕖᕙ 28 2005-ᖑᑎᓪᓗᒍ ᑕᒪᓐᓇ 
ᐱᓕᕆᔾᔪᑎᖃᑦᑐᖓ ᓇᓄᐃᑦ ᒥᒃᓵᓄᑦ. ᑕᒪᓐᓇ ᐊᒃᑐᐃᓂᖃᔾᔪᐊᓕᒑᒻᒪᓐ ᑕᒫᓂ ᓄᓇᕗᒻᒥᐅᑕᓄᑦ, 
ᐱᓗᐊᕐᖑᐊᖅᑐᓄᑦ ᑕᐃᒃᑯᓄᖓ outfitter-ᖑᔪᓄᑦ. ᑕᒪᑐᒧᖓ ᑮᓐᓇᐅᔾᔭᓇᓱᐊᖅᐸᑦᑐᓄᑦ ᐊᐅᓚᐅᔾᔨᓂᕐᒧᑦ.  
 
ᑕᐃᒪᓐᓇᐃᓂᖓᓄᑦ ᐅᖃᖅᑏ, ᑖᓐᓇ ᐱᑦᔪᑎᒋᓪᓗᒍ ᐊᐱᖅᓱᓇᖅᓯᑉᐸᑦ ᑖᓐᓇ ᒥᓂᔅᑕ ᐊᐱᖅᓱᕐᓂᐊᕐᕋᒃᑯ ᑕᒪᑐᒧ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 2(3): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᒧᑦ ᕿᒻᒥᖁᑎᒋᔭᐅᔪᖅ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐃᒃᑯᐊ ᐱᓐᖑᕕᒃᔪᐊᑎᒻᒪᕆᐊᓕᕐᒪᑕ ᓄᓇᕐᔪᐊᒥ ᐊᒻᒪᓗ 
ᒫᓐᓇᕈᓂᐊᖅᑐᖅ ᒪᕐᕉᒃ ᐱᓇᓱᐊᕈᓰᑦ ᓈᒃᐸᑎ ᐅᑭᐅᑕᖅᑐᒥ ᐱᓐᖑᐊᕕᒃᔪᐊᓂᐊᕐᒪᑕ 2007-ᒥ ᑲᓇᑕᒥᒫᖅ 
ᑕᐅᕗᖓᐅᓂᐊᖅᑐᑦ Whitehorse-ᒥ. 
 
ᑎᒥ ᑭᐳᒃᑲᖅ ᖁᕕᐊᓲᑎᒋᔪᒪᔭᕋ ᑕᓐᓇ ᒍᓚᐃᑦ 12ᒥ ᐃᓕᓴᖅᑐᑯᓗᒃ ᓴᓪᓗᓂ, ᑕᓐᓇ ᐊᑦᑐᖅᓯᔪᒥᓂᐅᒻᒪᑦ ᓄᓇᕗᑦ 
ᑭᒡᒐᖅᑐᐃᔨᑯᓗᐊᓂ ᐃᓄᐃᑦ ᕿᒻᒥᖑᐊᑯᓗᐊᓂ ᕿᓯ `ᒥ ᐊᓐᓄᕌᖅᓯᒪᓪᓗᓂ ᐅᕿᓚᒥ ᐊᑎᖃᕐᓂᐊᓪᖢᓂ, 
ᐅᕿᓚᔪᑯᒻᒪᑦ. 
 
ᐅᖃᖅᑏ, ᓇᓗᓇᐃᖅᓯᔪᒪᔪᖓ ᔫᑳᓐ ᐃᑲᔪᕈᒪᑦᑎᐊᓚᐅᕐᒪᑕ ᑕᒪᒃᑯᓂᖓ ᐱᖓᓱᓂ ᐅᑭᐅᑕᖅᑐᒥ ᐃᓚᐅᖁᔨᓪᓗᑎ 
ᐃᓗᓐᓇᖏᓐᓂ ᐱᓐᖓᐊᖅᑕᐅᓯᒪᔪᓂ.  
 
ᐅᖃᖅᑏ, ᑎᒧᑎ ᑕᓐᓇ ᑕᕐᓂᖓᓂ ᐱᓯᒪᑦᑎᐊᕐᒪᑦ ᐊᒃᑐᖅᓯᔪᑯᓪᓗᓂᓗ ᑕᐃᒃᓱᒥᖓᓗ ᓂᕐᔪᑎᖑᐊᑯᓗᒻᒥ 
ᖁᕕᐊᓱᑦᑐᖓ ᑕᓐᓇ ᑎᒧᑦ ᐃᓚᐅᓂᐊᕐᒪᑦ ᖁᕕᐊᓱᖃᑎᒋᔪᒪᓪᓗᑎᒃᑯᑦ ᒪᔾᒐᓕᐅᖅᑏᑦ ᑖᓐᓇ ᑕᐃᒪᐃᑦᑐᑎᓪᒍ 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 2(3): ᐱᒃᑯᒋᔭᐅᓂᖏᑦ ᕿᓂᖅᑏᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖄᖅᔪᒍᒪᓪᓗᖓ ᖁᔭᓕᓪᓗᖓᓗ ᑕᐃᒃᑯᓂᓐᖓ ᐊᕐᕕᐊᓂ ᕿᓂᖅᑎᓂᑦ ᐊᒻᒪᓗ 
ᐃᑲᔪᖃᑦᑕᖅᑐᓂᑦ ᕿᓂᕆᐊᖃᓕᕌᖓᑕ ᐃᓄᓐᓂᑦ. ᑕᐃᒃᓱᒪᓂᐅᓚᐅᖅᑐᖅ, ᒫᓐᓇᓵᑯᓚᐅᖅᑐᖅ ᒪᕐᕉᓂ 
ᐃᓕᔪᓐᓇᖅᑐᖃᓚᐅᖅᑐᓂ ᐱᖅᓯᖅ ᐱᔾᔪᑎᒋᒋᓪᓗᒍ ᑕᐃᒃᑯᐊ ᖁᔭᒋᒐᒃᑭᑦ ᐊᒃᓱᕈᖅᑐᔪᐊᒻᒪᕆᐊᓚᐅᕐᒪᑕ. 
 
ᑭᓯᐊᓂ ᖁᔭᓕᓗᐊᕈᒪᔪᖓ ᓄᑲᕋᓂᓪᓗ, ᐃᕐᓂᕋᓂᒃᓗ ᐱᖅᓯᑐᖅᔪᐊᒻᒪᕆᐊᑎᓪᓗᒍ ᐱᔪᖃᕐᓂᐊᖅᑐᔭᖏᑎᓪᓗᒍ 
ᐃᒻᒥᓂ ᑐᓂᔾᔪᑎᒋᓂᐊᕆᓪᓗᑎ ᕿᓂᕆᐊᕋᓱᓕᓚᐅᖅᓯᒪᔫᒃ ᓇᓂᓯᒋᓪᓗᑎᓪᓗ ᓱᓇᒃᑯᑕᖏᓐᓂ ᓯᑭᑑᒐᓚᖏᓐᓂ ᓲᕐᓗ 
ᐃᑲᔪᕐᓂᐅᕐᓗᓂ.  
 
ᑕᓐᓇ ᐱᒋᐊᕐᓂᐅᓕᓚᐅᕐᒪᑦ ᓇᓗᓇᐃᕐᒪᑕ ᑕᐃᑲᓂᖏᒻᒪᑕ, ᐱᓱᒋᐊᕐᓂᕐᒪᑕ ᐊᒻᒪ ᕿᓂᕆᐊᓪᓚᒋᑲᓪᓚᕈᑕᐅᓂᖓ 
ᑕᐃᓐᓇ ᐱᓪᓗᒍ ᖁᔭᓐᓇᒦᖅᑐᒋᓪᓗ ᐅᐱᒋᓪᓗᒋᓪᓗ ᐊᒻᒪᓗ ᐃᓚᐃᖅᑐᑦ ᐃᓚᒋᓪᓚᕆᒃᑲᑦᑎᒍ ᐅᕙᓂ ᐃᓪᓗᒥ 
ᖃᐅᔨᒪᒐᑦᑕ ᑕᒪᓐᓇ ᐊᒃᓱᕈᓐᓇᑐᒻᒪᕆᐊᒻᒪᑦ. ᐊᒻᒪᓗ ᑖᓐᓇ ᐅᐱᒋᖃᑕᐅᔪᒪᔭᕋ ᐊᒻᒪᓗ ᐊᒃᓱᕐᔪᐊᕌᓗᒃ proud-ᖑᒐᒪ 
ᑖᒃᑯᓂᖓ ᐃᕐᓃᑲᓐᓂ ᑕᒪᐃᓐᓂ ᑖᓐᓇᓗ ᓄᑲᖅᑎᑦ Bombardierᖃᕐᒪᑦ ᐃᒻᒥᓂ ᐊᐃᒃᓯᖁᔭᐅᓕᕋᒥ 
ᐊᔪᖏᑦᑐᑯᓚᐅᕐᒪᑦ so, ᑕᒪᓐᓇ proudᔪᑎᒋᓪᓗᒍ ᑕᐃᒪᓐᓇᐃᑦᑐᒨᕐᓂᐊᕋᓱᒋᓚᐅᖅᓯᒪᖏᓇᒃᑭᑦ ᑕᐃᒃᑯᐊ ᐃᕐᓃᒃᑲ, 
ᑭᓯᐊᓂ ᓇᓗᓇᐃᒃᑯᑕᐅᖁᖏᑕᕋᓗᐊᕋ. 
 
ᐃᓐᓇᕈᕋᒪ ᑕᒪᓐᓇ ᐊᔪᕐᓇᕐᒪᑦ ᐊᒻᒪᓗ ᓲᕐᓗ ᓄᑕᕋᐅᖏᓐᓇᕈᓐᓇᖏᓐᓂᖏᓐᓂ ᓇᓗᓇᐃᒃᑯᑕᐅᑲᓂᕐᒪᓪᓕ ᐅᕙᓐᓄ 
ᑕᒪᓐᓇ ᐃᓚᐅᖏᒃᑲᓗᐊᖅᑎᓪᓗ ᓲᕐᓗ ᓄᑕᖅᑲᓄ ᐱᓕᕆᐊᒃᓴᐅᖏᑦᑐᓗᒻᒥ ᐊᔪᖏᓕᓐᓂᕐᒪᑕ ᖃᐅᔨᓚᐅᖏᓐᓇᒪ, 
ᑭᓯᐊᓂ ᐅᐱᒋᕕᔾᔪᐊᖅᑕᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑦᑎᐅᑉ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 102 - 2(3): ᐃᓕᓴᐱ ᖃᕐᓕᒃ ᐃᓅᔪᓐᓃᖅᑐᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᑖᓐᓇ ᑕᕝᕙᓂ ᐅᑭᐅᖅ ᑕᖅᑮᑦ ᐱᖃᑖᓂ ᐱᒋᐊᓕᓵᖅᑎᓪᓗᒋ 
ᑲᖏᕐᖠᓂᕐᒥ ᐊᒃᓱᕈᓐᓇᖅᑑᓲᖑᒐᓗᐊᖅ ᐊᒥᓱᓄᑦ ᖃᖓᓕᒫᓕᒫᖅ ᓇᓂᓕᒫᖅ. 
 
ᑭᓯᐊᓂ ᕕᕝᕗᐊᕆ 8-ᖑᑎᓪᓗᒍ ᑲᖏᕐᒃᖠᓂᕐᒥ ᕿᒪᑦᑕᐅᖅᑲᐅᒐᑦᑕ ᐃᓐᓇᕐᒧᑦ, ᒥᓴᔅ ᐃᓕᓴᐱ ᖃᕐᓕᕐᒧ ᑕᐃᓐᓇ 
ᐃᓕᓴᐱ ᖃᓪᓕᖅ ᐊᑯᓂᐅᓗᐊᖏᑦᑐᖅ ᐊᑯᓕᐅᓗᐊᖏᑦᑐᖅ ᐋᓐᓂᐊᓚᐅᖅᑐᖅ ᕿᓚᒥᕈᓗᓪᓗ ᐃᓅᒍᓐᓃᑐᓂ. ᐱᐅ 
ᖃᕐᓕᒃ ᐅᐃᖓ ᑕᓐᓇ ᕿᒪᑦᑕᐅᔪᖅ ᓄᑕᕋᖃᖅᑐᑎᓪᓗ ᑕᒪᕐᒥ ᑖᒃᑯᐊ familyᒋᑦᑎᐊᒻᒪᕆᐊᒻᒪᑕ ᓄᓇᕗᒻᒥᐅᓄᑦ 
ᑐᓴᐅᒪᔭᐅᑦᑎᐊᕆᐊᖃᕐᒪᑕ ᐊᒥᓱᓄᓪᓗ ᐃᓚᖃᖅᑐᑎ ᑕᐅᕙᓂ ᕿᑎᕐᒥᐅᓂᓗ ᑕᐅᕙᓂ ᑭᕙᓪᓕᕐᒥᓗ 
ᓇᓂᓕᒫᑦᑎᐊᖅ, ᐱᐅ ᖃᕐᓕᒃ ᐱᓱᒍᓐᓇᖏᑦᑑᒐᓗᐊᖅ ᓯᓚᑐᔪᕐᔪᐊᖑᒻᒪᑦ ᐅᖃᖃᑎᒋᓲᕆᒐᒃᑯ ᖃᓄᖅ ᐃᓱᒪᒻᒪᖔᖅ 
ᖃᐅᔨᒪᐃᓐᓇᓲᖑᓪᓗᓂᓗ ᐅᓇ ᑲᑎᒪᕕᒃ ᖃᓄᐃᕐᒪᖔᖅ, ᐳᓚᕋᕈᓐᓇᖏᒃᑲᓗᐊᕋᒥ.  
 
ᑖᒃᑯᐊ ᐃᓕᓴᐱ ᖃᕐᓕᒃ ᓄᑕᕋᖃᓚᐅᖅᑐᖅ 6-ᓂ ᕿᒪᑦᑕᖏᓪᓗ ᐊᖑᑎᑯᓗᐃᓪᓗ ᐊᕐᓇᐃᓪᓗ ᐊᒻᒪᓗ 
ᐃᕐᖑᑕᖃᓚᐅᖅᑐᖅ 13ᓂ ᐊᒻᒪᓗ ᑖᒃᑯᐊ ᐃᓗᓕᖃᖢᑎᒃ 8-ᓂ ᐊᒻᒪᓗ ᑖᒃᑯᐊ ᓄᑲᖏᑦ ᓇᔭᖏᑦ ᐃᓕᓴᐱ 
ᖃᕐᓕᐅᑉ, ᖃᑦᑎᐅᔪᓄᑯᐊ 7-ᖑᑰᖅᑐᑦ, 7-ᖏᓛᒃ ᑖᒃᑯᐊ ᓇᔭᖏᓪᓗ, ᓄᑲᖏᓪᓗ, ᐊᖓᔪᖅᑎᖅᐹᖑᓕᖅᑲᐅᔪᖅ 
ᐃᓕᓴᐱ ᖃᕐᓕᖅ.  
 
ᑖᓐᓇ ᕿᒪᑦᑕᐅᑎᓪᓗᑕ ᑕᐃᑲᓂ, ᑖᒃᑯᐊ ᐃᓚᖏᓐ ᕿᒪᑦᑕᐅᑎᓪᓗᒋᑦ ᖄᓪᓕᒃᑯᓐ ᑲᖏᖅᖠᓂᕐᒥ ᑕᕝᕙᓂ 
ᑕᖅᑭᐅᖅᑲᐅᔪᒥ, ᑕᐃᒃᑯᐊᑐᐊᖑᖏᑦᑐᑦ ᕿᒪᑦᑕᐅᖅᑲᐅᔪᑦ, ᐅᖃᖅᑏ. ᐅᕙᒍᓕᒫᑦᑎᐊᖅ ᐃᑉᐱᒋᖅᑲᐅᔪᒍᑦ 
ᐃᓚᓐᖓᑲᓪᓚᑐᖅᔪᐊᕐᕌᓘᒐᑦᑕ. ᑖᓐᓇ ᐱᑦᔪᑎᒋᓪᓗᒍ ᑕᐃᒃᑯᐊ ᐃᑲᔪᖃᑦᑕᓚᐅᖅᑐᑦ ᒪᒃᑯᑦᑐᓂᒃ ᓄᓕᐊᕇᓂᒃ. 
ᖃᓄᖅ ᑲᑎᑎᑕᐅᓵᖅᑐᑦ ᐃᓚᒌᑦᑎᐊᕆᐊᖃᒻᒪᖔᑕ. ᐊᕕᖃᑦᑕᕆᐊᖃᖏᓂᐅᑉ ᒥᒃᓵᓄᑦ ᐃᑲᔪᖃᑦᑕᓚᐅᖅᑐᑦ 
ᑐᒃᓯᐊᕕᒻᒥ. ᖃᓪᓗᓈᓄᑦ ᐅᖃᐅᔾᔭᐅᓚᐅᖅᓯᒪᔪᒥᓂᐅᒐᓗᐊᒃ ᐃᒫᒃ, ᑖᒃᑯᐊᒎᖅ ᑲᑎᑎᑕᐅᓯᒪᓕᕐᒪᑎᒃ 
ᐃᓱᒪᔅᓱᕐᓂᐊᕐᓕᕐᒪᑎᓪᓕ. ᖄᓕᒃᑯᒃ ᓄᓕᐊᕇᒃ ᐅᖃᑦᑐᒥᓂᐅᓚᐅᖅᓯᒪᔫᒃ ᐃᒪᓐᓇᐃ, ᐋᒡᒐ ᐅᑯᐊᓕ 
ᐃᑲᔪᕆᐊᖃᕐᓂᐊᕐᓕᖅᑕᕗᓐ ᒫᓐᓇᒥᒃ ᐱᒋᐊᒃᑲᓂᕐᓗᒍ. ᑲᑎᒪᐃᓐᓇᖁᓪᓗᒋᒃ. ᑕᐃᒫᒃ ᓄᑕᕋᕇᑦ ᑲᑎᒪᑦᑎᐊᕐᒪᑕ.  
 
ᐅᖃᖅᑏ, ᐅᖃᕈᒪᔪᖓ ᑕᒪᕐᒥᒃ, ᐃᓕᒃᓯ ᐅᒡᒍᐊᖃᑎᒋᕙᕗᓐ ᐃᓚᓕᒫᑦᑎᐊᖏᓐ ᕿᒪᑦᑕᐅᑎᓪᓗᒋᑦ, ᐃᓕᓴᐱ 
ᖃᓕᕐᒥᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᓐ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 103 - 2(3): ᐃᓕᖅᑯᓯᖅᓱᓐᖏᑦᑐᓄᑦ ᐃᑲᔫᑎᑕᖃᓐᖏᓗᐊᕐᓂᖅ (ᑐᑐ) 
 
ᑐᑐ (ᑐᓵᔨᒃᑯᓐ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑐᓐᖓᓱᖁᕙᒃᑲ ᐃᓘᓇᖏᓐ, ᒪᓕᒐᓕᐅᖅᑏᓐ ᑕᕝᕗᖓ 
ᒪᓕᒐᓕᐅᖅᕕᑎᓐᓄᓐ. ᑐᑦᑕᕕᒻᒧᑦ ᐃᖃᓗᓐᓄᑦ ᐊᒻᒪᓗ ᑕᕝᕗᖓ ᑲᑎᒪᕕᔾᔪᐊᕕᒻᒧᑦ. ᓂᕆᐅᑉᐳᒍᑦ 
ᐱᓕᕆᐊᒃᓴᖃᕈᓘᔭᕐᓂᐊᕐᕋᑦᑕ ᐊᒻᒪᓗ ᓴᖅᑭᒃᑎᖃᑦᑕᕐᓗᑕ ᑕᒪᒃᑯᓂᖓ ᐱᐅᔫᑎᓂᒃ ᑲᑎᒪᕕᔾᔪᐊᓂᒃᑕ ᐃᓗᐊᓂ.  
 
ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᒪᒥᐊᓇᖅᑑᒐᓗᐊᖅ, ᓴᖅᑮᓐᓇᐅᔭᕆᐊᖃᖃᑦᑕᖅᑐᒥᒃ 
ᐊᑯᓚᐃᒃᑐᒃᑯᓐ. ᐊᒻᒪᓗ ᐊᐃᑦᑖᕆᐊᓪᓚᑲᓐᓂᖅ ᑐᓴᖃᑦᑕᕋᑦᑕ ᑕᒪᓐᓇ ᐊᒻᒪᓗ ᐃᓛᓐᓂᒃᑯᑦ ᖁᓚᓐᓇᖅᓯᔭᕌᖓᓐ 
ᑭᓯᐊᓂ ᓂᓪᓕᐅᑎᒋᔭᐅᑕᐃᓐᓇᖃᑦᑕᖅᑐᓂ.  
 
ᐊᕐᕌᒍᑦ ᖃᑦᓯᐅᓕᖅᑐᑦ ᕿᑐᓐᖓᓖᓐ ᐃᑲᔪᖅᑕᐅᔭᕆᐊᓖ, ᐃᑲᔪᖅᓱᖅᑕᐅᔭᕆᐊᓖᓪᓗ ᐃᑲᔪᖅᑕᐅᖃᑦᑕᖏᒻᒪᑕ 
ᐊᔪᕈᑎᖃᑦᑎᓪᓗᒋᓐ. ᑕᒪᒃᑯᐊ ᓴᖅᑭᓵᖏᑦᑐᑦ. ᒪᒥᐊᓇᖅᑑᒐᓗᐊᖓᖅ ᒫᓐᓇᕈᓘᓚᐅᖅᑐᖅ ᑐᓴᓚᐅᕐᒥᔪᒍᓐ 
ᐊᒃᓱᕉᓴᒃᓯᒪᔪᖅᔪᐊᕐᒪᕆᐊᓗᒻᒥᒃ ᑎᒥᒥᒍᑦ ᐊᔪᕈᑎᓕᒻᒥᒃ ᐱᔨᑦᑎᕈᑎᓂᒃ ᐱᖃᑦᑎᑕᐅᓚᐅᖏᑦᑐᒥᒃ. 

ᐅᖃᖅᑏ, ᐊᒻᒪᓗ ᒪᒥᐊᓇᕐᒥᔪᖅ ᒐᕙᒪᒃᑯᓐ ᐱᔨᑦᑎᖃᑦᑕᖏᒻᒪᑦ ᑕᐃᒃᑯᓂᖓ ᐃᑲᔪᖅᑕᐅᔭᕆᐊᖃᓪᓚᑖᖅᑐᓂᒃ 
ᐊᔭᑦᑕᐅᕈᓗᑐᐃᓐᓇᖃᑦᑕᕐᒪᑕ ᑕᒪᒃᑯᐊ ᓱᖁᑎᒋᔭᐅᖏᑦᑐᑯᓗᐊᐲᓐ. ᐊᒻᒪᓗ ᒪᒥᐊᒻᒥᔪᒍᓐ ᐊᓯᐊᓄᑦ ᒐᕙᒪᖃᕝᕕᒻᒧᓐ 
ᐊᐅᓚᖃᑦᑕᕆᐊᖃᒻᒪᑕ ᓄᓇᕗᒻᒥᐅᑕᐃᓐ ᑕᒫᓂ ᐊᑐᐃᓐᓇᐅᖏᒻᒪᑕ ᐱᔨᑦᑎᕈᑏᓐ. ᑕᐃᑯᖓᓗ ᑎᑭᒃᑲᓗᐊᒻᒪᑕ 
ᐃᑲᔫᓯᐊᖅᑖᕈᓐᓇᐃᓕᑎᑕᐅᑐᐃᓐᓇᓂᕋᖅᑕᐅᕙᑦᑐᑎᒃ.  
 
ᐅᖃᖅᑏ, ᖁᕕᐊᓱᒃᕕᐅᓚᐅᖅᑎᓐᓇᒍ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᑲᑐᔾᔨᖃᑎᒌᖏᑦ ᓯᕗᓪᓕᖅᐹᒥ 
ᑲᑎᒪᓂᖃᓚᐅᕐᒪᑕ ᑕᒫᓂ ᐃᖃᓗᓐᓂ. ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᓂᓪᓕᐊᖃᑦᑕᓚᐅᖅᑐᓐ ᑕᒪᑐᒪᓂ ᑲᑎᒪᓂᕐᒥ. 
ᐊᑲᐅᖏᓕᐅᕈᑎᒥᓐᓂ ᐅᖃᐅᓯᖃᑦᑎᓪᓗᒋᑦ ᑎᒥᒥᒍᑦ ᐊᔪᕈᑎᖃᕐᓂᕐᒥᒃ ᐱᑦᔪᑎᒋᓪᓗᒍ. 
 
ᐅᖃᖅᑏ, ᐊᐃᑦᑖᖑᔪᖅ ᒐᕙᒪᒃᑯᓐ 6-ᓂᒃ ᐊᕐᕌᒍᖃᓕᕋᓗᐊᖅᑎᓪᓗᒋᑦ ᓱᓖᓛ ᑐᑭᒧᐊᑦᓯᒪᑎᑕᐅᑦᑎᐊᖏᒻᒪᑕ. 
ᑕᒪᒃᑯᐊ ᐱᔨᑦᑎᕈᑏᓐ ᑎᒥᒥᒍᑦ ᐊᔪᕈᑎᓕᓐᓄᑦ ᑐᕌᖓᔪᓐ ᓄᓇᕗᑦ ᐃᓗᐊᓂ.  
 
ᐊᓯᖏᓐᓂ ᑎᒥᓄᑦ ᑕᒪᒃᑯᐊ ᑐᓐᓂᖅᑯᑕᐅᖃᑦᑕᖅᑐᓐ ᓲᕐᓗ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓘᓐᓂᒃ 
ᐊᑭᓕᖅᓱᑕᐅᖏᑦᑐᓄᓐ ᐊᖏᖅᓯᒪᑦᑎᐊᖅᑐᓄᑦ ᐃᓄᓐᓄᑦ ᐊᖓᔪᖅᑳᕆᔭᐅᔪᓄᓪᓘᓐᓃᒃ.  
ᓅᕕᕙ 26, 2000-ᖑᑎᓪᓗᒍ, ᓯᕗᓕᖅᑎᕗᓐ, ᐱᓇᓱᐊᖅᑕᕗᓂᒃ ᑎᑎᖅᑲᓂᒃ ᓇᔅᓴᖅᑎᓕᓚᐅᖅᓯᒪᔪᖅ ᐅᖃᖅᓯᒪᔪᒥ 
ᒐᕙᒪᒃᑯᒡᒎᖅ ᐊᖏᖅᓯᒪᒻᒪᑕ ᓄᓇᕗᑦ ᓯᕗᓂᒃᓴᖃᑦᑎᐊᕐᓂᐊᕐᒪᓐ. ᑎᓴᒪᓂᓪᓗ ᑖᒃᑯᐊ ᑐᑭᒧᐊᒍᑎᖃᓚᐅᖅᑐᑎᒃ 
ᐃᓗᓕᖏᓐ. 
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐱᔭᕇᕈᓐᓇᕐᓂᐊᕐᕋᒃᑭᓐ ᐅᖃᐅᓯᒃᓴᒃᑲ. 
 
ᐅᖃᖅᑎ: ᒪᓕᒐᓕᐅᖅᑎ ᐃᓘᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᑉᐹ. 
ᐋᒡᒑᖅᑐᖃᖏᒻᒪ. ᑐᑐ, ᐅᖃᐅᓯᕆᔪᒪᔭᐃᓐ ᐱᔭᕇᕋᓱᓕᕈᒃ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ.  
 
ᑕᐃᒃᑯᐊ ᑎᑎᖅᑲᓐ ᑎᓴᒪᓂᒃ ᑐᑦᑕᕕᓐᓂᒃ ᐃᓗᓕᖃᓚᐅᖅᑐᖅ ᑕᐃᔭᐅᔪᓐ ᐱᔨᑦᓯᕐᓂᖅ. ᐱᔨᑦᓯᕐᓂᖅ ᖃᑕᓐᖑᑎᒌᓄᑦ 
ᐊᒻᒪᓗ ᓄᓇᓕᓐᓄᑦ ᖃᓄᖅᑑᕐᓂᖅ, ᓴᓇᕐᕈᑎᖃᑦᑎᐊᕈᓐᓇᕐᓂᖅ, ᐱᒋᐊᓪᓚᒃᕕᖃᕈᓐᓇᓂᕐᓗ. 
 
ᐅᖃᖅᑏ, ᑭᖑᓂᑦᑎᓐᓂ ᐃᓄᐃᑦ ᐊᓐᓇᐅᒪᓇᓱᒃᑲᓪᓛᓘᓚᐅᖅᓯᒪᒻᒪᑕ ᐃᑲᔪᖃᑎᒌᑉᐸᑦᑐᑎᒃ, ᐊᓯᔾᔨᖅᑐᖅᑕᖃᕌᖓᓪᓗ 
ᐊᓯᔾᔨᖃᑕᐅᒍᓐᓇᖅᑐᑎᒃ. ᑖᒃᑯᐊ ᒐᕙᒪᒃᑯᓐ ᑕᒪᒃᑯᓂᖓ ᑐᓐᖓᕕᒋᔭᐅᔪᓂᒃ ᕿᒥᕐᕈᐊᒃᑲᓐᓂᕆᐊᖃᓕᖅᑐᑦ. 
ᐊᑦᑕᓇᖅᔭᐃᖅᓯᓯᒪᑦᓯᐊᕆᐊᖃᕋᑦᑕ ᒐᕙᒪᒃᑯᑦ ᐊᑐᐊᒐᖃᕆᐊᓖᑦ ᓴᖅᑭᖅᐸᒃᑐᑦ ᑕᒪᒃᑯᐊ ᐱᓚᐃᕈᑎᓖᑦ 
ᐋᖅᑭᒋᐊᕕᒋᔪᓐᓇᖃᑦᑕᕐᓂᐊᕋᑦᑎᒃᑯ.  
 
ᐊᒻᒪᓗ ᐃᑦᓯᓈᒃᑯᕕᒋᔭᕆᐊᖃᓐᖏᑕᕗᑦ ᑕᒻᒪᒃᑯᐊ ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᓖᑦ ᑕᒪᓐᓇ 
ᔭᒐᑐᐃᓐᓇᕐᓂᐊᖏᒻᒪᑦ, ᐱᐅᓐᖏᓕᖅᐸᓪᓕᐊᑐᐃᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 104 - 2(3): ᐃᖃᓗᑦᑑᑦᑎᐊᕐᒥ ᖃᓄᐃᓐᖏᓯᐊᖅᑐᓕᕆᕕᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ ᓂᑯᕕᑦᑕᕆᐊᒃᓴᖅ 
ᐅᖅᑲᓇᐃᔭᑦᑎᐊᓕᓇᐅᖅᓯᒪᖕᒪᑕ ᐃᖃᓗᒃᑑᑦᓯᐊᕐᒥ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᔾᔪᑎᐅᖃᑦᑕᖅᑐᑦ. ᐅᖃᖅᑏ , 
ᖃᓄᐃᓐᖏᑦᑎᐊᖅᑐᓕᕆᖅᔪᐊᖅᑐᑦ ᐱᓕᕆᕕᐅᖃᑦᑕᖅᑐᖅ ᐃᓅᓯᓕᕆᕝᕕᐅᖃᑦᑕᖅᑐᖅ ᓄᓇᖁᑎᒋᔭᑦᑎᓐᓂ 
ᐃᒥᐊᓗᓗᐊᖃᑦᑕᖅᑐᓄᑦ, ᐋᖓᔮᕐᓇᖅᑐᖃᑦᑕᖅᑐᑦ ᐊᒻᒪᓗ ᐋᓐᓂᖅᑎᕆᕙᑦᑐᓪᓗ, ᑕᐃᑲᓂᓕ ᐃᖃᓗᑦᑑᑦᑎᐊᕐᒥ 
ᑭᒫᕕᖃᕐᒥᒻᒪᑦ ᐊᕐᓇᓄᑦ ᐋᓐᓂᖅᑎᖅᑕᐅᕙᑦᑐᓄᑦ.  
 
ᐅᖃᖅᑏ, ᐅᓄᖅᑐᒻᒪᕆᐊᓗᐃᑦ ᓴᖅᑭᔭᔾᔪᑕᐅᓕᕐᒪᑕ ᓄᓇᕘᒥ ᐅᑭᐅᖃᖅᑐᑦ ᐊᔾᔨᖐᓐᖏᑦᑐᑦ, ᑕᐃᒪᓐᓇ ᐃᓅᓯᖏᑦ, 
ᑕᐃᒪᓐᓇ ᐊᑲᐅᓐᖏᓕᐅᕈᑎᖃᖃᑦᑕᓕᕐᒪᑕ ᐃᒥᐊᓗᒻᒧᑦ ᐋᓐᓂᖅᑎᕆᓂᒃᑯᓪᓗ. 
 
ᐃᖃᓗᑦᑑᑦᑎᐊᕐᒥ ᑖᒃᑯᐊ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᕕᐅᔪᑦ ᐃᖅᑲᓇᐃᔭᖃᑦᑕᖅᓯᒪᓕᕐᒪᑕ ᐊᕐᕌᒍᓂᒃ 
ᐅᓄᖅᑐᓂᒃ ᕼᐋᒻᒪᓚᒃᑯᓪᓗ ᑲᑎᒪᔨᖏᓐᓄᑦ ᓄᓇᓕᒻᒥᓪᓗ ᐃᑲᔪᖅᑕᐅᓪᓗᑎᒃ ᒪᒥᓴᐃᕕᐅᓪᓗᓂ. ᑕᐃᒃᑯᐊ 
ᐅᔾᔨᕆᔭᐅᖃᑦᑕᖏᑦᑐᑦ, ᑭᓯᐊᓂ ᐃᖃᓗᑦᑑᖅᑎᐊᕐᒥᐅᓄᑦ. 
 
ᐅᖃᖅᑏ, ᐊᕐᕌᓂ ᑐᓴᖅᑎᑦᑎᓚᐅᕋᒪ ᑕᐃᒃᑯᐊ ᐅᓪᓗᒥ 28ᓄᑦ ᐃᒥᐊᓗᓐᓄᑦ ᐸᓂᖅᓴᖅᕕᐅᖃᑦᑕᖅᓯᒪᓕᕐᒪᑦ 
ᐊᕐᓇᓄᑦ ᑕᐃᒪᓐᓇᐃᑦᑐᓂᒃ ᐊᖑᑎᓂᒃ ᓯᕗᒧᐊᖅᑎᖃᑦᑎᐊᓚᐅᕐᒥᖕᒪᑦ. ᐃᓚᒋᓪᓗᒍ ᐅᖃᖅᑏ ᑕᐃᓐᓇ 
ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᕕᐅᖃᑦᑕᖅᑐᖅ ᓂᓐᖓᐅᒪᓗᐊᕐᐸᒃᑐᓄᑦ ᓴᐃᒻᒪᖅᓴᖅᕕᐅᖃᑦᑕᕆᓪᓗᓂ ᐊᒻᒪᓗᑦᑕᐅᖅ 
ᐊᖑᑏᑦ ᐃᓚᖏᑦ ᐳᓛᕆᐊᖃᑦᑕᖅᑐᑦ ᐅᖃᖃᑦᑕᓚᐅᖅᑐᑦ ᐃᒻᒥᓂᒃ ᐱᐅᒋᓂᖅᓴᐅᓕᕐᒪᑕᒎᖅ.  
 
ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᓄᓇᕘᒥ ᐃᖅᑲᖅᑐᐃᕕᖅᔪᐊᖑᔪᖅ ᑕᐃᓐᓇ ᐅᖃᓚᐅᕐᒪᑦ ᑕᐃᓐᓇᒎᖅ 
ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᕕᐅᖃᑦᑕᖅᑐᑦ ᐊᑦᓱᐊᓗᒃ ᐃᑲᔫᑎᓕᒃ ᐃᖅᑲᖅᑐᖅᑕᐅᔪᐃᒡᒎᖅ ᐅᓄᕈᓐᓃᖅᐹᓪᓕᖅᑐᑦ 
ᒫᔾᔨᐅᑎᓪᓗᒍ ᐃᖃᖅᑐᖅᑕᐅᔪᑦ ᐅᓄᓐᖏᓂᖅᐹᖑᓚᐅᕐᒪᑕ ᑕᐃᒪᓐᖓᓂ ᐊᕐᕌᒍᒐᓴᖕᓂᒃ.  
 
ᐅᖃᖅᑏ ᖁᕕᐊᓇᖅᑐᖅ ᐃᖃᓗᑦᑑᑦᑎᐊᕐᒥ ᐃᖅᑲᓇᐃᔭᖅᑎᖃᑦᑎᐊᕋᑦᑕ ᐃᑲᔪᖅᑎᐅᖃᑦᑕᖅᑐᓂᒃ ᐊᒻᒪᓗᑦᑕᐅᖅ 
ᑕᐃᒪᓐᓇᐃᑦᑐᖃᓗᐊᓐᖏᒥᒻᒪᑦ ᓄᓇᓕᓐᓂ ᐊᓯᐊᓂᒃ ᓄᓇᕗᒻᒥ.  
 
ᐅᖃᖅᑏ, ᑕᐃᓐᓇ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᕕᐊᖃᑦᑕᖅᑐᖅ 100 percentᒥᒃ ᒐᕙᒪᒃᑯᓐᓄᑦ 
ᑐᓐᓂᖅᑯᓯᐊᖃᑦᑕᖅᑐᖅ ᑕᐃᒃᑯᐊᒎᖅ ᒐᕙᒪᒃᑯᑦ ᑐᓂᖅᑯᓯᖃᑦᑕᕐᓂᖏᓐᓄᑦ ᐃᒡᓗᖃᐃᓐᖏᑲᐃᓐᓇᖃᑦᑕᖅᓯᒪᓪᓗᑎᒃ. 
ᑕᐃᒃᑯᐊᒎᖅ ᐊᓯᖏᓐᓂᒃ ᐱᓕᕆᔾᔪᑎᖃᕆᐊᓕᐅᒻᒥᔫᒐᓗᐊᑦ ᐃᑲᔪᖅᑕᐅᔭᕆᐊᓕᓐᓂᒃ ᐃᑲᔪᖅᓯᒍᒪᓪᓗᑎᒃ.  
 
ᐅᖃᖅᑏ, ᑎᓕᐅᕆᕗᖓ ᓄᓇᕘᑉ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖁᓪᓗᒋᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ 
ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᕕᐅᔪᒥᒃ ᖃᐅᔨᓴᐃᖁᓪᓗᒋᑦ ᑮᓇᐅᔭᓕᐅᕈᓐᓇᕐᒪᖔᑕ ᐊᒡᒍᖅᑐᖅᓯᒪᓂᕐᒧᑦ 
ᑕᐃᑲᓂ ᐃᖃᓗᑦᑑᑦᑎᐊᕐᒥᑦᑐᒥᒃ ᐃᓅᓯᓕᕆᕕᐅᖃᑦᑕᕐᓂᐊᕐᑐᒥᒃ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑕᐅᔪᑦ ᐅᐱᒋᔪᒪᕙᒃᑲ ᑲᑎᒪᔨᐅᔪᑦ ᐃᖃᓗᑦᑑᑦᑎᐊᕐᒦᑦᑐᒥ ᑕᐃᒃᑯᓄᖓ 
ᖃᓄᐃᓐᖏᑦᑎᐊᕐᓂᕐᒧᑦ ᐱᓕᕆᕕᐅᖃᑦᑕᖅᑐᒥ ᓯᕗᒥᐊᖅᑎᑦᑎᓯᒪᒻᒪᑕ ᖃᓄᐃᓐᖏᑉᐹᓪᓕᖁᓪᓗᒋᑦ ᐃᓅᓯᖏᑦ 
ᐃᖃᓗᑦᑑᑦᑎᐊᕐᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 105 - 2(3): ᐱᒃᑯᒍᓱᓐᓂᖅ ᐊᒡᓚᒃᑏᑦ ᑐᓵᔨᒃᑯᓐᓄᑦ ᐃᓚᒋᔭᐅᔪᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐅᓪᓗᒥ ᓂᑯᕕᔾᔪᑎᖃᖅᑐᖓ ᐅᑯᓂᖓ ᑎᒥᒧᑦ ᓵᓚᐅᓯᒪᔪᓂᒃ 
ᐊᕐᕌᓂ ᓇᐅᔮᓂᑳᒃᑯᓂᖓ ᐱᔾᔪᑎᖃᖅᑐᖓ ᐊᑎᖃᖅᑐᐃᑦ ᑖᒃᑯᐊ ᐊᒡᒍᖅᑏᑦ Society. ᑖᒃᑯᐊ ᐱᓕᕆᐊᖃᓲᑦ 
ᐃᑲᔪᕋᓱᑦᓱᑎᒃ ᐃᓛᒃ ᐃᑲᔪᕋᓱᑦᓱᑎᒃ ᑕᑯᔭᖅᑐᐃᔪᒪᔪᓂᒃ ᐃᓚᒥᓂᒃ ᐋᓐᓂᐊᓗᐊᖅᑐᓂᒃ ᐊᔪᓕᖅᓯᒪᔪᓂᒃ ᓄᓇᓕᐅᑉ 
ᐊᓯᐊᓃᑦᑐᓂᒃ.  
 
ᐅᖃᖅᑎᑦᑎᔩ ᑖᒃᑯᐊ ᐅᐱᒋᔪᒪᓪᓚᕆᑦᑕᒃᑲ ᐱᒋᐊᓕᓵᖅᑎᓪᓗᒋᑦ ᓇᐅᔮᑦ ᒥᑭᔫᒐᓗᐊᖅᑎᓪᓗᒍ ᐊᕐᕌᓂᐅᓚᐅᖅᑐᖅ 
49,000ᓂᒃ ᐃᑲᔪᕈᓐᓇᓚᐅᕐᒪᑕ ᐊᔪᓗᐊᖅᑐᓄᑦ ᑕᑯᔭᖅᑐᐃᓂᖅ ᐃᓚᒥᓂᒃ ᐊᔪᓕᖅᓯᒪᔪᓂᓪᓘᓐᓃᑦ 
ᐋᓐᓂᐊᓕᐊᓕᖅᑐᓄᓪᓘᓐᓃᑦ. ᐊᒻᒪᓗ ᐅᐱᒍᓱᒍᒪᓗᐊᖅᑐᖓ ᑖᓐᓇ ᐃᑦᓯᕙᐅᑕᕆᔭᖓ ᐃᓄᓪᓚᕆᐅᓪᓗᓂ 
ᖃᓪᓗᓈᑎᑐᓪᓘᓐᓃᑦ ᐅᖃᓕᒫᕐᓂᑦ ᐊᔪᖅᑐᖅ, ᐋᓚᔅ ᓇᓄᒐᖅ, ᐃᑦᓯᕙᐅᑕᕆᔭᐅᓚᐅᕐᒪᑦ ᑖᒃᑯᓄᖓ ᑭᓯᐊᓂ 
ᒫᓐᓇᓵᓐᖑᖅᑐᖅ Margaret ᓯᐅᓵᕐᓈᖅ ᐃᑦᓯᕙᐅᑕᐅᓕᕋᓗᐊᖅᑎᓪᓗᒍ.  
 
ᐅᖃᖅᑎᑦᑎᔩ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ ᐱᒐᓱᖃᑎᒋᔪᒫᖅᐸᒃᑲ ᑖᒃᑯᓇᓐᖓᑦ ᐱᑦᑎᐊᕐᓯᒪᓪᓚᕆᒻᒪᑕ 
ᐃᑲᔪᖅᓯᒪᓪᓗᑎᓪᓗ ᓇᐅᔮᕐᒥᐅᑕᓂᒃ ᐊᒥᓱᓂᒃ. ᖃᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 106 - 2(3): ᓇᓄᓕᕆᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ ᐊᒻᒪ ᑐᓐᖓᓱᑉᐳᒍᑦ ᐃᖃᓗᓐᓂ.  
 
ᑭᓯᐊᓂ ᐅᖃᐅᓯᑦᓴᖃᖅᐸᑲᑦᑕ ᑕᒫᓂ ᒪᓕᒐᓕᐅᖅᕕᐅᑉ ᐃᓗᐊᓂ ᐊᑦᔨᒌᖏᑦᑐᓂᒃ. ᑖᓐᓇ ᑐᓴᓕᑕᐃᓐᓇᕈᓐᓃᖅᑕᕗᓐ 
ᓇᓄᐃᑦ ᐃᓱᒫᓗᒍᑎᒋᑲᐃᓐᓇᕈᒪᒐᒃᑯ.  
 
ᑕᒪᓐᓇ ᓄᓇᒋᔭᕗᓐ ᐅᖅᑰᓯᕙᓪᓕᐊᓂᖓ ᐊᒻᒪ ᐊᓯᔾᔨᐸᓪᓕᐊᓂᖓ ᐊᑯᓂᒃ ᐅᖃᐅᓯᕆᓕᕋᑦᑎᒍ ᑕᕝᕙᓂ ᐃᓪᓘᑉ 
ᐃᓗᐊᓂ. ᑖᓐᓇ ᐅᖃᐅᓯᕆᑲᐃᓐᓇᕈᒪᒐᒃᑯ. ᑕᒪᓐᓇ ᓇᓄᐃᑦ ᐊᓯᔾᔨᐸᓪᓕᐊᓂᖓ ᐃᓱᒫᓗᓇᖅᓯᕙᓪᓕᐊᓕᕐᒪᓪᓕ  
 
ᐅᕙᖓ ᖃᐅᔨᒪᔭᒃᑯᓐ ᐊᒻᒪ ᐅᕙᖓ ᐅᖃᐅᑎᔭᐅᖃᑦᑕᕐᓂᕆᔭᒃᑯᓐ ᑕᐃᒃᑯᓄ ᐊᓯᕙᖅᑎᓄᑦ ᑕᐃᒪᐃᒻᒪᓐ ᑖᒃᑯᐊ 
ᓇᓄᐃᑦ ᑕᐅᑦᑐᖏᓐ ᓴᓪᓘᓂᖅᓴᐅᓕᕐᒪᑕ. ᑕᒪᓐᓇ ᐅᖃᑦᑕᐅᖃᑦᑕᕐᒪᓐ ᑕᒪᓐᓇᒎᖅ ᓯᓚᑦᑕ ᐅᖅᑰᓯᕙᓪᓕᐊᓂᖓᓄᑦ 
ᐊᒻᒪ ᓂᕿᖏᑕ ᐊᓯᔾᔨᕙᓪᓕᐊᓂᖏᓐᓄᑦ ᑕᐃᒪᐃᑦᑐᓄᑦ ᐅᖃᑦᑕᐅᖃᑦᑕᕐᒪ. ᑖᓐᓇ ᐅᕙᖓᓕ ᓇᒻᒥᓂᖅ 
ᖃᐅᔨᓯᒪᓪᓗᒍ ᐅᑉᐱᕆᔭᕋ.  
 
ᐊᐱᖅᓱᓇᖅᓯᑉᐸᑦ ᐊᐱᖅᓱᕐᓂᐊᕐᕋᒪ ᑕᒪᓐᓇ ᐃᓱᒫᓘᑎᒋᔭᐅᖃᑦᑕᖅᓯᒪᔪᖅ ᖃᓄᖅ ᐱᕙᓪᓕᐊᓕᕋᓗᐊᕐᒪᖔᖅ 
ᑖᒃᑯᓄᖓ ᐊᕙᑎᓕᕆᔨᒃᑯᓐᓂᑦ. 
 
ᐊᒻᒪᓗ ᑭᖑᓪᓕᖅᐹᒥ ᐃᒫᒃ ᐅᖃᓪᓗᖓ ᐅᑭᐅᖅ ᓇᑦᓯᕐᒥᒃ ᓇᓄᕐᒧᑦ ᐊᖅᓵᖅᑕᐅᓚᐅᕋᒪ ᐱᓚᒃᑕᓐᓂᒃ ᐅᕙᖓ. 
ᐊᑖᑕᒐᓕ ᑕᐃᒪ, ᑳᑦᑐᖅ ᓂᕆᔪᒪᔪᖅ ᓇᑦᑎᕐᒥᒃ, ᑭᓯᐊᓂ ᐅᕙᖓ ᓂᕿᑖᒃᑲᐃᒋᐊᖃᑦᑐᖓ ᐊᑖᑕᒐᓂᒃ ᑭᓯᐊᓂ 
ᓇᓄᕐᒧᓐ ᐊᖅᓵᖅᑕᐅᒐᒪ ᐱᓚᒃᑕᓐᓂᒃ. ᑕᐃᒪᐃᒻᒪᑦ ᑖᒃᑯᐊ ᓇᓄᐃᑦ ᖃᐅᔨᓴᖅᑕᐅᑦᑎᐊᕆᐊᖃᓕᖅᑐᓐ ᑕᒫᓂ 
ᓄᓇᕘᒋᔭᑦᑎᓐᓂ ᐊᒥᓱᑦ ᐃᓱᒫᓘᑎᖃᑉᐸᓚᐃᒻᒪᑕ. ᓇᑯᒻᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 107 - 2(3): ᐱᔭᒃᓴᖅᑖᕐᓂᖓ ᒪᓕᒐᓕᐅᖅᑎᑐᐃᓐᓇᐅᓗᓂ (ᕿᓚᕝᕙᖅ) 
 
>>ᐸᑦᑕᑐᖅᑐᑦ 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ) ᐅᖃᖅᑏ, ᐅᕙᖓᓕ ᐃᓕᖅᑯᓯᖓᓄᑦ ᐊᒃᓱᐊᓗᒃ ᐅᕙᓐᓄᑦ 
ᐱᑦᔪᐊᕐᖑᒻᒪᑦ ᓯᕗᓪᓕᐹᑦᑎᐊᖑᒻᒪᑦ ᐅᓪᓗᕆᒐᒃᑯ ᑲᑎᒪᔨᑐᐃᓐᓇᐅᓪᓗᖓ.  
 
>>ᐸᑦᑕᑐᖅᑐᑦ 
 
(ᑐᓵᔨᒃᑰᕈᓐᓃᖅᐳᖅ) ᐊᒻᒪᓗ ᐅᖃᖅᑏ, ᑐᓵᑐᐃᓐᓇᔾᔮᕈᓐᓃᕋᒪ ᐊᐱᖅᓱᖅᑐᓂᒃ ᑖᒃᓱᒥᖓ ᓇᓗᓇᐃᖅᓯᒍᒪᕗᖓ.  
 
ᓯᕗᓪᓕᖅᐹᒥᒃ, ᐃᓛᒃ, ᐅᖃᖅᑏ, ᓯᕗᓪᓕᖅᐹᒥᒃ ᖁᔭᓐᓇᒦᕈᒪᒐᒪ, ᓯᕗᓪᓕᖅᐸᐅᑎᔭᕆᐊᖃᑦᑕᕐᓂᒃ ᐅᕙᓃᖃᑎᒋᒐᒃᑯᑦ 
ᓄᓕᐊᑯᓗᒐ, ᕉᓯ. ᑖᓐᓇ ᖁᔭᓐᓇᒦᑦᑎᐊᖅᐸᕋ. ᑕᐃᒃᑯᐊᓗ ᐸᓃᒃᑲ, ᓕᓐ ᐊᒻᒪᓗ ᔨᐊᓇ, ᐃᕐᓂᑲᓪᓚᐳᓪᓗ ᔫᓯᕝ. 
ᐅᒡᒍᓐᓇᐅᒐᓗᐊᖅ ᑕᐃᒃᑯᐊ ᐅᕙᓃᒍᓐᓇᖏᒻᒪᑕ ᐅᓪᓗᒥ ᑖᒃᑯᓇᓐᖓᑦ ᐃᑲᔪᖅᑕᐅᓃᓐᓇᕐᒧᑦ ᑲᔪᓯᒍᓐᓇᓚᐅᕐᕋᒪ 7-
ᐸᓂᒃ ᐊᕐᕌᒍᐃᑦ Cabinet Member-ᖃᑕᐅᓪᓗᖓ, ᖁᑦᑎᓂᖅᐹᓃᖃᑕᐅᓪᓗᖓ.  
 
ᐊᒻᒪᑕᐅᖅ ᑖᒃᑯᓇᓐᖓᑦ ᐃᑲᔪᖅᓱᖅᑕᐅᓪᓗᖓ ᑲᔪᓯᒍᓐᓇᓂᐊᕐᒥᒐᒪ ᓱᓕ ᒪᓕᒐᓕᐅᖅᑎᑐᐃᓐᓇᐅᓗᖓ. ᑖᒃᑯᐊᓗ 
ᑭᒡᒐᑐᖅᑕᒃᑲ ᑕᐃᒫᑦᓴᐃᓐᓇ ᐊᑦᔨᖓᓂᒃ, ᐊᑦᔨᒌᒥᑦᑕᐅᖅ ᖁᔭᓐᓇᒦᕆᕙᒃᑲ ᐃᑲᔪᖅᑐᐃᓂᖏᒍᑦ ᑲᔪᓯᒍᓐᓇᖅᓯᒪᒐᒪ. 
ᐊᒻᒪᓗ ᐱᓗᐊᖅᑐᒥᒃ, ᐅᖃᖅᑏ, ᓯᕗᓕᖅᑎᕗᑦ ᐊᒃᓱᐊᓗᒃ ᖁᔭᓐᓇᒦᖅᐸᕋ. ᑖᒃᓱᒪ ᐊᒃᓱᐊᓗᒃ ᐃᑲᔪᖅᑐᒐᕆᓚᐅᕐᒪᖓ 
ᑕᕝᕙᓂ ᐱᓕᕆᖃᑕᐅᑎᓪᓗᖓ ᑲᑎᒪᔨᐅᖃᑕᐅᑎᓪᓗᖓ, ᑲᑎᒪᔨᖁᑎᒋᑎᓪᓗᓂᖓᓗ.  
 
ᑖᒃᑯᐊᓗ ᑲᑎᒪᔩᑦ ᖁᑦᑎᓂᖅᐹᒦᖃᑎᒋᓚᐅᖅᑕᒃᑲ, ᒪᓕᒐᓕᐅᖅᑎᑐᐃᓐᓇᐃᓪᓗ ᐊᑦᔨᒌᒥᒃ ᖁᔭᓐᓇᒦᒃ. 
 
(ᑐᓵᔨᒃᑯᑦ) ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊ ᐅᓪᓗᒥ ᐱᑐᐃᓐᓇᐅᖏᒻᒪᑦ ᐅᓪᓗᖁᑎᕗᑦ ᐊᒃᓱᐊᓗᒃ ᓱᓕ 
ᓄᑖᖑᖅᑰᔨᑦᑎᐊᓕᕐᒪ ᐱᓯᒪᓂᕋ, ᑎᓕᔭᐅᓯᒪᓂᕋ ᑕᕝᕙᓂ ᒪᓕᒐᓕᐅᖅᕕᒻᒥ ᓴᖅᑭᑦᑎᖃᑦᑕᕐᓂᐊᕐᓕᕋᒪ 
ᐱᑦᔪᑕᐅᔪᓂᒃ, ᐊᒃᑐᐃᓯᒪᑦᑎᐊᕐᓗᑎᒃ ᐃᓱᒫᓘᑎᒋᔭᐅᔪᓂᒃ, ᐃᓕᓴᕆᔭᐅᓯᒪᔪᓂᒃ, ᖁᕕᐊᓇᕐᓗᓂ ᐊᒻᒪᓗ ᒫᓐᓇ 
ᐱᓗᐊᖅᑐᒥᒃ ᐱᕕᒃᓴᖃᕐᓂᕐᓂᒃ ᐊᐱᖅᓱᖃᑕᐅᖃᑦᑕᕐᓂᐊᕐᓕᕋᒪ ᑭᒡᒐᑐᕐᓗᒋᑦ ᓂᕈᐊᖅᑕᐅᓯᒪᕕᒋᔭᒃᑲ 
ᐸᖕᓂᖅᑑᕐᒥᐅᑕᐃᓐᓇᐃᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒪᐃᓕᐅᖃᑦᑕᓂᐊᖅᐳᖓ ᐃᓕᕋᓱᓐᖏᑎᐊᕐᓗᖓ, ᐃᓚᐃᓐᓇᓱᖏᓪᓗᖓᓗ, 
ᒪᓕᒐᓕᐅᖅᑎᑐᐃᓐᓇᐅᓂᕋᖅᑕᐅᔪᓂᒃ ᐃᓚᒋᔭᐅᓕᕋᒪ. ᑕᐃᒪᓐᓇ ᐱᓕᕆᓇᓱᑦᑎᐊᕐᕋᓱᓐᓂᐊᕐᕋᒪ ᐸᖕᓂᖅ̀ᑑᕐᒥᐅᓐ 
ᐱᔪᒪᔭᖏᓐ ᐱᓇᓱᓪᓗᒋᑦ. ᐅᖃᖅᑏ, ᓂᐱᒐ ᐃᓚᓕᐅᑎᕙᕋ ᑕᐃᒃᑯᓄᖓ ᓴᓐᖏᔫᓕᖅᑐᓄᑦ 
ᒪᓕᒐᓕᐅᖅᑎᑐᐃᓐᓇᕐᓄᑦ.  
 
(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᐃᓚᒋᓂᐊᓕᖅᑕᒃᑲ ᒪᓕᒐᓕᐅᖅᑎᑐᐃᓐᓇᐃᓐ ᑖᒃᑯᐊ ᐊᑭᓪᓗᐊᖓᓂ 
ᐃᒃᓯᕚᖃᑎᒋᓂᐊᖅᑕᒃᑲ.  
 
ᐅᖃᖅᑏ ᓯᕿᖑᔭᕋ ᓅᐅᒋᓂᕐᖓᑦ ᐊᖏᖅᑕᐅᔪᒪᒐᓗᐊᖅᑐᖓ ᑲᑎᒪᔨᐅᖃᑎᓐᓂ ᐅᖃᕈᑎᒋᔭᒃᑲ ᐱᔭᕇᕈᒪᓪᓗᒋ 
ᖁᔭᓐᓇᒦᒃ. 

ᐅᖃᖅᑎ: ᒪᓕᒐᓕᐅᖅᑎᐅᖃᑎᒥᓄ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂ ᐅᖃᐅᓯᒃᓴᓂ. ᐋᒃᑳᖅᑐᖃᕐᐹ? 
ᐋᒃᑳᖅᑐᖃᖏᒻᒪᑦ ᕿᓚᕝᕙᖅ ᑲᔪᓯᓕᕆᑦ ᐅᖃᐅᓯᒃᓴᐃᑦ ᐱᔭᕇᕋᓱᓪᓗᒍ. 
 
ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᐄ, ᑖᒃᑯᐊ ᓇᓗᓇᐃᖅᓯᔪᒪᓪᓗᖓᓗ ᓂᕆᐅᒋᔭᖃᕐᓂᐊᕐᒥᒐᒪ 
ᑲᑎᒪᔨᐅᖃᑎᒋᓚᐅᖅᑕᒃᑲ ᖁᑦᑎᓂᕐᐸᒥ, ᑖᒃᑯᐊ ᐱᔾᔪᑎᒋᓪᓗᒋᑦ ᑭᒡᒐᑐᖅᑕᒃᑲ, ᐅᖃᖅᑏ, ᓂᕆᐅᒋᔪᒪᔭᕋ ᓱᓕᓂᒃᑯᑦ 
ᓱᓕᓂᖃᕐᕕᐅᑎᐊᕐᓗᖓ ᒪᑐᐃᖓᕕᐅᑦᑎᐊᕐᓗᖓᓗ ᐊᔾᔨᒋᒥ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᑕᐃᒪᐃᑕᐅᕙᒻᒪᑕ 
ᖁᑦᑎᓂᕐᐹᒥ. 
 
ᑖᓐᓇ ᐊᑐᐊᒐᕇᓐᓇᓱᑉᐸᓚᐅᕋᒃᑯ ᑲᑎᒪᔨᐅᖃᑕᐅᓪᓗᖓ ᓱᓕ ᐊᑐᐊᒐᕆᓂᐊᖅᑕᕋ ᓱᓕᓂᒃᑯᑦ ᒪᑐᐃᖓᓂᒃᑯᓪᓗ 
ᐃᖏᕋᔪᒪᓪᓗᖓ.  
 
(ᑐᓵᔨᒃᑯᑦ) ᐅᖃᖅᑏ ᐊᒃᓱᐊᓗᒃ ᐃᑲᔪᖅᑐᐃᔪᒪᑦᑎᐊᖅᑯᖓ ᒪᓕᒐᓕᐅᕐᕕᑎᓐᓄ ᐊᒻᒪᓗ ᓄᓇᕗᒻᒥᐅᓄᑦ ᐊᑕᖏᕐᓗᒋ. 
ᐅᖃᕈᓐᓇᖅᑐᖓ ᐃᓗᐊᖅᓴᕐᓗᖓ ᐊᒃᓱᐊᓗᒃ ᐃᓕᑉᐸᓕᖅᓯᒪᒐᒪ ᑕᐃᒃᑯᓄᖓ ᑲᑎᒪᔨᐅᖃᑕᐅᑎᓪᓗᖓ ᒥᓂᔅᑕᐃᑦ 
ᑲᑎᒪᔾᔪᑎᒋᔭᖏ ᐱᔾᔪᑎᒋᔭᖏᓐᓄᓪᓗ ᐊᒻᒪᓗ ᑕᐃᒪᓐᓇᐃᖃᑕᐅᔪᒪᕗᖓ ᑲᑎᒪᔨᕋᓛᑦ ᑲᑎᒪᔨᖏᑎᒍᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ ᐃᓚᐅᓗᖓ ᐃᖅᑲᓇᐃᔭᕐᒃᓂᕋ ᐱᓕᕆᔪᓐᓇᑎᐊᕐᓂᐊᕋᒃᑯ.  
 
ᑕᕝᕗᖓ ᐃᓱᓕᓪᓗᒍ ᐅᖃᖅᑏ ᓂᕆᐅᑦᑎᐊᕐᐳᖓ ᐱᓕᕆᓂᐊᕐᓂᕆᔭᓐᓂ ᓄᑖᓂ ᒪᓕᒐᓕᐅᖅᑎᐅᖃᑕᐅᑎᓪᓗᖓ 
ᑕᕝᕙᓂ ᐃᓱᒪᒋᑦᑎᐊᕐᓗᒋ ᐸᓐᓂᕐᑑᕐᒥᐅᑦ ᑭᒡᒐᖅᑐᖅᑕᒃᑲ. ᑕᐃᒪᓐᓇ ᓵᑕᒃᓴᐅᔪᓐᓇᕐᓗᖓ 
ᑭᐅᔪᓐᓇᑦᑎᐊᕐᓗᖓᓘᔪᒪᒐᒪ ᓂᕈᐊᖅᑕᐅᕕᒋᓯᒪᔭᓐᓄᑦ.  
 
ᑕᕝᕗᖓ ᐃᓱᓕᓪᓗᒍ, ᐅᖃᖅᑎᑦᑎᔩ, ᑕᕝᕙᓂ ᒪᓕᒐᓕᐅᑎᐅᖃᑕᐅᔪᑎᑐᑦ ᐃᓚᒋᔭᐅᔪᒪᑦᑎᐊᖅᑐᖓ ᐱᒻᒪᕆᐊᓗᒻᒥ, 
ᐊᑯᓐᓂᖅᓱᓕᖅᑎᓪᓗᒍ ᓂᕈᐊᖅᑕᐅᓯᒪᓂᖓ ᒥᓂᔅᑕᐃᑦ ᕿᒥᕈᓇᖅᑕᐅᑎᓪᓗᒋ ᐃᓚᔪᒪᑦᑎᐊᓂᐊᖅᑐᖓ, 
ᑕᐃᒪᓐᓇᐃᓘᖃᑕᐅᔪᒪᑦᑎᐊᑐᒃᓴᐅᒻᒥᒐᒃᓯ ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᐹᓇᐸᔅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᒥ ᖁᕕᐊᓱᑉᐳᖓ ᓇᓗᓇᐃᖅᓯᔪᓐᓇᕋᒪ 
ᐃᓕᓴᖅᓯᔪᒪᓪᓗᖓᓗ ᑖᒃᑯᐊ ᐱᓇᓱᐊᕈᓯᐅᔪᒥ ᐱᔨᑦᑎᕋᖅᑎᒋᓂᐊᖅᑕᕗ ᑕᕝᕙᓂ ᓯᕗᓪᓕᕐᒥ ᐸᓂᒐ ᕋᐃ ᐸᓇᐸᔅ 
ᑖᓐᓇ ᓇᖏᖅᓯᓚᐅᑲᖁᓪᓗᒍ ᐊᒻᒪᓗ ᐱᖃᓐᓇᕆᔭᖓ ᐱᐊᑭ ᖃᖅᑲᓯᖅ ᒪᐃ ᑖᒃᑯᐊ ᐃᓅᔭᖅ ᐃᓕᓐᓂᐊᕕᒻᒥ 
ᐃᓕᓐᓂᐊᖅᑎᐅᔪᑦ ᐃᑉᐱᐊᔪᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᓐᓇ ᑐᖓᓱᑦᑎᑕᐅᖁᓪᓗᒍ ᓄᓕᐊᒃᓴᕋ ᔩᓐ ᐅᕙᑦᑐᓐᓇᕐᒪᑦ 
ᑎᑭᓯᒪᑲᐃᓈᓚᔭᐅᓐᓂᐊᕐᒪᑦ ᐅᑉᓗᓂᑦ ᖃᑦᓯᒐᔮᓂᑦ. ᒪ’ᓇ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᒫᓐᓇ ᐃᓕᓴᖅᓯᔪᒪᔪᖓ ᒪᕐᕉᓐᓂ ᑕᕝᕙᖃᑕᐅᔫᓐᓂᒃ ᓯᕗᓪᓕᕐᒥ 
ᐅᖃᖅᑏ, ᖃᐅᔨᒪᔭᐅᑦᑎᐊᖅᑐᖅ ᐃᖃᓗᒻᒥᐅᑕᖅ ᐱᖃᓐᓇᕆᔭᐅᑦᑎᐊᖅᑐᖅ ᒥᔅᑕ ᐲᑯᒧᑦ ᒥᔅᑕ ᑭᐊᓐ Hᐊᐳ 
ᑕᐅᕙᓃᑦᑐᖅ ᖁᓐᖏᐊᕕᒻᒥ.  
 
ᐊᒻᒪᓗᑦᑕᐅᖅ ᓴᓂᑦᑎᐊᖓᓃᑦᑐᖅ ᒥᔅᑕ Hᐊᐳ, ᒥᔅᑕ ᐲᑯ ᐱᖃᓐᓇᕆᔮᓗᐊ ᒥᔅᑕ ᑯᕋᐅᓐᕙᐃ 
ᐃᖅᑲᓇᐃᔭᖃᑎᖃᖃᑦᑕᖅᑐᖅ ᒪᓕᒐᓕᐅᖅᑎᐅᔪᓂ ᓯᕗᓪᓕᕐᐹᒥ ᓂᕈᐊᖅᑕᐅᓚᐅᖅᓯᒪᑎᓪᓗᒋᑦ ᒥᔅᑕ ᕙᐃᑦ ᑖᓐᓇ 
ᐃᓕᓴᐃᔨᐅᔪᖅ ᓯᓚᑦᑐᓴᕐᕕᒃᔪᐊᒥ ᑲᕈᓪᑕᓐᒥ ᑐᕌᓐᑐᒥ. ᓂᕈᐊᖅᑕᐅᓯᒪᔪᑦ ᐃᓕᓐᓂᐊᕈᑕᐅᖃᑦᑕᖅᑎᓪᓗᒋᑦ ᑕᐃᓐᓇ 
ᐃᓕᓴᐃᔨᒋᔭᐅᓲᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᑎᒃ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑖᒃᑯᐊ ᐊᑐᐊᒐᖅᐳᑦ ᓄᑖᑦ ᒪᓕᒃᖢᒋᑦ 
ᐃᓕᑕᖅᓯᒋᐊᖃᖏᓐᓇᑦᑕ ᐃᓕᑕᕆᔭᐅᕌᓂᒃᑐᓂᒃ.  
 
ᐅᖃᕈᒪᑐᐃᓐᓇᖅᑐᖓ ᓯᕗᓪᓕᖅᐹᒥᒃ ᒥᔅᑕ ᕼᐊᐳ ᐱᖃᓐᓇᕆᒐᒃᑯᑦ ᐃᒻᒪᖄ ᐃᑲᔪᕈᓐᓇᕋᔭᖅᐸ ᐅᕙᑦᑎᓐᓄᑦ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ ᑮᓇᐅᔭᓂᒃ ᑐᓂᓯᓗᓂ.  
 
>>ᐃᓪᓚᖅᑐᑦ 
 
ᐃᓕᑕᕆᔾᔮᓐᖏᑕᕋᓗᐊᕋ ᐅᖃᖅᑏ ᑕᐃᒪ ᒍᕌᒻ ᐅᐊᐃᑦ ᑖᓐᓇᑦᑕᐅ ᐃᓕᑕᕆᔾᔮᖏᒻᒥᔭᕋᑦᑕᐅᖅ ᑕᐃᑲᓂ ᑐᕌᓐᑐᒥ 
ᒐᕙᒪᒃᑯᑦ.  
 
ᐃᓛ ᑖᓐᓇ ᕉᔅᒥᐊᕆ ᑰᐸᕐ ᓲᕐᓗ ᐃᓕᑕᕆᔪᒪᒐᒃᑯ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ ᐅᖃᕈᒪᒃᑲᓐᓂᖅᖢᖓ 
ᕈᔅᒥᐊᕆ ᒥᓂᔅᑕᓐᖑᖅᖢᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑭᐊᓐ ᒪᑯᐊᕆᒃᑯᑦ ᑖᒃᑯᐊᖅ 6-ᖑᓚᐅᖅᓯᒪᒐᑦᑕ 
ᐃᖅᑲᓇᐃᔭᖅᖢᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ.  
 
ᑕᐃᒪᓐᓇ ᑐᓐᖓᓱᒃᑎᑦᑐᒪᔭᕋ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᓪᓗᒍᐃᓛᒃ ᑕᐃᖅᑲᐅᔭᕋᓗᐊᕋ ᑕᑉᐸᓂ ᐳᓛᖅᑎᑯᓗᒋᑕᐃᓐᓇᕋᒃᑯᑦ 
ᓄᓕᐊᕋ ᕉᓯ ᕿᓚᕝᕙᖅ. 
 
ᑖᓐᓇ ᐃᓛᒃ ᐅᖃᖅᑏ ᓇᓗᓇᐃᕌᖅᔪᒍᒪᓪᓗᒍ ᓇᐃᑦᑐᑯᓗᖕᒥᒃ ᐅᓪᓗᒥ ᖁᕕᐊᒋᓪᓚᕆᒃᑲᒃᑯᑦ ᑕᒫᓃᒻᒪᑦ ᐊᒻᒪᓗ 
ᐃᓱᒪᒋᓂᐊᕐᒥᒐᑦᑎᒍᑦ ᓇᓗᓇᖏᒻᒪᑦ ᐊᓈᓇᒥᓄᑦ ᐊᑐᕚᒧᑦ ᐋᓐᓂᐊᕕᓕᐊᖅᓯᒪᔪᒧᑦ ᐅᐸᒍᑎᓂᐊᕐᒥᖕᒪᑦ 
ᑕᒪᓐᖔᕐᓗᓂ ᖃᐅᒃᐸᑦ. ᑐᓐᖓᓱᒃᑎᑦᑎᐊᕈᒪᔭᕋ ᓄᓕᐊᕋ ᑕᕝᕙᓃᒍᓐᓇᕐᖓᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐋᓯ ᐅᖃᖅᑎᐅᖃᑕᐅᓯᒪᖃᑎᒋᔭᓐᓄᑦ. ᑐᓐᖓᓱᒋᑦᓯ.  
 
ᑖᓐᓇᑦᑕᐅᖅ ᐃᓕᓴᕆᔪᒪᓕᕐᒥᔭᕋ ᑐᓄᑦᑎᐊᓐᓃᑦᑐᖅ ᓯᕗᓪᓕᖅᐹᒥᒃ ᓂᕈᐊᖅᑕᐅᓇᓱᒃᑎᓪᓗᖓ ᑖᓐᓇ 
ᐃᑲᔪᖅᑎᒋᕕᒃᔪᐊᓚᐅᖅᓯᒪᔭᕋ ᔭᐃ ᕋᑦᕗᓐ ᑐᓐᖓᓱᑦᑎᐊᖁᓪᓗᒍ ᐊᒻᒪᓗ ᑕᐃᓐᓇ ᐃᖅᓱᖅᑎᑯᓗᒃᐳᑦ ᑕᐅᕙᓃᑦᑐᖅ 
ᑭᒡᒐᖅᑐᕋᒃᑯᑦ ᓴᐃᒪᓂᒃ ᕿᓚᑉᐸᖅ. ᑐᓐᖓᓱᑦᑎᐊᕆᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐃᓕᓴᖅᓯᓂᒃ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 118 - 2(3): ᑐᓴᒐᒃᓴᖅ ᓇᓄᓕᕆᓂᕐᒥᒃ (ᐹᓇᐸᔅ) 
 
ᐹᓇᐸᔅ: ᑐᓴᖅᓴᐅᕗᖔ? ᐅᖃᖅᑎᑦᑎᔩ, ᖁᔭᓐᓇᒦᒃ. ᓇᖏᖅᓯᔾᔪᑎᖃᖅᑐᖓᐃᓛᒃ ᑖᑦᓱᒧᖓ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᓐᓄᑦ ᐅᖃᐅᓯᕆᖅᑲᐅᔭᒪ ᒥᒃᓵᓄᑦ ᓇᓄᐃᑦ ᒥᒃᓵᓄᑦ.  
 
ᐱᓗᐊᓐᖑᐊᖅᑐᒥᒃ ᑕᒪᒃᑯᐊ ᑭᒡᒐᖅᑐᖅᑕᒃᑲᑦ ᓄᓇᓖᑦ ᒥᑭᑦᑐᐃᑦ ᐃᖅᑲᓇᐃᔮᒃᓴᑭᒻᒪᑕ ᒥᑭᑦᑑᒐᒥᒃ ᐊᒻᒪᓗ ᑕᒪᒃᑯᐊ 
ᐃᖅᑲᓇᐃᔮᒃᓴᕆᔭᐅᔪᑐᐊᐸᓗᐃᑦ ᐃᓚᓕᐅᔾᔨᓯᒪᖕᒪᑕ ᑕᒪᑐᒥᖓ ᐊᐅᔾᓚᐅᔾᔨᖃᑦᑕᕐᓂᕐᒥᒃ ᑕᒪᒃᑯᓂᖓ 
ᓇᓐᓂᐊᖅᑎᐅᖃᑦᑕᖅᑐᓂᒃ ᐃᓚᖏᓪᓗ ᑕᒪᒃᑯᐊ ᐊᒥᐊᓕᒃᑲᓃᓐᖔᖅᐸᒃᑭᓪᓗᑎᒃ ᓇᓐᓂᐊᕋᓱᐊᖅᑐᐃᑦ ᑕᑉᐸᐅᖓ 
ᖁᑦᑎᒃᑐᒧᑦ. 
 
(ᑐᓵᔨᒃᑯᑦ) ᐅᖃᖅᑏ ᒫᓐᓇᓵᖑᓚᐅᖅᑐᖅ ᐅᓂᒃᑳᖅᓯᒪᔪᖅᑕᖃᓚᐅᕐᒪᑦ ᐊᒥᐊᓕᑲᒃᑯᑦ ᒐᕙᒪᒃᑯᖏᑦ 
ᐃᓚᒋᐊᖅᓯᔪᒪᖕᒪᑕ ᓇᓂᕐᓂᒃ ᐃᒪᓐᓇ ᐅᓗᕆᐊᓇᕐᓂᕋᖅᑕᐅᓂᖏᓐᓄᑦ ᐱᑕᖃᕈᓐᓃᖅᐸᓪᓕᐊᓂᖏᓐᓄᑦ 
ᖃᐅᔨᓴᕈᑎᖃᕐᒪᑕ ᒫᓐᓇ ᓈᓴᐃᓪᓗᑎᒡᓗ ᑕᒪᒃᑯᐊ ᓯᓚ ᐊᓯᔾᔨᖅᐸᓪᓕᐊᓂᖓ ᑕᐃᒪᓐᓇ ᐱᔾᔪᑎᒋᔭᐅᖕᒪᖔᑦ ᓱᕐᓗ 
ᐆᒪᐃᓐᓇᕐᓂᐊᕋᓗᐊᕐᒪᖔᑕ ᑕᐃᒪᓐᓇ ᐅᖃᖅᑐᖃᖅᑲᐅᖕᒪᑦ ᑕᐃᒪᓐᓇ ᐅᖃᐅᓯᕆᔭᒥᓂ ᑲᑎᒪᔨᐅᖃᑎᒐ. 
ᑕᐃᒪᐃᑎᓪᓗᒍ ᐊᒥᐊᓕᑲᒃᑯᑦ ᒐᕙᒪᒃᑯᖏᑦ ᓄᖃᖅᑎᑦᓯᑐᐃᓐᓇᕆᐊᖃᕐᒪᑕ ᓇᓄᖅᓯᐅᖃᑦᑕᕐᓂᕐᒥᒃ ᑕᒪᓐᓇ 
ᐊᑲᐅᖏᓕᐅᕈᑎᒋᔭᐅᓪᓚᕆᖕᓂᐊᕐᒪᑦ ᑮᓇᐅᔭᓕᐅᕈᑎᒋᒐᓗᐊᕐᒪᒍ ᓄᓇᑦᑎᓐᓂᒥᐅᑕᐃᑦ.  

ᑕᐃᒪ ᐊᐱᖅᑯᑎᒐ, ᖃᓄᐃᓕᐅᕙᓪᓕᐊᕙᑦ ᑖᒃᑯᐊ ᐊᒥᐊᓕᑲᒃᑯᓐᓂ ᐅᖃᓪᓚᖃᑎᖃᖅᐸᓪᓕᐊᕚᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᐊᕙᑎᒥᐅᑕᓕᕆᓂᕐᒧᑦ ᓇᓄᓕᕆᓂᕐᒧᑦ ᐱᑦᔪᑎᒋᓪᓗᒍ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. Welcome back everybody. ᐊᕙᑎᓕᕆᔨᒃᑯᑦ 
ᐱᓕᕆᐊᕆᕙᓪᓕᐊᔭᖓ ᒫᓐᓇᒧᓄᑦ ᑖᒃᑯᐊ ᓄᓇᓕᕋᓚᕐᓂ ᓇᓄᓕᕆᓂᕐᒧᑦ ᐃᖃᓗᓕᕆᓂᕐᒧᓪᓗ ᑖᒃᑯᐊ 
ᐅᖃᐅᓯᕆᓯᒪ.ᔭᖏᑦ ᐱᕙᓪᓕᐊᒋᐊᖅᓯᒪᔭᕗᑦ ᑖᒃᑯᓄᖓ ᑎᑎᕋᖅᓯᒪᔪᓂᒃ ᐊᓚᒃᑲᐃᒍᒫᕐᓂᐊᖅᓯᒪᒋᐊᖃᖅᓱᑕ ᐃᑉᐳᕈᓪ 
10 ᑎᑭᖏᓐᓂᖓᓂ ᒫᓐᓇ ᐱᓕᕆᐊᕆᑦᓯᐊᕋᓱᐊᖅᑕᕗᑦ ᑖᓐᓇ ᑐᑭᓯᓇᑦᓯᐊᑎᓪᓗᒍ ᑐᓂᒍᒪᒐᑦᑎᒍᑦ ᑕᐃᒃᑯᓄᖓ 
ᑕᒪᓐᓇ ᓇᓄᓕᕆᓂᕆᔭᕗᑦ ᓄᓇᕗᒥ ᐋᖅᑭᑦᓯᐊᖅᓯᒪᓂᖅᐸᐅᑎᓪᓗᒍ ᐱᓕᕆᐊᕆᓇᓱᐊᖃᑦᑕᕋᑦᑎᒍᑦ ᖃᓄᖅ ᑖᒃᑯᐊ 
ᓇᓄᐃᑦ ᑕᐃᒪᐃᑦᑐᒥᒃ ᑎᑎᕋᖅᑕᐅᑎᑦᑕᐃᓕᒪᓪᓚᕆᓐᓂᐊᕋᑦᑎᒍᑦ ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑐ ᑕᒪᑐᒥᖓ ᑭᐅᔪᓐᓇᖃᐅᖕᒪᑦ.  
 

ᖃᓄᐃᑦᑐᒥᑭᐊᖅ ᑐᓴᐅᒪᔾᔪᑎᒃᓴᐅᔪᒥᒃ ᑖᓐᓇ ᒥᓂᔅᑑᑉ ᐊᕕᒃᑐᖅᓯᒪᓂᖃᕐᕕᒋᔭᖓ ᓴᖅᑭᔮᖅᑎᑦᑎᓂᐊᖅᐸᑦ 
ᑖᒃᑯᓄᖓ ᐊᒥᐊᓕᒃᑲᒥᐅᓄᑦ ᐊᒻᒪᓗ ᒐᕙᒪᒃᑯᑦ ᑕᒫᓂ ᓄᓇᕘᒥ ᓴᖅᑭᑦᑎᓯᒪᓕᖅᐸᑦ ᑖᒃᑯᓄᖓ ᔪᓇᐃᑎᑦ 
ᓯᑕᐃᑦᔅᓄᑦ, ᓴᖅᑭᑕᐅᔪᒫᕐᓂᐊᖅᑐᓂᒃ ᐅᕙᓂ ᐃᒡᓗᒧᑦ ᑕᐃᒪᓐᓇᐅᑦᑐᕕᓂᐅᒃᐸᓪᓗ ᑖᒃᑯᐊ ᖃᐅᔨᒪᑎᑕᐅᓂᐊᖅᐸᑦ 
ᒪᓕᒐᓕᐅᖅᑎᓕᒫᑦ ᖃᓄᐃᓕᖓᔪᒥᒃ ᐱᓇᓱᐊᕐᒪᖔᑕ ᑖᒃᑯᐊ ᒐᕙᒪᒃᑯᑦ, ᓄᓇᕗᑦ ᒐᕙᒪᒃᑯᖏᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᕿᒥᕐᕈᓯᒪᔭᕗᑦ ᓇᓄᓕᕆᓂᕐᒧᑦ, ᑖᒃᑯᐊ ᓇᓄᓕᕆᓃᑦ 
ᐊᖏᖃᑎᒋᒍᑎᒥᒃ ᐃᓘᓐᓇᑎᒃ ᓄᓇᓖᑦ ᑎᑎᕋᖃᑦᑕᕐᒪᑕ ᐃᖅᑲᓇᐃᔭᖅᑏᑦ ᐱᓕᕆᑦᓱᑎᒍᑦ ᓄᓇᓕᓐᓄᑦ 
ᐳᓚᕋᖅᑎᑦᓱᑎᒍ ᑕᒪᒃᑯᐊ ᓇᓄᐃᑦ ᖃᓄᐃᖓᑎᓪᓗᒋᑦ ᐱᐅᓂᖅᐸᐅᒐᔭᕐᒪᖔᑕ ᑖᒃᑯᐊ ᓄᓇᓕᓐᓂᖔᖅᑐᓂᒃ 
ᑐᓂᕙᑦᑕᕗᑦ ᐃᒪᐃᓕᖓᔪᓂᒃ ᐊᖏᕈᑎᓂᒃ ᐊᖏᖃᑎᒌᒍᑎᒋᒌᖅᓯᒪᔭᕗᑦ ᑖᑦᓱᒧᖓ ᑭᓪᓕᓕᐊᕆᓯᒪᔪᒧᑦ ᐅᕙᓂ 
ᐃᒪᐃᑦᑑᕗᑦ ᓇᓐᓄᒐᓱᐊᕋᑦᓴᐃᑦ ᐃᒪᐃᑦᑐᕗᓚᓯᒪᔪᓂᒃ ᐱᓕᕆᐊᖃᕋᓱᑦᑎᐊᖃᑦᑕᖅᑐᒍᑦ ᑖᒃᑯᐊ ᓄᓇᓖᑦ 
ᐃᑲᔪᖅᑎᒋᑦᓯᐊᖅᓱᑎᒍᑦ ᖃᓄᐃᓕᕐᓂᖏᑎᒍᑦ ᓇᓄᓕᕆᓂᕗᑦ ᐊᓚᒃᑲᐅᒪᑎᑦᓯᐊᒃᑲᓐᓂᕈᓐᓇᕐᒪᖔᑦᑎᒍᑦ ᑕᒪᐅᖓ 
ᓯᓚᕐᔪᐊᕐᒥᐅᖃᑎᑦᑎᑦᑎᓐᓄᑦ.  
 

ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᑎᖅᑎᑦᑎᔩ, ᑖᒃᑯᐊᖃᐃ ᓇᓐᓄᒐᒃᓴᕆᔭᐅᔪᑦ ᑕᒫᓂ ᓄᓇᕗᒥ 
ᓇᓐᓄᒍᓐᓇᖅᑕᐅᖃᑦᑕᖅᑐᐃᑦ ᐊᓯᔾᔨᕐᓂᐊᖅᐸᑦ 2006-07 ᐊᕐᕋᒍᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᕿᒥᕐᕈᔭᕆᐊᑦᓯᐊᕆᐊᖃᕐᓂᐊᖅᑕᕗᑦ ᐅᖃᖅᑲᐅᒐᒪ ᑖᒃᑯᐊ 
ᓄᓇᓖᑦ ᐊᖏᖃᑎᒌᒍᑎᒥᒃ ᐃᒪᐃᓕᖓᑎᓪᓗᒍ ᐊᑲᐅᓂᖅᓴᐅᒐᔭᖅᑑᓚᒐᓱᐊᖃᑦᑕᕐᒪᑕ ᐃᖅᑲᓇᐃᔭᖅᑎᒋᔭᕗᑦ 
ᑖᒃᑯᐊᓗ NWMB-ᑯᑦ ᐃᓚᒋᑦᓱᑎᒍᑦ ᑖᒃᑯᐊ NWMB-ᑯᓐᓂᖔᖅᑐᐃᑦ ᐃᒪᐃᓕᖓᒐᔭᖑᐊᖅᑐᒥᒃ ᐱᐅᒐᔭᖅᑐᐃᓚᔪᒥᒃ 
ᑎᑎᕋᓲᖑᖕᒪᑕ ᐅᕙᒍᑦ ᕿᒥᕐᕈᒋᐊᑦᑕᖅᑲᕗᑦ ᕿᒥᕐᕈᒐᑦᑎᒍᑦ ᑖᒃᑯᐊ ᑕᐃᑲᖓᖅᑎᓪᓗᒋᑦ.  
 

ᑭᓯᐊᓂ ᓄᓇᓖᑦ ᑖᒃᑯᐊ ᖃᓄᖅ ᐊᒃᑐᖅᑕᐅᓂᖃᕋᔭᕐᑐᐃᑦ ᒥᑭᓪᓕᒋᐊᖅᑐᖃᕐᓂᖅᐸᑦ ᐅᕝᕙ 
ᐊᖏᓪᓕᒋᐊᖅᑐᖃᕋᔭᕐᓂᕐᐸᑦ ᐅᖃᖃᑎᒋᔭᐅᑦᓯᐊᓚᐅᖅᑎᓪᓗᒋᑦ, ᑭᓯᐊᓂ ᑕᒪᓐᓇ ᐱᓕᕆᐊᕆᒐᓱᐊᖅᐸᑦᑕᕗᑦ, 
ᑭᓯᐊᓂ, ᑖᓐᓇ ᓇᓄᓕᕆᓂᕆᔭᕗᑦ ᑕᑯᑦᓴᐅᑎᑦᑎᐊᕆᐊᖃᕋᓱᐊᓲᕆᒻᒥᒐᑦᑎᒍᑦ  



ᐊᐃᕝᕕᖅ, ᕕᕝᕗᐊᕆ 21, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

821

ᓯᓚᕐᔪᐊᕐᒧᑦ ᑕᐃᒪ ᑕᐅᑐᑦᑎᐊᕋᓱᐊᕐᓂᑯᖏᓐᓄᑦ ᐃᑉᐱᒍᓱᑦᓯᐊᕋᓱᐊᕐᓂᑯᑦᑎᓐᓄᑦ ᑕᒪᑦᓱᒪᖓ ᑕᐅᑐᓐᓂᖅᓴᐅᒻᒪᑕ 
ᑖᒃᑯᐊ ᓄᓇᓖᑦ ᐃᑲᔪᖅᑎᒋᓪᓚᕆᒍᓐᓇᕐᓂᐊᖅᑐᐃᑦ. ᑕᒪᓐᓇ ᓇᓄᓕᕆᓂᕆᓂᐊᖅᑕᕗᓐ ᓯᕗᓂᒃᓴᑎᓐᓂ 
ᑲᔪᓯᑦᑎᐊᕈᓐᓇᖁᓪᓗᒍ. ᖁᔭᓐᓇᒦᒃ. 
 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᔭᕋ ᑖᓐᓇ, ᑕᐃᒪ ᖃᐅᔨᓚᐅᖅᓯᒪᒐᑦᑕ ᐊᕐᕌᓂᐅᖅᑰᑦᑐᖅ 
ᐅᖓᓪᓕᕐᒥᓗᑭᐊᖅ ᑖᒃᑯᐊ ᓇᓐᓄᒐᒃᓴᐃᑦ ᐅᓄᖅᓯᒋᐊᖅᑕᐅᓚᐅᕐᒪᑕ ᑕᒫᓂ ᓄᓇᓕᓐᓂ ᓄᓇᕗᒻᒥ. ᑕᒪᓐᓇᖃᐃ 
ᐊᒃᑐᐃᓂᖃᑉᐳᖅ ᑖᒃᓱᒧᖓ ᐊᒥᐊᓕᒃᑲᒥᐅᓐ ᐱᓕᕆᔾᔪᑎᒋᔭᖓᓄᑦ. ᖁᔭᓐᓇᒦ, ᐅᖃᑎᑦᑎᔩ. 
 

ᐅᖃᖅᑎ: ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᐊᒃᑐᐃᓂᖃᑦᑐᖅ ᓇᓗᓇᖏᑦᑐᖅ. ᑕᒪᒃᑯᐊ 
ᓇᓄᓕᕆᕙᓪᓕᐊᔪᐃᑦ. ᐅᕙᒍᓪᓕ ᑕᒫᓂ ᓄᓇᕗᒻᒥ ᓄᓇᖃᑦᓱᑕ ᑐᑭᓯᐅᒪᑦᑎᐊᓂᖅᓴᐅᒐᓗᐊᕐᕋᑦᑕ 
ᖃᓄᐃᓕᖓᕙᓪᓕᐊᓂᕆᔭᖏᓐᓂᒃ ᐆᒪᔪᖁᑎᒋᔭᑦᑕ. ᑕᒫᓃᒃᓯᒪᒐᑦᑕ ᐊᕐᕌᒍᓂᒃ ᐊᒥᓱᔾᔪᐊᕐᕌᓗᓐᓂᒃ. ᑕᒪᓐᓇ 
ᐊᒃᑐᐃᓂᖃᑦᑐᖅ ᓇᓗᓇᖏᑦᑐᖅ ᑭᓯᐊᓂ ᐅᕙᒍᑦ ᐃᓅᔪᒍᑦ ᑕᒫᓃᒃᓯᒪᔪᒍᑦ, ᓇᓄᐃᑦ 
ᖃᓄᐃᓕᖓᕙᓪᓕᐊᓂᕆᔭᖏᓐᓂᒃ, ᐅᕝᕙ ᐆᒪᔪᐃᑦ ᖃᓄᐃᓕᐅᕐᓂᕆᕙᓪᓕᐊᔭᖏᓐᓂᒃ ᑐᑭᓯᐅᒪᓇᓱᐊᑦᑎᐊᖅᓯᒪᒐᑦᑕ. 
ᑕᒪᓐᓇ ᓇᓗᓇᖏᑦᑐᖅ ᐊᒃᑐᐃᓂᖃᑦᑐᒐᓗᐊᖅ, ᑭᓯᐊᓂ ᑕᑯᒃᓴᐅᑎᑦᑎᑦᓯᐊᕆᐊᖃᕐᓂᐊᖅᑐᒍᑦ ᓯᕗᓂᒃᓴᑎᓐᓂ 
ᑕᒪᓐᓇ ᐆᒪᔪᓕᕆᓂᕆᔭᕗᑦ ᑕᒫᓂ ᓄᓇᕗᒻᒥ ᐆᒪᔪᖁᑎᒋᔭᑦᑎᓐᓂᒃ ᑕᑯᒃᓴᐅᑎᑦᑎᐊᕐᓗᒍ, 
ᐃᑉᐱᒍᓱᑦᑎᐊᕐᓂᕆᔭᕗᓪᓗ ᑕᒪᒃᑯᓂᖓ ᐆᒪᔪᖁᑎᒋᔭᑦᑎᓐᓂᒃ. ᐃᓕᑕᕆᔭᐅᑎᑦᓯᐊᕋᓱᐊᕐᓗᒍ ᑕᒪᐅᖓ ᓯᓚᕐᔪᐊᒧᓐ 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᓐ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 119 - 2(3): ᐃᒡᓗᒃᓴᐃᑦ ᓄᑖᓄᑦ ᐃᖅᑲᓇᐃᔮᒃᓴᓄᑦ 26ᓄᑦ ᐋᓐᓂᐊᖃᕐᓂᖏᑦᑐᓕᕆᔨᒃᑯᓐᓂ 

(ᑐᑐ) 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ, 
ᑕᖅᑭᐅᓚᐅᖅᑐᒥ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᐅᖃᓚᐅᕐᒪᓐ, ᑐᓴᖅᑎᑦᑎᓚᐅᕐᒪᓐ 26-ᓂᑦ 
ᐃᖅᑲᓇᐃᔮᖅᑕᖃᕐᓂᐊᕐᓕᕐᒪᒡᒎᖅ ᐋᓐᓂᐊᕕᒻᒥ. ᓈᒻᒪᓐᖏᓗᐊᖃᑦᑕᕐᓂᕆᔭᖏᑦ ᐱᑦᔪᑎᒋᓪᓗᒋᑦ ᑕᐃᑲᓂ 
ᕿᑭᖅᑖᓗᒻᒥ ᐋᓐᓂᐊᕕᒻᒥ.  
 
ᑕᐃᒪ ᐅᑭᐅᒃᓵᖑᓚᐅᖅᓯᒪᔪᒥ ᐃᓕᓴᐃᔨᑦ ᓯᓂᒃᑕᕕᓐᓂ ᐃᓪᓗᖃᑦᑎᑕᐅᓚᐅᖅᓯᒪᒻᒪᑕ, ᐃᓪᓗᖃᑦᑎᑕᐅᖏᒧᑦ. 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᐊᐱᕆᔪᒪᓪᓗᖓ, ᐃᓪᓗᒃᓴᖃᓕᖅᐹᓐ ᑖᒃᑯᐊ ᓄᑖᖑᓂᐊᖅᑐᓐ 
ᐃᖅᑲᓇᐃᔭᖅᑎᑖᖑᓂᐊᖅᑐᓐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᕐᓕᒃ. ᐊᑭᓱᒃ. ᐅᓛᔪᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓃᖅᐳᖅ) ᐃᒪᓐᓇᐃᓕᖓᕙᓪᓕᐊᓂᕆᔭᕗᑦ 
ᑖᒃᑯᐊ ᐃᓪᓗᖁᑎᒋᔭᕗᓐ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᐃᖅᑲᓇᐃᔭᖅᑏᓐ ᐊᒥᓱᓐᖑᐸᓪᓕᐊᑎᐊᖅᑎᓪᓗᒋᑦ ᒫᓐᓇᒧᓐ. 
ᐱᓕᕆᐊᕆᑦᓯᐊᕋᓱᐊᖅᑕᕗᓐ ᐃᖅᑲᓇᐃᔭᕈᓐᓇᕐᓂᓕᒫᑦᑎᓐᓄᑦ ᐱᓕᕆᐊᕐᕆᔭᕗᑦ ᑖᒃᑯᐊ ᐃᓪᓗᐃᓐ 
ᐊᒥᒐᕕᔾᔪᐊᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᒻᒪ ᑖᒃᑯᐊ ᒐᕙᒪᒃᑯᑦ ᐊᐅᓚᓂᖃᕈᓐᓇᓗᐊᖅᑎᓐᓇᒋᑦ 
ᑲᔪᓯᑎᑦᑎᐊᓂᖃᕋᔭᖅᑎᓐᓇᒋᑦ ᐃᓪᓗᐃᑦ ᐱᑕᖃᕋᔭᓐᓂᖏᑉᐸᑕ. ᑖᒃᑯᐊ ᐱᔪᓐᓇᕐᓂᓕᒫᑦᑎᓐᓂᒃ ᐃᓪᓗᓂᒃ 
ᐊᑐᖅᑐᐊᑲᓐᓂᕋᓱᐊᕐᓂᐊᖅᑐᒍᑦ ᑖᒃᑯᓄᖓ ᐃᓪᓗᓄᑦ ᐃᓛᒃ ᐃᖅᑲᓇᐃᔭᖅᑎᐅᔪᓄᑦ ᓇᔪᕋᔅᓴᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑎᓄᑦ ᑖᓐᓇ ᐃᓪᓗᒋᔭᐅᖃᑦᑕᖅᑐᓐ ᐃᓛᒃ 
ᐅᖃᐅᓯᕆᔭᐅᖃᑦᑕᖅᓯᒪᒻᒪᑕ ᐊᑯᓂᐅᓕᖅᑐᖅ ᐊᒻᒪᓗ ᐅᖃᓪᓚᖃᑎᒋᓪᓗᒋᑦ ᑭᒃᑯᑐᐃᓐᓇᐃᑦ ᐃᒪᓐᓇ ᐃᓪᓗᓂᒃ 

ᐊᑐᖅᑐᐊᒐᒃᓴᓂᒃ ᑐᒃᓯᕋᖃᑦᑕᕐᒪᑕ ᒐᕙᒪᒃᑯᓐ ᐅᕙᓂᓘᓐᓃᑦ ᐃᖃᓗᓐᓂ, ᓇᒥᑐᐃᓐᓇᕐᓗ ᓄᓇᕗᒻᒥ. ᐃᒪᓐᓇ 
ᑭᐅᔭᐅᑐᐃᓐᓇᖃᑦᑕᕐᒪᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᑮᓇᐅᔭᖃᖏᓐᓂᕋᖅᑐᑎᒃ ᐃᓪᓗᒃᓴᓄᑦ.  
 
ᑕᐃᒪ ᓄᑖᑦ ᐃᖅᑲᓇᐃᔭᖅᑏᓐ ᓴᖅᑭᓂᐊᖅᑎᓪᓗᒋᑦ ᐊᑕᐅᓯᕐᒥ ᓄᓇᓕᒻᒥ ᑕᕝᕙᓂᑐᐃᓐᓇᐅᖏᑦᑐᖅ ᐃᖃᓗᓐᓂ 
ᐊᓯᖏᓐᓂᓗ ᓄᓇᓕᓐᓂ. ᑖᒃᑯᐊ ᐃᓪᓗᓕᕆᔨᕐᔪᐊᒃᑰᓐ ᐊᑐᖅᑐᐊᑲᓐᓂᕋᓱᐊᕐᓂᐊᖅᐸᓐ ᐃᓪᓗᓂᒃ ᑖᒃᑯᓄᖓ 
ᐃᖅᑲᓇᐃᔭᖅᑎᑖᕆᔭᐅᓂᐊᖅᑐᓂᒃ ᓄᑖᖑᓂᐊᖅᑐᓂᒃ. ᖃᓄᐃᓕᐅᖃᑦᑕᐸᓪᓗ ᐱᓇᓱᐊᖅᑐᑎᒃ ᐃᓪᓗᒃᓴᓂᒃ. ᓲᕐᓗ 
ᓇᓕᐊᑐᐃᓐᓇᖅ ᒐᕙᒪᒃᑯᑦ ᐊᒡᒍᖅᓯᒪᔪᖁᑎᖓ ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᐸᓐ. ᐊᑐᐃᓐᓇᐅᑎᑦᑎᖃᑦᑕᐸᓪᓘ 
ᑕᒪᒃᑯᓂᖓ ᐃᓪᓗᒃᓴᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐃᖅᑲᓇᐅᔭᑦᑎᐊᕋᓱᑦᑐᒍ 
ᖃᐅᔨᓴᑦᑎᐊᕋᓱᐊᖅᑐᑕᓗ ᐃᓪᓗᑖᖅᑎᑦᑎᒐᓱᐊᖅᑐᑕ ᑕᒪᕐᒥᓗᑦᑖᖅ ᑖᒃᑯᐊ ᐃᖅᑲᓇᐃᔮᒃᓴᕆᔭᐅᔪᑦ ᑖᒃᑯᐊ 26-
ᖑᓂᐊᖅᑐᑦ ᐃᓪᓗᖃᔾᔮᖏᑦᑑᒐᓗᐊᑦ, ᖃᐅᔨᓴᕋᓱᐊᖏᓐᓇᓂᐊᖅᑕᕗᑦ ᑕᒪᓐᓇ ᐃᓪᓗᑭᒃᓴᕐᓂᖅ 
ᐃᓪᓗᖃᑦᑎᐊᕈᓐᓇᖁᓪᓗᒋ ᐃᖅᑲᓇᐃᔭᖅᑎᒃᓴᐃᑦ ᓯᕗᓂᒃᓴᐅᓂᐊᖅᑐᒥ.  
 
ᑲᑎᒪᔨᕋᓛᖃᕋᑦᑕ ᒐᕙᒪᒃᑯᓐᓂ ᐱᓕᕆᖃᑦᑕᖅᑐᓂ ᖃᓄᖅ ᐃᓪᓗᓴᒃᑖᖅᑎᑦᑎᔪᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐊᐱᖅᑯᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐱᔭᕆᐊᑭᑭᑦᑎᔩᑦ ᑲᑎᒪᔨᕋᓛᖏᓐᓂ ᑕᐃᓯᖅᑲᐅᒻᒪ ᑕᐃᒃᑯᐊ ᐱᔭᕆᐊᑭᓕᑎᑦᑎᔩᑦ 
ᖃᐅᔨᒋᐊᕐᕕᐅᓚᐅᐹᑦ ᐃᖅᑲᓇᐃᔮᒃᓴᐃᑦ ᓄᑖᑦ ᓴᖅᑭᑕᐅᒐᓱᓚᐅᖏᓐᓂᖏᓐᓂ ᐃᓪᓗᖃᕐᓂᐊᒪᖔᒥᓪᓃᑦ 
ᐊᒥᒐᒃᔮᖏᒻᒪᖔᒥᓐᓃᑦ? 
 
ᑕᒪᓐᓇᖃᐃ ᐅᖃᐅᓯᕆᔭᐅᖅᑳᓚᐅᖅᐸ ᐱᔭᕆᐊᑭᓪᓕᑎᑦᑎᔨᓄᑦ ᐃᓚ ᐃᖅᑲᓇᐃᔭᖅᑎᑖᖅᑐᐸᓪᓕᐊᓗᑕ 
ᑭᓱᖃᖏᐊᓗᖏᓪᓗᑎᐅᔪᓐᓇᖏᒻᒪᑦ ᐊᒻᒪᓗ ᐃᓛᓐᓂᒃᑯᑦ ᐃᓅᔪᓐᓇᐃᓕᖃᑦᑕᖅᑐᑕ ᐃᓪᓗᖃᖏᓐᓂᖅ ᐱᔾᔪᑎᒋᓪᓗᒍ. 
ᑕᒪᓐᓇᖃᐃ ᑐᑭᓯᔭᐅᓚᐅᖅᓯᒪᒐᓗᐊᕐᐸ? ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᒻᒪᕆᐅᒻᒪᑕ ᑖᓐᓇ ᐃᖅᑲᓇᐃᔭᖅᑎᓂ 
ᐃᓪᓗᓕᕆᓂᕐᒨᖓᔪᐃᑦ ᐃᖅᑲᓇᐃᔭᖅᑎᑖᑐᐃᓐᓇᖃᑦᑕᖏᓪᓗᑕ ᑖᒃᑯᐊ ᐃᓪᓗᓕᕆᓂᕐᒨᖓᔪᐃᑦ 
ᐊᑐᐃᓐᓇᐅᑎᑦᑎᐊᕆᐊᓕᕗᑦ.  
 
ᑖᒃᑯᐊ ᐃᒻᒪᖃ ᑕᕙᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᖏᔪᖅᑲᐅᑎᐅᔪᐃᑦ ᐃᖅᑲᓇᐃᔭᖅᑎᒋᔭᐅᔪᐃᑦ ᑕᒪᑐᒪᖓᑦ 
ᖃᐅᔨᓴᑦᑎᐊᓯᒪᒐᓱᐊᕐᒪᑕ ᖃᓄᐃᓕᐅᒃᑲᓐᓂᕈᓐᓇᓂᐊᕐᒪᖔᑕ ᓯᕗᓂᒃᓴᑎᓐᓂ ᑖᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᒋᔭᖏᑦ ᑕᒪᒃᓱᒥᖓ ᑕᐅᑐᒃᑲᓐᓂᕋᓱᐊᕆᐊᖃᖅᓱᑎᒃ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᐃᑦ 
ᐃᓪᓗᖃᑦᑎᐊᖅᑎᒍᓐᓇᓂᐊᕐᒪᖔᑦᑎᒍ. ᑕᒪᓐᓇ ᐱᔭᕆᐊᑐᔫᒐᓗᐊᖅ ᑭᓯᐊᓂ ᓇᓗᓇᖏᑦᑐᖅ ᓇᐅᒃᑯᑦ 
ᐋᖅᑭᒋᐊᒃᑲᓐᓂᐅᑎᓂ. ᐊᒻᒪᓗ ᓯᕗᓂᒃᓴᑎᓐᓂ ᖃᓄᖅ ᐃᓪᓗᖃᖅᑎᑦᑎᒍᓐᓇᕐᓂᕆᔭᕗᑦ 
ᐊᓚᒃᑲᐅᒪᑎᑦᑎᐊᕋᓱᐊᕐᓂᖅᑲᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᐅᐊᑦᑐᐊ ᑭᐅᒐᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ ᐊᓯᖏᓐᓂ 
ᓇᓖᕌᕈᑎᓂ ᕿᒥᕐᕈᓇᕐᒪᑕ.  
 
ᑖᒃᑯᐊᖃᐃ ᐃᓛᒃ ᓇᓗᓇᐃᖅᓯᕕᐅᔪᓐᓇᖅᑯᖓᖃᐃ ᑖᒃᑯᐊ ᓇᒻᒥᓂᖅ ᐃᓪᓗᑖᕐᓂᐊᒪᖔᖏᓐᓂ 
ᐃᖅᑲᓇᐃᔭᖅᑎᖏᓐᓄ ᐊᑐᕋᔭᖅᑐᓂ ᐅᕝᕙᓗ ᐃᖅᑲᓇᐃᔭᖅᑎᑦ ᐃᒡᓗᒃᓴᖏᓐᓂ ᐊᓯᖏᓐᓂ ᕿᓂᕐᓂᐊᕐᐸᑦ? 
ᑕᐃᒪᐃᑦᑑᓂᐊᕐᐸᑦ, ᓇᒻᒥᓂᖅ ᐃᓪᓗᖁᑎᖃᕐᐸᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᕐᓂᖅ 
ᐊᑐᖅᑕᐅᒐᔭᕐᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒪᒃᓱᒥᖓ ᐱᓕᕆᐊᖃᕐᓂᐊᖅᑐᐃᑦ 
ᑖᒃᐊᑯ ᖃᐅᔨᓴᑐᐃᓐᓇᖅᑐᐃ ᖃᓄᖅ ᐱᐅᓂᖅᐸᐅᒐᔭᕐᒪᖔᖅ ᐃᖅᑲᓇᐃᔭᑎᑦ ᐋᓐᓂᐊᕕᒻᒥ 
ᖃᓄᐃᓕᖓᔪᓐᓇᕋᔭᕐᒪᖔᑕ ᑭᓯᐊᓂ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᕆᔨᐅᓂᐊᖅᑐᑦ ᑖᒃᑯᓗᖓ ᐃᖅᑲᓇᐃᔭᖅᑎᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑎᐊᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 120 - 2(3): ᔭᓗᓇᐃᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᒃ ᖃᐅᔨᒋᐊᕈᑕᐅᔪᒥᓃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑖᓐᓇ ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄ. 
ᑕᐃᓇ ᓖᓇ ᐲᑕᓴᓐ ᑐᔪᕐᒥᕕᒋᔭᖓ ᔨᐊᓗᓇᐃᒥ ᐱᔾᔪᑎᒋᓪᓗᒍ, ᕿᑎᕐᒥᐅᓄ ᑕᐃᓇ ᐅᐸᑦᑕᐅᖃᑦᑕᕐᒪᑕ 
ᐋᓐᓂᐊᕕᓕᐊᕆᐊᖃᖅᑐᓄᑦ ᑕᐃᓐᓇ ᑐᔪᕐᒥᕕᒃ 20ᓂ ᐊᕐᕌᒍᖃᓕᕐᒪᑦ. 
 
ᐊᒻᒪ ᔮᓐᓄᐊᕆ ᓄᖑᓕᖅᑎᓪᓗᒍ ᐅᖅᑯᑦᑐᒥᓂᐊᓘᑎᓪᓗᒍ ᖃᐅᔨᔭᐅᔮᓕᓚᐅᕐᒪᑦ ᐅᖃᐅᔭᐅᒐᒪ ᐊᒻᒪ 
ᐅᖃᐅᓯᕆᔭᐅᓪᓗᓂ ᐃᑉᐸᒃᓴᖅ ᓂᐅᔅ ᓄᐊᑦ ᑎᑎᕋᖅᑕᐅᓚᐅᖅᑐᓂ.  
 
ᒥᓂᔅᑕ ᐊᐱᕆᔪᒪᔭᕋ ᐅᖁ ᔮᓐᓄᐊᕆ 25ᒥ ᓄᑖᕈᕆᐊᖅᑕᐅᓂᐊᖅᑐᓂ ᓇᓂᔭᐅᓐᓂᕐᒪᑦ ᑖᓐᓇ ᒥᓂᔅᑕᕆᔭᐅᔪᖅ 
ᐊᐱᕆᔪᒪᔭᕋ. ᑕᐃᓇ ᑐᔪᕐᒥᕕᒃ ᖃᓄᖅ ᐊᑯᓚᐃᑦᑐᒃᑯᑦ ᖃᐅᔨᓴᖅᑕᐅᖃᑦᑕᕐᐸ ᐊᑦᑕᓇᖏᒃᑲᓗᐊᕐᒪᖔᖅ 
ᐅᖁᒃᓯᒪᖏᒃᑲᓗᐊᕐᒪᖔᖅ? ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ. ᐊᒡᓗᒃᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑐᓐᖓᓱᒋᑦᓯ ᐃᓘᓇᓯ. ᑕᐃᓐᓇ 
ᔨᐊᓗᓇᐃᒥ ᑐᔪᕐᒥᕕᒃ ᐅᖁᓕᕐᓂᕋᓗᐊᒻᒪᑦ ᖃᐅᔨᔭᐅᓚᐅᖅᓯᒪᓪᓗᓂᓗ ᑕᒪᑐᒪᓂ ᔮᓐᓄᐊᓕᐅᓚᐅᖅᑐᒥᒃ 
ᒪᔪᕋᐅᑎᖏᓐᓂ. ᑐᓴᒃᑲᑦᑕᐅᒐᑦᑕ ᐋᖅᑭᒋᐊᖅᑕᐅᑎᒋᓚᐅᖅᓯᒪᔭᕗᓐ ᑕᐃᓐᓇᓗ ᐅᖁᐃᔭᖅᑐᑎᒃᑯ.  
 
ᖃᐅᔨᒪᔭᒃᑯᓐ ᖃᐅᔨᓴᖅᑕᐅᖃᑦᑕᑐᒡᒎᖏᒃᑯᐊ ᑐᔪᕐᒥᕖᓐ ᐊᕐᕌᒍ ᐊᑕᐅᓯᐊᖅᑐᒍ. ᑕᐃᓐᓇᓗ ᐅᖁᓕᕐᓂᖓ 
ᖃᐅᔨᔭᐅᓚᐅᖅᓯᒪᓪᓗᓂ ᑕᐃᑲᓂ ᐃᖅᑲᓇᐃᔭᖅᑐᒧᑦ. ᖃᐅᔨᔭᐅᒐᒥᓗ ᐃᖅᑲᓇᐃᔭᖅᑏᓐ ᓇᓪᓕᐅᒃᑯᒫᓕᕆᔨᖏᑕ 
ᑲᑎᒪᔨᖏᓐᓄᑦ ᐅᖄᓚᔪᒥᓂᒃ ᑕᒪᓐᓇ ᑲᒪᒋᔭᐅᒍᓐᓇᓂᐊᕐᒪᓐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᒪᑖᒻ ᒥᓂᔅᑕ.  
 
ᑕᐃᓐᓇ ᐊᑕᐅᓯᐊᑐᐃᓐᓇᑯᓗᓪᓗᒍ ᐊᕐᕌᒍ ᒥᑭᓗᐊᖅᑰᒻᒪᓐ ᐊᑯᓚᐃᓂᓴᒃᑯᓐ ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᖅᑐᖅ 
ᓴᐳᒻᒥᐅᑎᖅᑕᐅᓯᒪᑦᑎᐊᕐᓂᐊᕐᒪᑕ ᑕᒪᒃᑯᐊ ᐋᓐᓂᐊᕕᓕᐊᕐᕆᐊᓖᓐ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑐᔪᒻᒥᕕᒃ ᔨᐊᓗᓇᐃᒥ 
ᑳᑦᑐᓛᒃᑕᐅᓯᒪᓪᓗᓂ ᐊᐅᓚᑕᐅᔪᖅ ᐃᒻᒥᑰᖅᑐᓄᑦ business-ᓯᐅᔪᒧᓐ ᐊᒻᒪᓗ ᑕᐃᓐᓇ ᐊᐅᓚᑕᐅᓂᖓ ᑳᑦᑐᓛᒃ 
ᐃᓗᐊᓃᖃᑕᐅᒻᒪᓐ ᔨᐊᓗᓇᐃᒥᐅᑕᕐᒧᓪᓗ ᑲᑉᐸᓂᐅᔪᒧᑦ ᐊᐅᓚᑕᐅᓪᓗᓂ.  
 
ᓄᓇᑦᑎᐊᕐᒥᐅᓐ ᐃᒪᐃᓕᖓᒻᒪᑕ ᑳᒃᑐᓛᒃᑕᐅᓪᓗᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᓐ ᓇᓪᓕᐅᒃᑯᒫᓕᕆᔨᖏᑕ ᑲᑎᒪᔨᖏᓐ 
ᐅᖁᕐᓂᖓ ᖃᐅᔨᔭᐅᒍᒥ ᑕᐃᒃᑯᐊ ᐅᖄᓚᕕᐅᑦᑕᐅᑎᒋᓚᐅᖅᓯᒪᔪᓐ. ᐊᒻᒪᓗ ᓄᓇᑦᓯᐊᕐᒦᓐᓂᖓ ᐱᑦᔪᑎᒋᓪᓗᒋᑦ 
ᑕᐃᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᓄᓇᑦᓯᐊᕐᒥ ᖃᐅᔨᓴᐃᔨᐅᖃᑦᑕᖅᑐᓐ ᑐᔪᕐᒥᕕᒻᒥ ᐊᒻᒪᓗ ᖃᐅᔨᒃᑲᑦᑕᐅᓚᐅᖅᑐᑎᒃ 
ᑕᐃᒃᑯᐊ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ, ᒪᑖᒻ ᒥᓂᔅᑕ.  
 
ᖃᓄᐃᑦᑐᓂᒃ ᓴᐳᒻᒥᐅᑎᔾᔪᑎᓂᒃ ᐋᖅᑭᒃᓯᓯᒪᕙᓐ ᓄᓇᑦᓯᐊᕐᒥᐅᓐ ᐅᖁᕐᓂᕐᒥᒃ ᑕᑯᒃᑲᓂᔾᔮᖏᓐᓇᑦᑕ 
ᐊᓯᖏᓐᓂᓘᓐᓃᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᒥᔅ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᓱᓗᒃᑖᑦᑎᐊᑦ ᐊᐅᓚᑕᕗᓐ ᔨᐊᓗᓇᐃᕝ 
ᐊᓯᖏᓐᓂ, ᐃᐊᑦᒪᑕᓐ, ᔨᐊᓗᓇᐃᕝ, ᐅᐊᓇᐸᐃ, ᐋᑐᕚ, ᑕᐃᒃᑯᐊ ᑐᔪᕐᒥᕖᓐ ᖃᐅᔨᓵᕆᔭᐅᖃᑦᑕᖅᑐᑦ 
ᐊᑯᓚᐃᑦᑐᒃᑯᓐ. WCB-ᑯᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᓯᖏᓪᓗ ᖃᐅᔨᓴᖅᑎᒋᔭᐅᔪᓐ. ᐊᕐᕌᒍ ᐊᑕᐅᓯᐊᖅᑐᒍ 
ᑕᐃᒃᑯᐊ ᖃᐅᔨᓵᕆᔭᐅᓲᓐ. ᑕᒪᒃᑯᐊ ᐱᕙᓪᓕᐊᔾᔪᓰᓐ ᐊᑐᐃᓐᓇᓂᐊᖅᑕᕗᓐ.  
 
ᐊᒻᒪᓗ ᔨᐊᓗᓇᐃᒥ ᐅᖁᓕᓚᐅᕐᓂᖓ ᐱᑦᔪᑎᒋᓪᓗᒍ ᑕᐃᓐᓇ ᐱᕙᓪᓕᐊᔾᔪᓯᖅ ᒪᓕᒃᑕᐅᓚᐅᖅᑐᖅ 
ᐊᐅᓚᑦᔪᑎᒋᔭᐅᔪᖅ ᔨᐊᓗᓇᐃᒥ ᕿᓚᒥᐊᓗᒃ ᑲᒪᒋᔭᐅᑦᑕᐅᑎᒋᓚᐅᖅᓯᒪᔪᖅ ᖃᐅᔨᔭᐅᑐᐊᕐᒪᓐ ᐅᖁᓕᕐᓂᖓᓂᒃ. 
ᑕᐃᒃᑯᐊ ᐊᐅᓚᑦᑎᔨᒋᔭᐅᔪᓐ ᑐᔪᕐᒥᕕᓐᓂᒃ ᑲᒪᒋᔭᖃᓕᕆᐊᑦᑕᐅᑎᒋᓚᐅᖅᓯᒪᔪᓐ.  
 
ᖃᐅᔨᓵᕆᔭᐅᖃᑦᑕᖅᑐᓐ ᑐᔪᕐᒥᕖᓐ ᐊᕐᕌᒍ ᐊᑕᐅᓯᐊᖅᑐᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᑕᐃᒃᑯᐊ ᐊᐅᓚᑦᑎᔨᐅᖃᑦᑕᖅᑐᓐ ᑐᔪᕐᒥᕕᒻᒥ 
ᑲᒪᑦᓯᐊᑐᒃᓴᐅᓚᐅᕐᒪᑕ ᑭᓯᐊᓂ ᑕᒪᓐᓇ ᐱᐅᔪᖅ. ᑕᐃᒃᑯᓄᖓ ᕿᑎᕐᒥᐅᓄᑦ ᑕᐃᑯᖓᖃᑦᑕᕆᐊᖃᕐᓂᐊᖅᑐᓄᑦ. 
ᑭᓯᐊᓂ ᐃᓱᒫᓘᑎᒋᔭᕗᓐ ᑕᐃᓐᓇ ᑐᔪᕐᒥᕕᒃ ᒫᓂ ᐊᕙᑎᓂᒃ ᐊᕐᕌᒍᖃᓕᕐᒪᓐ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᐊᒻᒪᓗ ᐃᑲᔪᖅᑕᐅᔪᒪᓪᓗᖓ ᑖᒃᓱᒧᖓ ᒥᓂᔅᑕᕆᔭᐅᔪᒧᓐ, ᓄᓇᕗᑦ 
ᒐᕙᒪᒃᑯᖏᓐ ᓴᓇᔪᒫᓐᓂᐊᖅᓯᒪᕚᓐ ᓄᑖᒥᒃ ᑐᔪᕐᒥᕕᒻᒥᒃ ᔨᐊᓗᓇᐃᒥ ᐊᑐᖅᑕᐅᖃᑦᑕᓂᐊᖅᑐᒥᒃ ᕿᑎᕐᒥᐅᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑖᓐᓇ ᖁᔭᓐᓇᒦᖅᖢᒍ ᐊᐱᕆᖕᒪᑦ. 
ᐃᒃᑯᐊᑦᑕᐅᖅ ᓂᕈᐊᖅᑎᒃᑲ ᑕᐃᑲᓃᖃᑦᑕᕐᒥᖕᒪᑕ. ᑕᐃᓐᓇ, ᐊᑐᖅᑐᐊᕈᑦ ᒪᕐᕉᓐᓄᑦ ᓱᓕ ᐊᕐᕌᒍᖕᓄᑦ ᐊᑐᕐᓂᐊᕐᒪᑦ. 
ᒫᓐᓇ ᕿᒥᕐᕈᓇᒃᑐᒍᑦ ᖃᓄᐃᑦᑐᓂᒃ ᓇᓖᕋᕈᑎᓂᒃ ᐊᑐᕈᓐᓇᕐᓂᐊᕐᒪᖔᑦ.  
 
ᕿᒥᕐᕈᓇᖕᓂᐊᕐᒥᔭᕗᑦ ᑕᐃᓐᓇ ᖃᓄᐃᓕᔭᐅᓂᐊᕐᒪᖔᑦ ᒥᑭᓐᓂᖅᓴᒥᓪᓘᓐᓃᑦ ᐅᕝᕙᓘᓐᓃᑦ 
ᓄᑖᙳᕆᐊᖅᑎᑕᐅᓂᐊᕐᒪᖔᑦ, ᐊᓯᑦᑎᐊᒻᒪᕆᖓᓂᒡᓘᓐᓃᑦ ᓂᐅᕕᕐᓂᐊᕐᒪᖔᑦ, ᑕᒪᒃᑯᐊ 
ᕿᒥᕐᕈᓇᒃᑕᐅᕈᓘᔭᕐᓂᐊᖅᑐᑦ. 
 
ᕿᒥᕐᕈᓈᓂᒃᑯᑦᑎᒍᑦ ᖃᓄᐃᑦᑐᓂᒃ ᓇᓖᕋᕈᑎᖃᕐᒪᖔᑦ ᖃᓄᐃᑦᑐᓂᒡᓗ ᕿᙴᒪᔭᖃᕐᒪᖔᑦᑕ ᓴᖅᑭᑦᑐᖃᓛᖅᑐᖅ 
ᐋᖅᑭᒋᐊᕈᑎᒃᓴᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 121 - 2(3): ᓯᓚᖅᔪᐊᕐᒦᖔᖅᑐᑦ ᐋᓐᓂᐊᓯᐅᖅᑏᑦ ᓄᓇᓕᓐᓄᐊᖅᑕᐅᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑐ, ᐋᓐᓂᐊᖃᕐᑕᐃᓕᓂᕐᒧᑦ ᒥᓂᔅᑑᔪᒧᑦ.  
 
ᑕᐃᒪ ᐊᕐᕋᓂ ᑐᓴᖅᑎᑕᐅᓚᐅᖅᓯᒪᒐᑦᑕ ᑖᒃᑯᐊ ᒐᕙᒪᒃᑯᑦ ᑕᒪᒃᑯᓂᖓ Nurses-ᓂᒃ ᐃᑲᔪᖅᑎᓂᒃ ᐃᖢᐊᖅᓴᐃᔨᓄᑦ 
ᐃᑲᔪᖅᑎᐅᔪᓄᑦ ᑕᐅᕙᓂ ᑕᕆᐅᑉ ᐊᑭᐊᓄᑦ hired-ᓯᔭᖅᑐᖅᓯᒪᓚᐅᖅᓯᒪᖕᒪᑕ minister-ᖃᐃ ᐅᖃᕈᓐᓇᖅᐸᑦ 
ᑕᕝᕗᖓ ᓇᒧᓪᓚᑦᑖᖅ ᓄᓇᓕᖕᓄᑦ ᐃᓕᔭᐅᓚᐅᕐᒪᖔᑕ ᐊᒥᓲᓂᖅᐸᓪᓗ ᓇᓪᓕᐊᓐᓄᑦ ᓄᓇᓕᖕᓄᑦ Regions-ᓄᑦ 
ᐃᓕᔭᐅᓚᐅᖅᐸᑦ ᑖᒃᑯᐊ Nurses-ᖑᔪᑦ? Agency Nurses-ᖑᖁᖅᑐᑦ. 
 
ᐅᖃᖅᑎ: ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᑕᕆᐅᑉ ᐊᑭᐊᓂᖔᖅᑐᑦ 
ᐋᓐᓂᐊᓯᐅᖅᑏᑦ ᓄᓇᓕᖕᓄᑦ ᐊᔾᔨᒌᖏᑦᑐᓅᑦᑕᐅᖃᑦᑕᖅᑐᑦ. ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᓴᖅᑭᑦᑐᓐᓇᖅᑕᒃᑲ 
ᓇᒧᖓᖅᑎᑕᐅᓚᐅᕐᒪᖔᑕ. 
 
ᑭᓯᐊᓂ ᒫᓐᓇ ᐅᖃᐅᑎᔪᓐᓇᖅᑕᕋ ᐃᓚᖏᑦ ᑲᖏᖅᖠᓂᕐᓲᖅᓯᒪᓕᖅᑐᑦ, ᐃᖃᓗᒃᑑᑦᑎᐊᖅ, ᐸᓐᓂᖅᑑᖅ, ᐃᖃᓗᐃᑦ, 
ᐊᔾᔨᒌᖏᑦᑐᓄᑦ ᓄᓇᓕᖕᓃᕈᓘᔭᖅᑐᑦ ᑕᐃᒃᑯᐊ ᐱᓯᒪᖏᒃᑲᓗᐊᖅᖢᒋᑦ, ᑭᓯᐊᓂ ᑕᐃᒃᑯᐊ ᐋᓐᓂᐊᓯᐅᖅᑎᑦ ᑕᕆᐅᑉ 
ᐊᑭᐊᓂᕐᒥᐅᑦ ᓇᒧᑦ ᓄᓇᓕᖕᓄᑦ ᐃᓕᐅᖃᖅᑕᐅᓯᒪᒧᑦ ᐊᒥᒐᖅᓯᓗᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎᑦ ᐊᐱᖅᑯᑎᒧᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ Nurses-ᖑᖅᐸᓪᓕᐊᔪᑦ ᑕᒫᓂ ᓄᓇᕗᑦᒥ ᐊᒥᓲᖏᑦᑑᒐᓗᐊᑦ ᑭᓯᐊᓂ 
ᐅᖃᐅᑎᔪᒪᓪᓗᒍ ᐊᒃᓱᒻᒪᕆᐊᓗᒃ ᐱᓕᕆᖃᑦᑕᕐᒪᑕ ᐱᔪᒪᓪᓚᕆᒃᑐᓪᓗ ᑕᐃᒃᑯᐊ ᑕᒪᒃᑯᐊ ᒪᓕᒐᐃᑦ 
ᒪᓕᑦᑎᐊᕋᓱᐊᖅᖢᒋᑦ ᐱᖃᑦᑕᕐᒪᑕ. Exams-ᒥᓂᓪᓗ ᐊᒃᓱᕉᑎᖃᖅᖢᑎᒃ ᐃᓚᖏᑦ ᐱᐊᓂᖏᒃᑳᖓᒥᒃ ᐅᑭᐅᑉ 
ᐱᖃᑖᓄᑦ ᐱᒋᐊᒃᑲᓐᓂᖃᑦᑕᖅᖢᑎᒃ ᑕᐃᒪᓐᓇᐃᖃᑦᑕᕐᒪᑦ ᑐᓴᖅᑎᑕᐅᓚᐅᕋᑦᑕ ᑕᐃᒃᑯᐊ Nurses ᐃᒻᒪᖄ 16-
ᖑᖂᖅᑐᓂᒃᑯᐊ ᑐᓴᐅᒪᓚᐅᖅᑕᒃᑲ 50%-ᒎᖅ ᑕᒃᑯᐊ Canadian Exams Nursing Registration-ᒥᓂ fail-
ᓚᐅᕐᒪᑕ ᓱᕐᓗ ᐊᔪᓚᐅᕐᒪᑕ ᓴᙱᓗᐊᓚᐅᕐᒪᑕ.  
 
ᑕᐃᒃᑯᐊᓕ ᑕᐃᒃᑯᐊ Fail-ᑐᕕᓃᑦ ᖃᓄᐃᓕᖓᔭᐅᓕᖃᑦ? 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ ᑲᓇᑕᒨᖃᑦᑕᖅᑐᑦ 
ᐃᖅᑲᓇᐃᔭᕆᐊᖅᖢᑎᒃ ᐸᐃᑉᐹᓂᒃ ᖃᓄᖅ ᖃᐅᔨᒪᑎᒋᖕᒪᖔᑕ ᖃᐅᔨᓴᖅᑕᐅᖃᑦᑕᕐᒪᑕ ᐊᓯᐊᓄᑦ ᒐᕙᒪᖃᕐᕕᖕᓄᑦ 
ᓄᓇᖃᑎᒋᙱᑕᒥᓄᑦᓘᓐᓃᑦ ᓅᓐᓂᐊᕈᑎᒃ ᑲᓇᑕᒥᐅᑕᐅᔪᒪᒍᑎᒃ. ᑕᐃᒃᑯᓂᖓ ᑭᓯᐊᓂ ᖃᐅᔨᓴᐅᑕᐅᔪᓂᒃ 
ᐱᔭᕇᖅᓯᓚᐅᕐᓗᑎᐅᔭᕆᐊᓖᑦ ᑕᐃᒃᑯᐊ ᐊᑎᓕᖅᑕᐅᓯᒪᔪᑦ ᐋᓐᓂᐊᓯᐅᖅᑏᑦ ᖃᐅᔨᓵᕆᔭᐅᖄᕆᐊᓖᑦ ᐊᒻᒪᓗ 
ᐱᖓᓱᐃᕐᓗᑎᒃ ᐆᒃᑐᕈᓐᓇᖅᑐᑦ ᑕᐃᒃᑯᓂᖓ ᖃᐅᔨᓴᐅᑎᓂᒃ. 
 
ᑕᐃᓐᓇ ᐊᓂᒍᐃᖏᑦᑐᖅ ᑎᑎᕋᒃᑲᓐᓂᕈᓐᓇᖅᑐᖅ ᐊᔪᕐᓇᕈᓐᓃᑐᐊᕌᖓᑦ ᑕᐃᒃᑯᐊ ᐊᔪᓗᐊᓚᐅᖅᑐᑦ 
ᐆᒃᑐᒃᑲᓐᓂᖁᑐᐃᓐᓇᖅᑕᕗᑦ ᐊᑕᐅᓰᒃᑲᓐᓂᕐᓗᑎᒃ ᓱᓕᒃ ᑎᑎᕋᕈᓐᓇᕐᒪᑕ. 
 
ᑲᓇᑕᒥᐅᓕᒫᓂᒃ ᓱᕐᓗ ᓄᓇᕗᒥ ᓯᓚᑦᑐᖅᓴᕐᕕᖕᒥ ᐋᓐᓂᐊᓯᐅᑎᙳᖅᑐᖃᖅᐸᑦ ᑕᐃᒃᑯᓂᖓᑦᓴᐃᓐᓇᖅ ᐸᐃᑉᐹᓂᒃ 
ᑎᑎᕋᕆᐊᖃᕐᓂᐊᕐᒥᔪᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐅᐃᒍᑐᐃᓐᓇᕐᓗᒍ, ᐃᓱᒫᓗᑎᖃᖅᑐᖃᓚᐅᖅᓯᒪᖕᒪᑦ ᑕᐃᒃᑯᐊ 
ᐱᔭᒃᓴᓕᕐᔪᐊᒻᒪᕆᐊᓘᖃᑦᑕᕐᒪᑕ ᐋᓐᓂᐊᖅᑐᓂᒃ ᑲᒪᓪᓗᑎᒃ ᐊᒻᒪᓗ ᐊᓯᓕᒫᖏᓐᓂᒃ, ᒪᑯᐊᓗ ᐅᖁᒪᐃᓐᓂᓂᐊᕐᓂᕐᒧᑦ 
ᑐᕌᖓᔪᓂᒃ ᑲᒪᒋᔭᕆᐊᖃᖅᖢᓂᔾᔪᒃ.  
 
ᒫᓐᓇᓕ ᐃᖃᓗᖕᓂᑦ, ᐋᓐᓂᐊᓯᐅᖅᑏᑦ ᐊᒃᓱᖅᔪᐊᒻᒪᕆᐊᓗᒃ ᐃᖅᑲᓇᐃᔭᖃᑦᑕᕐᒪᑕ ᐅᖁᒪᐃᒃᓴᓗᐊᖃᑦᑕᖅᖢᑎᒃᓗ 
ᐱᔭᒃᓴᒥᖕᓂᒃ. 

ᓄᓇᓕᖕᒥ ᐊᑕᐅᓯᕐᒥ ᐱᓗᐊᓐᖑᐊᕐᓗᒍ ᐃᓕᓐᓂᐊᖅᑎᑦᑏᓐᓇᕆᐊᖃᖃᑦᑕᓚᐅᖅᑐᕉᖅ ᑕᐃᔅᓱᒥᖓᑦ ᑕᕆᐅᑉ 
ᐊᑭᐊᓃᓐᖔᖅᑐᒥᒃ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᐅᕙᑦᑎᓐᓄᑦ ᐋᓐᓂᐊᓯᐅᖅᑎᓄᓪᓗ 
ᐃᓕᓐᓂᐊᖅᑎᑕᐅᔭᖅᑐᖢᑎᐅᖑᖏᒃᑲᓗᐊᕐᒪᑕ. ᓇᓗᓇᐃᖅᑕᐅᔪᓐᓇᖅᐹᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ? 
ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᖓᐅᒐᓗᐊᖅ. ᐋᓐᓂᐊᓯᐅᖅᑎᕗᑦ 
ᑕᐃᒪᓐᓇᑦᑕᐅᖅ ᐊᑑᑎᖃᓪᓚᕆᒃᑐᒥᒃ ᐱᔨᑦᑎᕋᖃᑦᑕᕐᒪᑕ ᓄᓇᓕᑦᑎᓐᓄᑦ ᐊᒻᒪᓗᑦᑕᐅᖅ ᑕᐃᒪᓐᓇ 
ᐱᔨᑦᑎᖃᑦᑕᐃᓐᓇᖃᑦᑕᕆᐊᖃᖅᖢᑎᒃ ᓄᓇᖅᔪᐊᒻᒦᓐᖔᖅᓯᒪᔪᑦ ᑕᐃᒃᑯᐊ ᑕᕆᐅᑉ ᐊᑭᐊᓃᓐᖔᖅᓯᒪᔪᑦ 
ᐋᓐᓂᐊᓯᐅᑏᑦ ᖃᐅᔨᓴᕈᑎᒥᒃ ᑎᑎᕋᓚᐅᖅᑑᒐᓗᐊᑦ ᐃᒻᒥᓂᓕᕿᔪᓐᓇᖏᒻᒪᑕ ᑭᓯᐊᓂ. ᐊᓂᒍᐃᓚᐅᖅᑎᓪᓗᒋᑦ 
ᖃᐅᔨᓴᕈᑎᕕᓂᕐᒥᒃ ᓄᓇᓕᖕᓃᑦᑐᑦ ᑕᐃᒃᑯᐊ ᐋᓐᓂᐊᓯᐅᑏᑦ ᐃᓕᓐᓂᐊᖅᑎᑦᑎᖏᑦᑐᑦ ᑕᕆᐅᑉ 
ᐊᑭᐊᓃᓐᖔᖅᓯᒪᔪᓂᒃ ᑭᓯᐊᓂ ᐃᖅᑲᓇᐃᔭᕆᐊᓖᑦ ᐋᓐᓂᐊᓯᐅᑎᐅᑉ ᐊᑖᓃᓪᓗᑎᒃ ᑕᐃᒃᑯᐊ ᖃᐅᔨᓴᖅᑕᐅᔭᕆᐊᓖᑦ.  
 
ᐄ ᐋᓐᓂᐊᓯᐅᑏᑦ ᐱᓕᕆᐊᒃᓴᓕᒻᒪᕆᐊᓗᐃᑦ ᖃᐅᔨᒪᒐᓗᐊᖅᑐᖓ ᐃᓕᓴᕆᓪᓗᒍᓗ ᑭᓯᐊᓂᓕ ᑕᐃᒪᓐᓇ 
ᐃᓅᓕᓴᐃᑲᑕᒍᓐᓇᖏᒻᒪᑕ ᑕᐃᒃᑯᐊ ᑕᕆᐅᑉ ᐊᑭᐊᓂᖔᕐᒥᐅᑕᐃᑦ ᑭᓯᐊᓂ ᑖᔅᓱᒪ ᐋᓐᓂᐊᓯᐅᑎᐅᑉ 
ᐊᖓᔪᖅᑳᕆᔭᖓᑕ ᓇᓗᓇᐃᖅᐸᒍ. ᑕᐃᒃᑯᐊ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐋᓐᓂᐊᕕᖕᒥ ᐋᓐᓂᐊᓯᐅᑎᐅᔪᓂᒃ 
ᒪᓕᒐᖃᖅᑎᑕᐅᓪᓗᑎᒃ ᐱᓕᕆᔪᓐᓇᖅᑐᒥᒃ ᑕᐃᒃᑯᐊ ᑎᑭᑎᑕᐅᓯᒪᔪᑦ ᐋᓐᓂᐊᓯᐅᖅᑏᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᓄᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐊᐱᕆᔪᒪᔭᕋ ᑭᖑᓪᓕᖅᐹᖅᓯᐅᑎᓂᒃ ᑕᐃᒃᑯᐊ 
ᓄᓇᖅᔪᐊᕐᒦᓐᖔᖅᓯᒪᔪᑦ ᑕᕆᐅᑉ ᐊᑭᐊᓃᓐᖔᖅᓯᒪᔪᑦ ᐃᖅᑲᓇᐃᔭᖅᑎᑖᕆᔭᐅᓪᓗᑎᒃ ᐱᔭᕇᖅᓚᐅᖅᑳᖅᑎᓐᓇᒋᑦ 
ᖃᐅᔨᓴᕈᑎᖏᓐᓂᒃ ᒫᓐᓇᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᕚᑦ ᐱᔭᕇᖅᓯᒪᓚᐅᖏᒃᑲᓗᐊᖅᐸᑕ 
ᐱᔭᕇᖅᓯᒪᒐᓗᐊᖅᐸᑕᓘᓐᓃᑦ ᖃᐅᔨᓴᕈᑎᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᒃᑯᓂᖓ ᐱᓕᕆᕕᖕᒥᑦ 
ᐃᖅᑲᓇᐃᔭᖅᑎᑖᓚᐅᕋᑦᑕ ᑕᐃᒃᑯᐊ ᐃᖅᑲᓇᐃᔭᖅᑎᑖᕐᓂᐊᕐᒪᑕ ᐋᓐᓂᐊᓯᐅᑎᓂᒃ ᑕᕆᐅᑉ ᐊᑭᐊᓂᖔᕐᒥᐅᑕᓂᒃ 
ᐊᒻᒪᓗ ᖃᐅᔨᓴᖅᑕᐅᔾᔪᑎᖏᑦ ᐱᓕᕆᓗᓂᒋᑦ ᖃᐅᔨᓴᖅᑕᐅᔾᔪᑎᖏᓐᓂᑦ ᐊᓂᒍᖅᑎᑕᐅᖏᑉᐸᑕ ᑕᐃᒃᑯᐊ 
ᐱᓕᕆᕕᐅᔪᑦ ᑭᖑᕝᕕᖅᓯᖃᑦᑕᖅᖢᑎᒃ ᒪᓕᒐᓕᒫᓂᒃ ᐊᖑᒻᒪᑎᓚᐅᖏᓐᓂᖏᓐᓂᑦ ᐊᑭᓕᖅᓱᖅᑕᐅᓕᖃᑦᑕᖏᑦᑐᑦ 
ᑕᐃᒪᓐᓇ ᑐᑭᓯᐅᒪᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒪᑉᓴᓚᒃ. 
  
ᐊᐱᖅᑯᑦ 122 - 2(3): ᐋᓐᓂᐊᕕᓕᐊᕈᔾᔭᐃᑦ ᒪᓕᒃᑎᖃᕆᐊᖃᕐᓂᖏᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᑖᔅᓱᒧᖓᑦᑕᐃᓐᓇ ᒥᓂᔅᑕᒧᑦ 
ᐊᐱᖅᓱᖅᑕᐅᑲᑕᒃᑐᒧᑦ ᐋᓐᓂᐊᖅᑕᐃᔪᓕᕆᔨᒃᑯᑦ ᒥᓂᔅᑕᖓᓄᑦ. ᑖᓐᓇ ᑐᓴᓕᓵᖏᑕᕋᓗᐊᖓ ᐊᐱᖅᑯᑎᒋᓲᕆᔭᕋ 
ᑕᒪᒃᑯᓄᖓ ᐋᓐᓂᐊᕆᐊᖅᑐᖅᓯᒪᖃᑦᑕᖅᑐᓄᑦ.  

ᒥᓂᔅᑕᖃᐃ ᑐᓴᖅᑎᑦᑎᔪᓐᓇᖅᐳᖅ ᑭᓇ ᐃᓛ ᓇᓃᑦᑐᑦ ᐃᓱᒪᓕᐅᓲᖑᕙᑦ ᐋᓐᓂᐊᕆᐊᖅᑐᖅᓯᒪᔪᓂᒃ 
ᐊᐅᓚᕐᓂᐊᕌᖓᑕ ᐱᖃᑎᖃᕆᐊᖃᕌᖓᑕᓘᓐᓃᑦ ᐱᖃᑎᖃᕆᐊᖃᖏᒃᑳᖓᑕᓘᓐᓃᑦ. ᒥᓂᔅᑕᖃᐃ ᑖᓐᓇ 
ᑐᑭᓯᑎᑦᑎᔪᓐᓇᕋᔭᖅᐳᖅ ᓇᓃᑦᑐᖅ ᐃᓱᒪᓕᐅᓲᖑᕙᑦ ᑕᐃᒪᐃᑦᑐᓂᒃ. ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐋᓐᓂᐊᓯᐅᑏᑦ ᓄᓇᓕᖕᓃᑦᑐᑦ 
ᖃᐅᔨᓴᐃᔪᑦ ᐃᓅᓕᓴᖅᑕᒥᖕᓂᑦ ᖃᐅᔨᓴᐃᓲᑦ ᑖᓐᓇ ᐱᖃᑎᖃᕆᐊᖃᕐᒪᖔᑦ ᐱᖃᑎᖃᕆᐊᖃᖏᒻᒪᖔᓪᓘᓐᓃᑦ 
ᒪᓕᒃᖢᒋᑦ ᒪᓕᒐᖏᑦ ᐅᓄᑲᓪᓚᒃᑐᐃᑦ. ᑖᓐᓇ ᐃᓅᓕᓴᐃᔨᐅᔪᖅ ᐱᖃᑎᖃᕆᐊᖃᖅᐸᑦ 
ᐱᖃᑎᖃᕆᐊᖓᖃᖏᑉᐸᓪᓘᓐᓃᑦ ᐃᓱᒪᓕᐅᓲᖑᓪᓗᑎᒃ.  
 
ᐃᓛᓐᓂᑯᓪᓗᒍ ᐱᖃᑎᖃᓐᖏᑎᑕᐅᔭᕌᖓᑕ ᑕᐃᒪᓐᓇ ᐱᓕᕆᕕᑦᑎᓐᓂᑦ ᒪᓕᒐᖅᑕᖃᕐᒥᔪᖅ ᑕᐃᒪᓐᓇ 
ᐊᔪᐃᓐᓇᕆᐊᕈᓐᓇᕐᓗᓂ ᐃᓲᓕᓴᖅᑕᐅᔪᓐᓇᕐᓂᐊᖅᑐᖅ ᐱᖃᑎᖃᕈᒪᓗᓂ ᑕᐃᔅᓱᒧᖓ ᑐᑭᒧᐊᒃᑎᑦᑎᔨᒧᑦ 
ᕿᒥᕐᕈᓇᖃᑦᑕᖅᑐᓄᑦ ᐊᔪᐃᓐᓇᕆᐊᕈᓐᓇᖅᑐᑦ ᑕᐃᒃᑯᐊ ᐋᒃᑲᖅᑕᐅᔪᕕᓃᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᓄᑦ. ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᐃᓛᒃ ᐊᒥᓱᑦ ᑐᓴᕈᒪᓲᖑᖃᑦᑕᖅᑰᕐᒪᑕ ᑖᔅᓱᒥᖓ ᑕᒪᓐᓇ 
ᐃᓱᒪᒋᔭᐅᓪᓚᕆᖃᑦᑕᕐᒪᑕ ᑕᐃᒪᐃᑦᑐᓂᒃ ᐊᒻᒪᓗ ᐊᐱᕆᖃᑦᑕᖅᑰᕋᓗᐊᖅᖢᑎᒃ.  
 
ᑭᓯᐊᓂ ᐅᖃᐃᓐᓇᓲᖑᒻᒪᑕᒎᖅ ᑕᐃᒪᓐᓇ ᐃᓱᒪᓕᐅᕈᓐᓇᖏᓐᓂᕋᐃᓪᓗᑎᒃ ᑖᒃᑯᐊ ᓄᓇᓕᒻᒦᑦᑐᓐ ᓇᔭᓐᖑᐊᓐ. ᓲᕐ, 
ᑕᐃᒫᒃ ᑐᓴᖅᑕᕋ ᓱᓕᕚ ᑖᒃᑯᐊ Head Nurse-ᖑᔪᓐ ᓄᓇᓕᓐᓄ ᑕᐃᒃᑯᐊ ᐃᓱᒪᓕᐅᖅᑎᓚᑦᑖᑑᖑᔪᓐ. ᖁᔭᓐᓇᒦᒃ, 
ᐅᖃᑦᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᖃᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᓐᓇ ᐅᖃᕋᓱᖅᑰᑦᑐᒍᑦ. ᐃᒪᓐᓇ 
ᖃᐃᔨᓴᐃᔪᖅ ᐃᓱᒪᓕᐅᖃᑦᑲᖅᑐᖅ, ᐃᓅᓕᓴᐃᔪᖅ, ᖃᐅᔨᓴᐃᔪᖅ ᑖᓐᓇ ᐃᓱᒪᓕᐅᖔᖃᑦᑲᖅᑐᖅ. ᐋᓐᓂᐊᓯᐅᑎ 
ᐊᖓᔪᖅᑳᖓᓪᓗ ᑕᐃᒃᑯᐊ ᐋᓐᓂᐊᓯᐅᖅᑎᒃᑯᑦ ᐃᓱᒪᓕᐅᖃᑦᑕᕐᒪᑕ ᐱᖃᑎᖃᕆᐊᖃᒻᒪᖔᖅ ᐃᓅᓕᓴᖅᑕᖓ. 
ᒪᓕᒐᖃᑦᑐᑎᒃ ᐅᓄᖅᑐᓂᒃ. ᑖᓐᓇ ᐃᓅᓕᓴᖅᑕᐅᔪᖅ ᖃᖓᑕᓲᒻᒧᓐ ᐃᑭᔪᓐᓇᕐᒪᖔᖅ ᓇᒻᒥᓂᖅ, ᐅᕝᕙᓘᓐᓃᒃ 
ᑐᓵᔨᖃᕆᐊᖃᒻᒪᖔ ᐅᕝᕙᓘᓐᓃᓐ ᓱᕈᓯᐅᓗᐊᕐᒪᖔ, ᒪᒃᑯᓗᐊᕐᒪᖔᖅ.  
 
ᐅᓄᑲᓪᓚᒃᑐᓂᒃ ᒪᓕᒐᖃᕐᒥᒻᒪᑕ ᑭᓯᐊᓂ ᐃᒪᓐᓇᑐᐃᓐᓇᖅ ᐊᓐᖔᑐᐃᓐᓇᕐᓗᑎᒃ, ᐋᒡᒑᑐᐃᓐᓇᕐᓗᑎᒃ ᐱᔪᓐᓇᖏᒻᒪᑕ 
ᒪᓕᒐᖃᕐᒥᒻᒪᑕ ᐃᓱᒪᓕᐅᕋᓱᒃᑎᓪᓗᒋᑦ, ᑖᓐᓇ ᐃᓅᓕᓴᖅᑕᖓ ᐱᖃᑎᖃᕆᐊᖃᒻᒪᖔ, 
ᐱᖃᑎᖃᕆᐊᖃᖏᒻᒪᖔᕐᓘᓐᓃᑦ. ᑖᒃᑯᐊ ᐃᓱᒪᓕᐅᕈᑕᐅᖃᑦᑕᖅᑐᓐ ᐋᓐᓂᐊᓯᐅᖅᑎᒧᑦ, ᐊᖓᔪᖅᑳᖓᓄᓪᓘᓐᓃᑦ 
ᐊᓂᐊᓯᐅᑎᒧᑦ ᐃᓅᓕᓴᐃᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᒃᓴᓛ. 

ᒪᒃᓴᓚᒃ: ᐄ, ᑕᐃᒪ ᑐᑭᓯᔫᔮᕋᒪ ᐊᐅᓚᕆᐊᖃᑦᑐᖃᑉᐸᓐ ᑐᑭᓯᐊᖏᑎᐊᕐᓚᕆᑦᑐᒥᒃ ᖃᓪᓗᓈᑎᑐᓐ, 
ᑐᑭᓯᐊᖏᑦᑎᐊᕋᓗᐊᖅᐸᓐ ᑖᒃᓱᒪ ᐅᑭᐅᖓ, ᐃᓛᒃ ᐅᑭᐅᑭᓗᐊᖅᐸᓘᓐᓃᑦ ᑐᑭᓯᐊᖏᑦᑎᐊᕐᕋᓗᐊᖅᑎᓪᓗᒍ 
ᖃᓪᓗᓈᑎᑐᑦ ᐅᐊᓇᐸᐃᒧᓐ, ᐊᐅᓚᕐᓂᐊᕐᕋᓗᐊᖅᑎᓪᓗᒍ ᖃᓪᓗᓈᓄᖔᖅ ᐊᑦᔭᖅᑕᐅᖁᔨᖏᑐᐊᖅᐸᓐ ᑖᓐᓇ Head 
Nurse ᐊᑦᔭᖅᑎᖃᕆᐊᖃᖏᓚᖅ. ᑕᐃᒪᓐᓇ ᑐᑭᓯᕗᖔ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᖃᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᓐᓇ ᑕᐃᒪᐃᑐᐃᓐᓇᕈᓐᓇᖏᑦᑐᖅ. 
ᒪᓕᒃᑲᔭᖅᑐᖅ ᖃᓄᐃᓐᓂᕆᔭᖓᓂᒃ ᐅᑭᐅᖓᓄᓪᓘᓐᓃᑦ ᑎᒥᒥᒍᓪᓘᓐᓃᓐ ᐊᔪᕈᑎᖃᑉᐸᓐ ᐅᕝᕙᓘᓐᓂᑦ 
ᐋᓐᓂᐊᕈᑎᖓᓄᑦ ᐱᑦᔪᑎᖃᑉᐸᓐ ᐅᕝᕙᓘᓐᓃᑦ ᓱᕈᓯᐅᓗᐊᖅᐸᓐ, ᒪᒃᑯᓗᐊᖅᐸᓘᓐᓂᑦ.  
 
ᐅᓄᖅᑐᑲᓪᓚᓐᓂᒃ ᐱᑦᔪᑎᖃᑉᐸᒻᒪᑕ. ᑭᓯᐊᓂᓕ ᑕᐃᒃᑯᐊ ᐱᑦᔪᑎᒋᔭᐅᒐᔪᒃᑐᓐ ᑕᐃᒪᓐᓇ ᐊᐅᓚᕆᐊᖃᕌᖓᑕ 
ᐃᓅᓕᓴᖅᑕᐅᔭᖅᑐᕐᓗᑎᒃ. ᐱᖃᑎᖃᕆᐊᖃᕌᖓᑕ ᐃᓱᒪᓕᐅᖃᑦᑕᖅᑐᓐ ᑕᐃᒃᑯᐊ ᖃᐅᔨᓴᐃᔪᓐ, ᐃᓅᓕᓴᐃᔪᓐ. 
ᐃᒪᓐᓇᑲᐅᑎᒋ ᐊᖏᑐᐃᓐᓇᕐᓗᑎᒃ, ᐋᒡᒑᑐᐃᓐᓇᕐᓗᑎᒃ ᐱᑲᐅᑎᒋᔪᓐᓇᖏᒻᒪᑕ, ᐃᓛᒃᑰᖓᓪᓗᑎᒃ ᐃᓅᓕᓴᖅᑕᐅᔪᓐ 
ᑲᒪᒋᔭᐅᔭᕆᐊᖃᒻᒪᑕ. ᖃᓄᐃᓐᓂᖓᓗ ᐃᓅᓕᓴᖅᑕᐅᔫᑉ ᒪᓕᓪᓗᒍ.  
 
ᐃᓱᒪᓕᐅᕌᖓᑕ ᑕᐃᒪᓕ ᐃᖏᕐᕋᓂᖅᑕᖃᕐᒥᒻᒪᑦ ᐊᑐᖅᐸᑕᑦᑎᓐᓂᒃ ᑖᓐᓇ ᐃᓅᓕᓴᖅᑕᐅᓂᐊᖅᑐᖅ 
ᐱᖃᑎᖃᕈᓐᓇᖅᑎᑕᐅᖏᑉᐸᓐ ᐋᒡᒑᖅᑕᐅᑳᓪᓚᑉᐸᓐ ᐊᔪᐃᓐᓇᕆᐊᕈᓐᓇᖅᑐᖅ ᐃᓘᓇᖏᓐ ᑕᒪᒃᑯᐊ 
ᐊᑐᖅᑕᐃᓐᓇᕆᓇᓱᓚᐅᕐᓗᓂᒋᑦ ᐊᔪᐃᓐᓇᕆᐊᕈᑎᒋᓇᓱᒃᑕᖏᓐ ᓄᓇᕗᓕᒫᒥ ᐊᑦᔨᒌᖅᑎᑕᐅᔪᓐ ᒪᓕᒐᕆᔭᖏᓐ. 
ᑕᐃᒪᓕ ᖃᐅᔨᔭᐅᑉᐸᓐ ᐊᑐᐊᒐᖅ ᓯᖁᒥᑕᐅᓐᓂᖅᐸᓐ ᐅᕝᕙᓘᓐᓃᒃ ᐊᓯᖏᑦ ᐊᑦᔨ̀ᒋᖏᑦᑐᓐ 
ᐃᓱᒪᔅᓴᖅᓯᐅᕈᑕᐅᓚᐅᖅᑎᓪᓗᒋᓐ ᐋᒡᒑᖅᓯᓂᐊᖅᑎᓪᓗᒋ ᑕᐃᒪᓐᓇ ᐊᔪᐃᓐᓇᕆᐊᕈᓐᓇᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᓐ, ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑭᐅᒍᓐᓇᕐᒪᓐ ᒥᓂᔅᑕ.  
 
ᑭᖑᓪᓕᖅᐹᒥ ᐊᐱᕆᔪᒪᓪᓗᒍ ᑕᐃᓐᓇ ᓴᖅᑭᐸᓪᓕᐊᓇᓱᒃᑕᖓ ᒪᓕᒐᒃᓴᐅᔪᖅ ᓄᑖᖅ ᓄᓇᕗᓗᒃᑖᒧᓐ 
ᐊᑐᕐᓂᐊᖅᑰᒻᒪᓐ, ᐊᑦᔨᒌᓗᒃᑖᖅᑎᑕᐅᓗᑎᒃ. ᐊᑦᔨᒌᓗᒃᑖᓚᐅᖏᒻᒪᑕ ᑖᒃᑯᐊ ᐊᕕᑦᑐᖅᓯᒪᓂᖏᑦ ᒪᓕᒃᑐᒋᑦ. 
ᑕᐃᓐᓇᓕᑭᐊᖅ ᖃᖁᒍ ᓴᖅᑭᕆᐊᕈᒫᓕᖅᑕᖓ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᒃᓯᒪᔪᒍᑦ ᐃᒪᓐᓇ ᑕᐃᒃᑯᐊ ᐊᑐᐊᒐᐃᑦ 
ᐱᐊᓂᒃᑕᐅᖁᓪᓗᒋᑦ ᐃᐳᕈ 1-ᒥ, ᓱᓕ ᓴᖅᑭᖅᑎᔭᕆᐊᖃᕐᒥᒐᑦᑕ ᒥᓂᔅᑕᐃᑦ ᑲᑎᒪᓂᖏᓐᓄᑦ, 
ᐊᖏᖅᑕᐅᔭᕆᐊᖃᒻᒪᓐ. ᑕᐃᒃᓱᒪᓂᓗ ᐊᖏᖅᑕᐅᔭᕇᖅᓯᒪᓕᖅᐸᓐ ᒥᓂᔅᑕᐃᓐ ᑲᑎᒪᔨᖏᓐᓄᑦ 
ᑐᓴᖅᑎᑦᑎᔾᔪᑎᒃᓴᐅᔪᖅ ᑕᖅᑲᒃᑯᓄᖓ ᓄᓇᕗᒥᐅᑕᐅᔪᓄᓐ ᐋᖅᑭᒃᓯᓛᕐᒥᔪᒍᑦ ᖃᓄᖅ ᐊᑐᐊᒐᖅ 
ᐊᑐᖅᑕᐅᒐᔭᕐᒪᖓᖅ.  
 
ᑭᖑᓂᑦᑎᓐᓂᓪᓗ ᐃᒪᓐᓇ ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐊᑐᐊᒐᐃᑦ ᒥᒃᓵᓄᑦ. ᑖᒃᑯᐊᓗ ᐋᖅᑭᒐᓱᒃᑕᕗᓐ 
ᓄᑖᕈᕆᐊᓪᓗᑎᒍ ᐊᑐᒐᐃᑦ ᐊᒻᒪᓗᒃᑕᐅᖅ ᐊᑕᐅᑦᑎᒃᑯᓐ ᑐᓴᖅᑎᑦᑎᖃᑦᑕᕆᐊᖃᕐᓂᐊᕐᕋᑦᑕ ᓄᓇᕗᒻᒥᐅᓐᓂᒃ 
ᐃᓗᓕᖏᓐᓂᒃ ᐊᑐᐊᒐᐃᑦ ᐊᒻᒪᓗ ᖃᓄᖅ ᐊᑐᖅᑕᐅᓲᖑᒻᒪᖔᑕ ᐃᓅᓕᓴᖅᑕᐅᔭᖅᑐᖅᑐᓄᑦ  

ᐱᖃᑎᒋᔭᕆᐊᖃᑦᑕᖏᓐᓄᓪᓗ ᐊᑐᐊᒐᖓ ᐃᐳᕈᒥ ᐱᔭᕇᖅᑕᐅᓯᒪᓕᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᐊᐱᖅᑯᑦ 123 - 2(3): ᖃᐅᔨᓴᕐᓂᖅ ᓇᓄᕐᓂᑦ ᓯᓚᐅᑉ ᐊᓯᔾᔨᕐᓂᖓ ᐱᔾᔪᑎᒋᓪᓗᒍ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐅᖃᐅᓯᕆᖃᐅᔭᕋ, ᑕᒪᑦᓱᒪ ᐊᕙᑎᒋᔭᑦᑕ 
ᐊᓯᔾᔨᕙᓪᓕᐊᓂᖓ.  
 
ᐊᑯᓂ ᑐᓴᕐᓇᕙᓪᓕᐊᖏᓐᓇᓕᕐᒪᑦ ᐃᒻᒪᖄ ᐊᒥᓲᓗᐊᖏᑦᑐᓂᒃ ᐊᐱᖅᑯᒪᖓᔪᖓ ᑭᓯᐊᓂ ᒥᓂᔅᑕ ᐊᐱᕆᔪᒪᔭᕋ, 
ᐃᒫᖃᐃ ᐅᖃᖅᑳᓗᖓ ᑖᒃᑯᐊ ᓇᓄᐃᑦ ᐅᐱᕐᖔᓂ ᓄᓇᓕᑦᑎᓐᓂ ᖃᐅᔨᒪᓇᖅᓯᕙᓪᓕᐊᑐᐃᓐᓇᒪᑕ.  
 
ᐅᕙᑦᑎᓐᓂ ᐃᓄᓐᓂᒃ ᐃᖅᓯᕙᓪᓕᐊᒍᓐᓇᐃᑐᐃᓐᓇᓂᖏᑦ ᐃᒻᒪᖃ ᑳᓗᐊᒧᓪᓗᖃᐃ ᓱᒻᒪᑭᐊᖅ ᑕᒪᓐᓇᓕ 
ᒪᓗᓐᓇᑐᖅᔫᔭᕐᒪᑦ ᑕᐃᒃᑯᐊ ᓄᓇᓖᑦ ᖃᐅᔨᒪᔭᐅᒍᑎᑦᓴᖏᓐᓂ ᐅᕝᕙᓗ ᑕᒪᒃᑯᐊ ᓄᓇᓖᑦ ᐊᓯᔾᔨᕙᓪᓕᐊᑎᒋᒻᒪᖔᑕ 
ᐊᐱᕆᒍᑎᒋᖃᕈᒪᔭᕋ.  
 
ᑕᒪᓐᓇ ᓄᓇᓕᓐᓂ ᓇᓄᐃᑦ ᖃᐅᔨᓴᖅᑕᐅᓂᖓ ᒪᑯᐊ ᐊᕙᑎ ᐊᓯᔾᔨᕙᓪᓕᐊᓂᖓ ᐅᕝᕙᓘᓐᓃᑦ ᓯᓚᐅᑉ 
ᐅᖅᑰᓯᕙᓪᓕᐊᓂ ᖃᐅᔨᓴᖅᑕᐅᕙᓪᓕᐊᓕᕐᒪᖔᑦ ᐅᕝᕙᓘᓐᓂᑦ ᓇᓄᐃᑦ ᐱᐅᓯᕆᓕᖅᑕᖓ ᓄᓇᑦᑎᓐᓂ. ᓇᖁᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᑲᒪᒋᔭᖃᖅᑐᖅ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐃ, ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᑕᐃᒃᑯᐊ 
ᒐᕙᒪᑐᖃᒃᑰᓚᐅᖅᓯᒪᔪᐃᑦ Liberal-ᑯᓂᕋᖅᑕᐅᑎᓪᓗᒋᑦ.  
 
ᐊᖏᖃᑎᒌᒍᒻᒥᒃ ᕿᒥᕐᕈᒋᐊᕋᓱᐊᓚᐅᖅᓯᒪᒐᑦᑕ ᑕᒪᓐᓇ ᓯᓚ ᐊᓯᔾᔨᑐᖅᐸᓪᓕᐊᓂᕆᔭᖓ 
ᖃᓄᐃᓕᐅᕐᓂᕆᔭᕆᐊᖃᕐᓂᐊᕐᒪᖔᑦᑎᒍᑦ ᐊᒻᒪᓗ ᑖᒃᑯᐊ ᒐᕙᒪᕆᔭᕗᑦ ᐃᓄᓐᓂᒃ ᑐᑭᓯᒋᐊᕐᓗᑎᒃ ᖃᓄᖅ ᑕᒪᓐᓇ 
ᐊᑦᑐᖅᑕᐅᓂᖃᖅᐸᓪᓕᐊᒻᒪᖔᑦ ᓄᓇᖁᑎᒋᔭᕗᑦ ᑕᒪᓐᓇ ᓯᓚᐅᑉ ᐊᓯᔾᔨᑐᖅᐸᓪᓕᐊᓂᕆᔭᖓ ᐱᑦᔪᑎᒋᓪᓗᒍ 
ᑖᒃᑯᐊᓗ ᐆᒪᔪᕗᑦ ᖃᓄᖅ ᐊᑦᑐᖅᑕᐅᓂᖃᕐᒪᖔᑕ.  
 
ᑕᒪᓐᓇ ᐃᑉᐱᒋᔭᐅᑦᓯᐊᕆᐊᕋᓱᐊᖅᓯᒪᔪᖅ ᒫᓐᓇᒧᓄᑦ ᐱᓕᕆᐊᕆᔭᐅᖏᓐᓇᓂᐊᖅᑐᖅ ᑕᒪᓐᓇ ᓯᓚᕗᑦ 
ᖃᓄᐃᓕᕙᓪᓕᐊᓂᕆᔭᖓ ᐃᑉᐱᒋᔭᐅᒋᐊᑦᓯᐊᕐᓗᓂ ᑕᐃᑲᓂᓗ ᒪᓐᑐᕆᐊᒦᖃᑕᐅᓚᐅᕋᒪ ᑕᒪᓐᓇ ᓯᓚᐅᑉ 
ᐊᓯᔾᔨᑐᖅᐸᓪᓕᐊᓂᕆᔭᖓ ᖃᓄᐃᓕᐅᕐᓂᕆᔭᐅᕙᓪᓕᐊᒻᒪᖔᑦ ᓯᓚᕐᔪᐊᕐᒥᖔᖅᓯᒪᔪᐃᑦ ᐃᓛᒃ ᑕᒫᓂ ᐅᑭᐅᖅᑕᖅᑐᒥ, 
ᐅᑭᐅᖅᑕᖅᑐᖁᑎᖓᓂ ᓯᓚᕐᔪᐊᑉ ᖃᓄᐃᓕᐅᕋᓱᐊᕐᓂᕆᔭᒥᓂ ᐃᑉᐱᒍᓱᑦᓯᐊᕋᓱᐊᖅᑐᐃᑦ ᐃᓚᐅᑎᑦᑎᐊᕋᓱᐊᖅᓱᑕᓗ 
ᑕᒃᑯᐊ ᐆᒪᔪᕗᑦ ᖃᓄᖅ ᐊᑦᑐᖅᑕᐅᓂᖃᖅᐸᓪᓕᐊᒻᒪᖔᑕ ᑕᒪᒃᑯᐊ ᓯᓚᐅᑉ ᐊᓯᔾᔨᐸᓪᓕᐊᓂᕆᔭᖓᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕᖃᐃ ᐃᒫᒃ ᐅᖃᖅᐸ ᑕᒪᓐᓇ ᐃᓱᒫᓗᑎᒋᑦᓯᐊᖅᓯᒪᒐᑦᑎᒍᑦ-
ᓚᕋᑖᕐᒪᑦ, ᖃᖓᓕ ᑖᒃᑯᐊ ᓄᓇᓖᑦ ᑐᓴᖅᑎᑕᐅᓂᐊᖅᐸᑦ ᑕᒪᓐᓇ ᐊᕙᑎᓕᕆᓂᖅ ᐅᕝᕙᓘᓐᓃᑦ ᐆᒪᔪᐃᑦ 
ᓱᕐᕋᑕᐅᓂᖏᑦ ᐃᓱᒫᓗᓇᖅᑑᓕᕐᒪᖔᑕ ᖃᖓᓕᑭᐊᖅ ᑐᓴᖅᑎᑕᐅᓂᐊᖅᐱᑕ ᓄᓇᓕᒻᒥᐅᑎᒍᑦ. ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᓄᓇᓖᑦ ᐃᖅᑲᓇᐃᔭᖃᑎᒋᒍᒪᑦᓯᐊᕋᑦᑎᒍᑦ ᐃᒻᒪᖄ 
ᐊᔾᔨᖐᖏᑦᑑᑎᐅᖕᒪᑕ ᑖᒃᑯᐊ ᓄᓇᓖᑦ ᐊᑦᑐᖅᑕᐅᓂᕆᒐᔭᖅᑕᖏᑦ.  
 
ᑖᓐᓇ ᓄᓇᖁᑎᒋᔭᖓ ᑖᑦᓱᒪ ᓄᓇᖁᑎᒋᔭᖓ ᑕᐅᓇᓂᓗ ᐅᓇᓃᓐᓂᖅᐹᖑᑦᓱᓂ ᐅᐱᕐᖓᓲᖑᓂᖅᐹᖑᔅᓱᓂ 
ᐅᑭᐅᕐᓇᓵᓲᖑᓂᖅᐸᐅᑕᖁᖅ ᑖᓐᓇ ᖁᑦᑎᑦᑐᒥᐅᑕᖅ ᐅᑦᑑᑎᒋᓗᒍ ᐅᑭᐅᖑᐃᓐᓇᒐᓚᑦᑐᒥᒃ 
ᐊᐅᓐᓇᓵᒐᓛᓱᖑᒥᐅᑕᐅᑦᑕᖁᖅ ᑕᒪᒃᑯᐊ ᐊᔾᔨᒌᖏᒻᒪᑕ ᐊᑦᑐᖅᑕᐅᓂᖏᕆᓗᐊᖅᑕᖏᑦ ᐱᔾᔪᑎᒋᓪᓗᒍ ᑖᒃᑯᐊ 
ᓄᓇᓖᑦ ᐃᖅᑲᓇᐃᔭᖃᑎᒋᑦᓯᐊᕋᔭᕐᓂᕈᑦᑎᒍᑦ ᑕᕝᕙᖔᖅᓯᒪᔪᓂᒃ ᐊᕙᑎᓕᕆᔨᒃᑯᓐᓂᑦ ᖃᓄᕐᓕ 
ᐊᑦᑐᖅᑕᐅᓂᖃᕐᒪᖔᑕ. 
 
ᑕᒪᓐᓇ ᕿᒥᕐᕈᓂᒃᑯᑦ ᕿᒥᕐᕈᒋᐊᑦᓯᐊᕆᐊᖃᕐᓂᐊᖅᑕᕗᑦ ᓇᓗᓇᖏᑦᑐᖅ ᓯᕗᓂᑦᓴᑎᓐᓂ, ᑖᒃᑯᐊ ᒐᕙᒪᕆᔭᕗᑦ 
ᑐᑭᓯᐅᒪᑦᓯᐊᓕᕈᑦᑎᒃ ᐃᓕᑕᖅᓯᑎᑦᓯᑦᑎᐊᕋᓱᐊᕋᔭᕐᒪᑕ ᑖᒃᑯᓇᙵᑦ ᓄᓇᓕᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᓄᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᒥᓂᔅᑕᐅᔪᖅ ᐅᖃᕋᑖᕐᒪᑦ ᑖᓐᓇ, ᓄᓇᓕᐅᔪᐃᑦ ᐱᖃᑎᒋᑦᓯᐊᕈᒪᓪᓗᒋᑦ.  
 
ᒥᓂᔅᑕᖃᐃ ᐅᖃᕈᓐᓇᖃ ᖃᖓ ᑕᒪᓐᓇ ᖃᐅᔨᓴᕐᓂᖅ ᓇᓄᐃᑦ ᒥᑦᓵᓄᑦ ᐅᕝᕙᓘᓐᓃᑦ ᓄᓇᓕᓐᓂ ᖃᐅᔨᓴᕐᓂᖅ 
ᐃᓄᓐᓄᖅᑲᐃ ᐅᖃᐅᑎᒍᓐᓇᖅᑲ ᑕᒪᓐᓇ ᖃᖓ ᐱᒋᐊᕐᓂᐊᕐᒪᖔᑕ. ᓇᑯᕐᒦᒃ ᐅᖃᑎᑦᓯᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᖃᓄᖅ ᐅᓪᓗᖏᑦ ᖃᐅᔨᒃᑲᒍᓐᓇᕋᔭᖅᑲᒃᑲ 
ᖃᓄᐃᓕᖓᒋᐊᒃᑲᓐᓂᕈᓐᓇᕐᒪᖔᑕ ᓯᕗᓂᑦᓴᑎᓐᓂ. ᐅᓪᓗᒥᒥᒃ ᒫᓐᓇ ᐱᓯᒪᓐᖏᓇᒪ ᑖᒃᑯᐊ 
ᐅᖃᖃᑎᒋᒍᒪᑦᓯᐊᕐᓂᐊᕐᐸᒃᑲ ᑕᐅᓇᓂ ᑕᓯᐅᔮᕐᔪᒻᒧᑦ ᒪᓕᒐᓕᐅᖅᑎᒋᔭᖓ ᖃᓄᖅ ᑕᒪᓐᓇ 
ᐱᓕᕆᖃᑎᒋᒃᑲᓐᓂᕈᓐᓇᕐᒪᖔᑦᑎᒍ ᑖᒃᑯᐊ ᓄᓇᓕᖏᑕ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓂ ᒪᓕᒐᓕᐅᖅᑎ, ᐊᓚᕋᓚᒃ. 
 
ᐊᐱᖅᑯᑦ 124 - 2(3): ᑐᓴᒐᒃᓴᖅ ᖃᐅᔨᓴᕈᑕᐅᒐᔭᖅᑐᓂᑦ ᐊᓯᐅᓯᒪᔪᓄᑦ ᐆᒪᔪᖅᓯᐅᖅᑐᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐊᐱᖁᑎᒋᓚᖓᔭᕋ ᑖᑦᓱᒧᖓ ᒥᓂᔅᑑᔪᒧᑦ ᕿᓂᖅᑐᓕᕆᔨᒃᑯᓐᓄᑦ, 
ᒥᓂᔅᑑᖃᑦᑕᖅᑐᒧᑦ. ᐅᖃᖅᑎᑦᑎᔩ ᐊᕐᕌᓂ ᐊᐱᕆᖃᑦᑕᓚᐅᖅᓯᒪᔪᖓ ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑲᐊ 
ᖃᐅᔨᒪᔾᔪᑎᐅᓲᑦ ᓇᒦᓲᖑᒻᒪᖔᑕ ᐃᓛᒃ ᓇᒦᓕᕐᒪᖔᑕ ᑕᐃᒃᑯᐊ ᓴᓇᔭᐅᔪᓐᓇᓚᐅᖅᓯᒪᔪᑦ ᐊᒻᒪᓗ ᑐᐊᕕᖁᔨᓪᓗᖓ 
ᑕᒪᒃᑯᓂᖓ ᑕᐃᒃᑯᓂᖓ ᓂᐅᕕᖁᔨᓪᓗᖓ ᑕᐃᒃᑯᓂᖓ departmentᖑᔪᒧᑦ. ᑕᒪᓐᓇ ᐱᔾᔪᑎᒋᓪᓗᒍ ᐊᓯᐅᔪᐃᑦ 
ᖃᐅᔨᒪᔭᐅᓐᖏᑦᓯᐊᖃᑦᑕᑎᓪᓗᒋᑦ ᓇᒧᖓᐅᒐᓚᑦᑐᐃᑦ ᓇᓗᓇᖃᑦᑕᖅᑎᓪᓗᖏᑦ ᓯᑯᒦᑎᒋᓂᐊᕐᒪᖔᑕ 
ᐃᖏᕐᕋᔭᕋᖅᑎᓪᓗᒋᑦ ᑕᒪᒃᑯᐊ ᐊᖑᓇᓱᒃᑏᑦ ᐊᒻᒪᓗ ᐅᒥᐊᖅᑐᖅᑎᒐᓚᐅᖃᑦᑕᖅᑐᑦ.  
 
ᑭᓯᐊᓂᓕ ᑕᒪᓐᓇ ᐊᐱᖅᑯᓯᒋᔭᕋ: ᑕᒪᓐᓇᑭᐊᖅ ᐱᓕᕆᐊᕇᓐᓇᓚᐅᖅᑕᓯ ᐊᕐᕌᓂ ᐊᕐᕌᓂᑲᓪᓚᓂ 
ᐊᖓᓪᓕᕐᒥᓪᓘᕙᓪᓚᐃᔪᖅ ᐱᒋᐊᓕᓵᒐᓚᑦᑎᓪᓗᑕ ᑕᒪᓐᓇ ᓴᖅᑭᓕᖃᑦᑕᓚᐅᖅᓯᒪᒐᑦᑎᒍ ᖃᓄᐃᓕᖓᓕᖅᐸᑭᐊᖅ 
ᑕᒪᓐᓇ ᐱᓕᕆᐊᕆᔭᐅᓂᕆᔭᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᖃᐅᓯᖏᑦ ᑭᐅᓇᓱᓐᓂᐊᖅᐸᒃᑲ 
ᑕᒻᒪᖏᓐᓂᕈᒪ.  

ᑕᐃᒪ ᑕᒫᓂ ᐅᑭᐅᖑᓚᐅᖅᑐᒥ 2005-06ᒥ, ᐅᑯᐊ ᑮᓇᐅᔭᑦ ᐊᑐᓕᖅᑎᑕᐅᓚᐅᖅᑐᑦ $300,000 ᑕᒪᒃᑯᓄᖓ 
ᐊᑐᖅᑕᐅᓂᐊᖅᑎᓪᓗᒋᑦ ᐊᑐᕆᐊᓕᓐᓄᑦ ᕿᓂᖅᑎᓄᑦ ᓲᕐᓗ ᐅᓇ ᐆᑦᑑᑎᒋᓗᒍ Global Positioning System, 
GPSᒃᑯᑦ ᑕᒪᒃᑯᐊ ᕿᓐᖑᑏᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓂᒃ ᑕᐃᒃᑯᐊ ᒪᒃᑐᑎᕋᓖᑦᑦ first aid kitᖑᓂᕋᖅᑕᐅᔪᑦ 
ᐊᒻᒪᓗ ᐅᖓᕙᓄᑦ ᓈᓚᐅᑎᑦ HFᖑᓂᕋᖅᑕᐅᔪᑦ ᑕᐃᒃᑯᐊ. ᑕᒪᕐᒥᒃ ᑖᒃᑯᐊ ᓄᓇᓖᑦ ᐱᑖᓚᐅᖅᑑᒐᓗᐊᑦ 
ᑕᐃᒪᓐᓇᐃᑦᑐᓂᒃ ᓈᓚᐅᖅᑕᕗᑦ ᓄᓇᓖᑦ ᑕᒪᕐᒥᒃ ᑕᕝᕙᓂ ᑏᓴᒻᕙᐅᓚᐅᖅᑐᒥ 2005ᒥ. ᑭᐅᑦᑎᐊᖦᖤᕐᓂᕈᒃᑯ ᑕᕝᕙ 
ᑭᐅᔾᔪᑎᒋᓇᓱᑦᑕᕋᓗᐊᒃᑲ. ᖁᔭᓐᓇᒦᖓᐃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᓄᑦ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᓂᖓ ᐅᖃᓪᓚᖏᑦᑎᐊᕋᒪ. ᑕᐃᒃᑯᐊᓕ ᓇᓗᓇᐃᒃᑯᑕᐅᒻᒪᑕ 
ᓇᒧᖓᐅᓂᐊᖅᑐᒧᑦ ᕿᓂᕈᑕᐅᒐᑎᓪᓗ ᖃᐅᔨᒪᔾᔪᑕᐃᒐᑎᓪᓗ ᓇᓃᑦᑐᒥᒃ. (ᑐᓵᔨᒃᑯᑦ) ᐊᕐᕌᓂᐅᓚᐅᖅᑐᒥ 
ᐊᐱᕆᓚᐅᖅᓯᒪᒐᒃᑯ ᒥᓂᔅᑕᐅᔪᖅ ᑖᒃᑯᐊ ᑭᐅᓚᐅᖅᓯᒪᒐᒃᑭᑦ ᐃᖅᑲᓇᐃᔭᕐᕕᖓ ᑕᒪᒃᑯᓂᖓ ᐊᑐᐃᓐᓇᐅᒐᔭᖅᑐᓂᒃ 
ᓲᕐᓗ ᖃᐅᔨᓴᕈᑕᐅᒐᔭᖅᑐᓂᒃ ᐊᓯᐅᓯᒪᔪᓂᒃ ᐅᕝᕙᓘᓐᓃᑦ ᐃᓄᓐᓂᒃ ᐊᐅᓪᓛᖅᓯᒪᔪᓂᒃ ᐊᑐᖅᑕᐅᖃᑦᑕᖏᑦᑐᓂᒃ 
ᒫᓐᓇ ᑖᒃᑯᐊ. ᒫᓐᓇ ᐊᐱᖅᑯᑎᒋᒐᒃᑭᑦ. 
 
ᐳᐃᒍᖅᑕᐅᓯᒪᔫᔮᓕᕐᒪᑕ ᒐᕙᒪᒃᑯᓐᓄᑦ ᑖᒃᑯᐊ ᐱᓕᕆᐊᕆᓚᐅᖅᑕᒃᑲ ᐊᕐᕌᓂ. ᐱᒻᒪᕆᐅᓂᕋᖅᑕᐅᓚᐅᖅᑑᒐᓗᐊᑦ 
ᐊᕐᕌᓂ, ᐊᕐᕌᓂᐅᓚᐅᖅᑐᖅ ᓄᓇᓕᓐᓂ ᑕᐃᒪᓐᓇᐃᑦᑐᖃᕆᐊᖃᕐᓂᖅᐸᑕ ᑖᒃᑯᐊ ᐊᖑᓇᓱᐊᖅᑎᐅᕙᒃᑐᑦ 
ᐱᓗᐊᖅᑐᒥᒃ ᑕᒪᒃᑯᐊ ᐊᖏᔪᖅᑳᕆᔭᐅᔪᑦ ᐃᒪᓐᓇ ᓄᑕᕋᒥᓂᒃ ᐊᐅᓪᓚᖅᑎᑦᓯᒑᖓᑕ ᓲᕐᓗ ᐆᑦᑑᑎᒋᓗᒍ ᑖᒃᑯᓂᖓ 
ᐱᖁᑎᖃᕐᓂᕈᑦᑕ ᕿᓂᕈᑎᓂᒃ ᑕᐃᒪᓐᓇ ᐊᕐᕕᐊᓂ ᑕᐃᒃᑯᐊ ᑐᖁᐊᖅᔪᕙᓚᐅᓐᖏᑦ ᑐᖁᓚᐅᕐᒪᑎᒃ.  
 
ᑕᒪᒃᑯᐊ ᑕᕝᕙ ᒥᓂᔅᑕ ᑭᐅᖁᔭᕋᓗᐊᕋ ᑕᐃᒃᑯ ᕿᓂᕈᑦ ᐃᓛᒃ ᖃᐅᔨᒪᒍᑕᐅᔪᖅ ᖃᓄᐃᓕᐅᖅᑕᐅᓯᒪᓕᕐᒪᖔᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖁᑎᒋᔭᖓ ᑐᑭᓯᕙᕋ ᐊᒻᒪ ᑖᒃᑯᓂᖓ 
ᐊᐱᖁᑕᐅᔪᓂ ᑭᓯᐊᓂ ᐅᓪᓗᒥ ᐃᒪᓐᓇᐃᑦᑐᒪᔪᖓ I’ll take it as notice ᖃᐅᔨᒋᐊᕈᑕᐅᑦᑎᐊᓂᐊᕐᒪᑦ ᐊᒻᒪ 
ᑭᐅᔾᔪᑕᐅᑦᑎᐊᓂᐊᕐᒪᑦ ᐊᒻᒪ ᖃᐅᔨᒪᖁᔨᒐᓗᐊᖅᐳᖓ ᑐᐊᕕᐊᓗᓪᓗᖓ ᐱᓕᕆᔪᒪᖃᑦᑕᖏᓐᓇᒪ ᓲᕐᓗ 
ᑕᐃᒪᓐᓇᐃᑎᓪᓗᑕ take notice ᑭᐅᔭᐅᓂᐱᒃᓯᓇᕐᐳᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑕᐃᒪᓐᓇᑦᑕᐅᖅ ᐊᔾᔨᒌᑦᑑᔭᕐᒪᑕ 
ᑭᐅᔭᐅᓂᐊᐱᒃᓯᓇᕐᐳᖅ ᑕᐃᓐᓇ ᑭᐅᔾᔪᑎ ᖃᐃᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᐱᖅᑯᑦ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᐹ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄ ᒪᓕᒐᓕᐅᖅᑎ, 
ᑐᑐ. 
 
ᐊᐱᖅᑯᑦ 125 - 2(3): ᐃᒡᓗᐃᑦ ᐃᓄᖃᓐᖏᑦᑐᑦ ᖃᑦᓯᐅᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᑯᓐᓂ.  
 
ᐅᖃᖅᑏ ᐊᐱᕆᖅᑲᐅᒐᒃᑯ ᖃᓄᖅ ᖃᓄᐃᓕᖓᓕᕐᒪᖔᑕ ᑖᒃᑯᐊ, ᐃᓛᒃ ᓄᑖᓂ ᐃᖅᑲᓇᐃᔭᖅᑎᒃᓴᓂ 
ᐅᖃᐅᓯᖃᖅᑐᖃᖅᑲᐅᒻᒪᑦ ᐊᒻᒪᓗ ᐃᓪᓗᑖᖅᑎᑦᑎᒐᓱᐊᕐᓂᐊᕐᓂᕋᖅᑲᐅᒋᓪᓗᑎ.  
 
ᐃᒪᓐᓇ ᐆᑦᑑᑎᒋᓗᒍ ᑕᕝᕙᓂ ᐃᖃᓗᓐᓂ ᒥᓂᔅᑕ ᐊᐱᕆᔪᒪᔭᕋ ᖃᐅᔨᒪᕚ ᖃᒃᓯᓂᑦ ᐃᓐᓄᒃᓯᒪᖏᑦᑐᓂ ᐃᓪᓗᓂ 
ᐱᑕᖃᕐᒪᖔᖅ ᐃᖃᓗᓐᓂ. ᐃᓂᒋᔭᐅᖏᑦᑐᓂ, ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᐃᓪᓗᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐃᓐᓄᒃᓯᒪᖏᑦᑐᓂ ᐃᓪᓗᓂᑦ ᐱᑕᖃᖅᑰᖏᑦᑐᒍᑦ, 
ᑖᒃᑯᐊ ᐱᓕᕆᐊᖃᕋᓱᒃᓯᒪᔪᒍᑦ 40-ᓂ ᐃᓪᓗᑖᕈᒪᓪᓗᑕ ᑖᒃᑯᓄᖓ ᐃᖅᑲᓇᐃᔭᖅᑎᒃᓴᓄᑦ ᐃᓂᒋᔭᐅᔪᓐᓇᕋᔭᖅᑐᓂᑦ.  
 
ᑕᐃᒪ ᒫᓐᓇᒧᑦ ᑎᑭᑦᑐᒍ ᖃᑦᑎᐅᒻᒪᖔᑕ ᖃᐅᔨᒪᖏᑦᑐᖓ ᐃᓪᓗᐃ, ᐃᒡᓗᑕᖃᕐᐸᑦ ᐃᓛᒃ ᐱᐅᓂᑐᐊᕐᐸᑦ 
ᐃᓐᓄᑦᑕᐅᑲᐅᑎᒋᓂᐊᖅᑰᖅᑐᖅ. ᐱᐊᓂᑦᑕᐅᑐᐊᕌᖓᑕ ᑕᐃᒪᓐᓇ ᐃᓐᓄᑦᑕᐅᑲᐅᑎᒋᖃᑦᑕᖅᑐᐃ ᑖᒃᑯᐊ ᐃᒡᓗᐃᑦ. 
ᐃᓐᓄᒃᑕᐅᓯᒪᖏᑦᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᓲᕐᓗ ᐱᑕᖃᖅᑰᖏᒻᒪ ᐃᒡᓗᒃᓴᓂ ᐃᖃᓗᓐᓂ ᓴᓇᔭᐅᔪᓂ, ᑕᒪᒃᑯᐊ 
ᓴᓇᔭᐅᔪᖃᕐᐸᑦ ᐃᓐᓄᒃᑕᐅᓯᒪᔭᕇᖅᑐᓴᐅᒻᒪᑕ.  
 
ᑖᒃᑯᓂᖓ ᐃᒡᓗᓂ ᐃᖅᑲᓇᐃᔭᖅᑎᓂ ᐱᔾᔪᑎᒋᓪᓗᒍ ᐅᑕᖅᑭᔪᓂ ᐱᑕᖃᕐᐹ ᐃᖅᑲᓴᐃᔭᖅᑎᓂ ᐅᑕᖅᑭᔪᓂ 
ᐃᒡᓗᒃᓴᓂ, ᐃᒡᓗᑖᕆᐊᖃᖅᑐᓄ ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᑕᖅᑭᔪᓂ ᐱᑕᖃᖅᑐᖅ, ᑎᑎᕋᖅᓯᒪᔪᓂ 
ᑖᒃᑯᐊ ᐃᒡᓗᑖᕋᔭᖅᑐᓂᑦ, ᑖᓐᓇ ᑲᑎᒪᔨᐅᔪᖅ ᐅᑐᕐᕕᒋᒃᑲᓐᓂᕈᓐᓇᖅᑕᕋ ᖃᑦᓯᐅᒻᒪᖔᑕ ᑖᒃᑯᐊ ᐅᑕᖅᑭᔪᑦ. 
ᐱᓯᒪᖏᓇᒃᑭᑦ ᒫᓐᓇ ᑕᐃᒃᑯᐊ ᓈᓴᐅᑎᑦ ᐱᑐᐊᕈᒃᑭᑦ. 
 
ᑖᒃᑯᐊ ᐃᒡᓗᒃᓴᒥ ᐅᑕᖅᑭᔪᑦ ᑎᑎᕋᖅᓯᒪᓗᒋ ᑐᓂᒍᓐᓇᑕᒃᑲ ᐃᖃᓗᓐᓂᑐᐃᓐᓇᐅᖏᑦᑐᖅ ᐊᓯᖏᓐᓂᓪᓗ ᓄᓇᓕᓐᓂ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᓂᕆᐅᒋᓂᐊᕐᐸᒃᑲ ᖃᑦᓯᐅᒻᒪᖔᑕ ᑖᒃᑯᐊ ᖃᐅᔨᒪᓕᕈᑦᑕ 
ᖃᑦᓯᑦ ᐅᑕᖅᑭᒻᒪᖔᑕ ᐃᓪᓗᑖᕈᒪᓪᓗᑎ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᕐᐸᑕ ᐱᓕᕆᔨᑖᕐᐸᑕ 
ᑕᐃᒪᖃᐃ ᑕᐃᒃᑯᐊ ᐃᖅᑲᓴᐃᔭᕐᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐊᑎᓕᐅᕆᐊᖃᕐᓂᐊᕆᕙᖅᑲᐃ.  
 
ᖃᓄᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖃᖃᑦᑕᕐᐸᑦ ᐋᖅᑭᒃᓯᒪᖃᑦᑕᖅᐸᑦ ᓲᕐᓗ ᐅᑕᖅᑭᔪᑦ ᐃᓪᓗᑖᕈᒪᔪᑦ 
ᐊᒥᓲᓂᖅᓴᐅᖃᑦᑕᐸᓪᓚᐃᒻᒪᑕ ᑭᓇ ᓯᕗᓪᓕᕐᐹᖑᒋᐊᖃᕐᓂᖓ ᖃᓄᖅ ᐃᓱᒪᓕᐅᕈᑎᖃᖃᑦᑕᕐᐱᓯ ᐊᕝᕙᓂ 
ᐅᑕᖅᑭᔪᓂ ᑎᑎᕋᖅᓯᒪᔪᖃᕐᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓗᑦᑖᖅᑰᕋᑦᑕ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 
ᓴᖅᑭᔮᕐᒪᑕ ᐃᓪᓗᖃᕈᓐᓇᔮᖏᑦᑑᓚᓯᒪᖃᑦᑕᕋᑦᑕ  

ᐃᒪᓐᓇ ᐃᒡᓗᖃᖅᐸᒌᖅᑐᑦ ᑕᐃᒪᓐᓇ ᐃᖅᑲᓇᐃᔭᖅᑎᑖᕆᔭᐅᕙᒃᑲᓗᐊᖅᑎᓪᓗᒋᑦ ᐃᓚᖏᑦ.  
 
ᑖᒃᑯᐊ ᓯᕗᓪᓕᖅᐹᒥ ᐊᑎᓕᐅᖅᓯᒪᔪᑦ ᑐᓂᔭᐅᖄᕋᔭᖅᑐᑦ ᐃᒡᓗᒃᓴᖅᑕᖃᖅᐸᑦ ᐊᑯᓂ ᐅᑕᖅᑭᔪᕕᓂᐅᒃᐸᑕ ᑕᒡᕙ 
ᑎᑎᕋᖅᓯᒪᔪᓂᒃ ᓱᕐᓗ ᐅᑎᕐᕕᖃᕋᔭᖅᑐᒍᑦ ᓇᓪᓕᐊᖏᑦ ᓯᕗᓪᓕᖅᐸᐅᓯᒪᖕᒪᖔᑕ ᐅᑕᖅᑭᑯᑖᒃᑎᑕᐅᓯᒪᖕᒪᖔᑕ 
ᑕᐃᒪᓐᓇ ᖃᐅᔨᓴᖅᖢᒋᑦ ᐱᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ ᑎᑎᕋᖅᓯᒪᔪᑦ ᐅᑕᖅᑭᔪᑦ 
ᐊᑯᓂᐅᓂᖅᓴᖅ ᓱᕐᓗ ᐊᑯᓂᐅᓂᖅᓴᖅ ᓯᕗᓪᓕᖅᐹᖑᓇᔭᖅᑐᖅ ᐃᒡᓗᖃᓕᑐᐊᖅᐸᑦ.  
 
ᑕᐃᒪᓐᓇᐃᑦᑑᑎᓪᓗᒍ ᐅᖃᖅᑲᐅᖕᒪᑦ ᑲᑎᒪᔨᖃᓛᖅᑕᖃᕐᒪᑕ ᑖᒃᑯᓂᖓ ᕿᒥᕐᕈᖃᑦᑕᖅᑐᓂᒃ ᐃᖅᑲᓇᐃᔭᖅᑎᒃᓴᓂᒃ 
ᐃᒡᓗᒃᓴᓂᒡᓗ ᐃᒡᓗᑖᕈᒪᓪᓗᑎᒃ ᐅᑕᖅᑭᔪᓂᒡᓗ.  
 
ᑕᐃᒪᓐᓇ ᐃᖅᑲᓇᐃᔭᖅᑏᑦ ᓴᖅᑮᓐᓇᖅᐸᖕᒪᑕ ᑕᐃᒪ ᐃᒡᓗᓕᕆᔨᕐᔪᐊᒃᑯᑦ ᓇᓂᓯᒋᐊᖃᓲᖑᖕᒪᑕ ᐃᒡᓗᓂᖕ 
ᑐᓴᖅᑎᑕᐅᑲᐅᑎᒋᖃᑦᑕᖅᐹᑦ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᖅᑐᖃᖅᑐᖃᓚᐅᖏᓐᓂᐊᓂ, ᐃ, ᓇᒧᓪᓕ ᑖᒃᑯᐊ 
ᐃᒡᓗᑖᖅᑎᓐᓂᐊᓕᖅᐱᑎᒍ-ᑕᐅᒑᖓᑦᓯ ᑖᒃᑯᐊ ᑲᑎᒪᔨᕋᓛᑦ ᑲᑎᒪᑎᑕᐅᖃᖅᑕᖅᐹᑦ ᐅᖃᓪᓚᒃᑎᑕᐅᖃᑦᑕᖅᐹᑦ 
ᐊᖏᖅᑕᐅᓚᐅᖏᓐᓂᖏᓐᓂ ᐃᖅᑲᓇᐃᔭᖅᑎᒃᓴᐃᑦ? ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒥᒃ ᐅᖃᖅᑎ. ᐃ, ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᐃᖅᑲᓇᐃᔭᖅᑎᒋᔭᖏᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᒪᑦᓱᒪᖓᑦ ᐱᓕᕆᐊᖃᖅᑐᑦ ᖃᓄᖅ ᑕᒪᓐᓇ ᐃᖅᑲᓇᐃᑦᓴᒥᒃ ᐊᓚᒃᑲᐃᓚᖓᒍᑎᒃ 
ᐃᒡᓗᓕᕆᓂᖅ ᐱᓕᕆᐊᕆᒃᑲᓐᓂᕈᓐᓇᕐᒪᖔᒍ ᑖᒃᑯᐊ ᐃᖅᑲᓇᐃᔭᖃᑎᖃᖅᓱᑎᒃ ᐅᕙᑦᑎᓐᓂᒃ 
ᐃᒡᓗᓕᕆᔨᕐᔪᐊᒃᑯᓐᓂᐅᔪᖅ. ᑕᒪᓐᓇ ᐃᓪᓗᓕᕆᓂᐅᔪᖅ ᐱᒻᒪᕆᕐᔪᐊᖑᑎᓪᓗᒍ ᒫᓐᓇ ᐃᖅᑲᓇᐃᔭᖅᑎᓄᓪᓗ 
ᐃᖅᑲᓇᐃᔭᖅᑎᐅᖏᑦᑐᒍᓗᐊᕐᓄᓪᓗ ᑕᒪᓐᓇ ᐱᓕᕆᐊᕆᑦᑎᐊᕋᓱᐊᕐᓂᓕᒫᑦᑎᓐᓂ ᐱᔪᓐᓇᕐᓂᓕᒫᑦᑎᓐᓂᓛᒃ 
ᐱᓕᕆᐊᕆᒐᑦᑎᒍᑦ ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᑦ ᐱᒃᑲᓐᓂᕈᓐᓇᕐᒪᖔᑕ ᕿᒥᕐᕈᖃᑎᒌᑦᓯᐊᕋᓱᐊᖅᑐᒍᑦ ᐊᒻᒪᓗ 
ᑕᒪᑯᐊ ᐃᖅᑲᓇᐃᔭᖅᑎᑦ ᐱᕐᔪᐊᖑᒻᒪᑕ ᑕᒫᓂ ᓄᓇᕗᑦᒥ ᐃᖅᑲᓇᐃᔭᖅᑎᓪᓗᒋᓪᓗ ᑭᓯᐊᓂ ᑕᒪᓐᓇ ᓄᓇᕗᑦ 
ᑲᔪᓯᓂᖃᖁᓐᓇᔅᓯᐊᕐᓱᓂ ᑖᒃᑯᐊ ᐊᓚᒃᑲᐅᒪᑎᒐᓱᐊᔅᓯᐊᖅᑕᕗᑦ ᑕᒪᓐᓇ ᓄᓇᕗᑦ ᐱᐅᓂᖅᐹᓂᒃ ᐱᑕᖃᖁᓪᓗᒍ 
ᐃᖅᑲᓇᐃᔭᖅᑎᐅᔪᓂᒃ ᑖᒃᑯᐊᓗ ᐃᓪᓗᖁᑎᒋᔭᕗᑦ ᐊᖏᒃᑎᑖᖏᓐᓇᖅᑑᒐᓗᐊᑦ ᖃᓄᖅ 
ᐱᓕᕆᐊᕆᒃᑲᓐᓂᕈᓐᓇᕐᒪᖔᑦᑎᒍᑦ ᑕᐅᑐᒐᓱᐊᒃᑲᓐᓂᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 126 - 2(3): 2004-05ᒧᑦ ᒐᕙᒪᒃᑯᑦ ᑮᓇᐅᔭᖏᓐᓂᑦ ᓴᖅᑭᑎᑦᑎᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ. ᖁᕕᐊᓱᖃᐅᕗᖓ 
ᑕᐃᒪᓐᓇ ᑮᓇᐅᔭᓕᕆᓂᒃ ᐅᖃᐅᓯᖃᖅᑲᐅᖕᒪᑦ ᒐᕙᒪᒃᑯᓪᓗ ᐊᑐᕐᓂᐊᖅᑕᖏᓐᓂ ᓴᖅᑭᑎᑦᑎᓯᓂᐊᖅᖢᓂ ᑕᖅᑭᑦ 
14-ᖑᓚᐅᖅᑐᓂᒃ ᓴᖅᑭᑎᓐᓂᐊᕐᒪᒋᑦ.  

ᓯᕗᓂᐊᒍᑦ ᓄᓇᑦᓯᐊᑉ ᒐᕙᒪᒃᑯᖏᑦ ᔫᑳᓐᒥᐅᑕᐅᔪᑦ 2004-05 ᐊᑐᖅᑕᐅᓚᐅᖅᑐᓂᒃ ᓴᖅᑭᑎᑦᑎᓯᒪᓕᕇᕐᒪᑕ.  
 
ᖃᖓᓕ ᑖᒃᑯᐊ 2004-05ᒥᓗ ᓴᖅᑭᑎᑦᑎᑦᓯᓂᐊᖅᐸᑦ ᐊᑐᖅᓯᒪᔪᓂᒃ 2005ᒥ ᐊᑐᖅᑕᐅᓚᐅᖅᓯᒪᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᑮᓇᐅᔭᓕᕆᓂᕐᒥᒃ ᐱᓕᕆᐊᓕᒃ. ᓯᒪᐃᓚ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ, ᒪᒥᐊᓇᐅᒍᓗᐊᖅ ᒫᓐᓇ ᐅᖃᕈᓐᓇᖏᑦᓯᐊᖅᑐᖓ ᖃᑯᒍ 
ᑕᐃᒃᑯᐊ ᓴᖅᑭᑎᑦᑐᓐᓇᕋᔭᕐᒪᖔᒃᑭᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᐅᖃᖅᑲᐅᖕᒪᑦ ᐊᒥᓱᒻᒪᕆᐅᖕᒪᑕᒎᖅ ᑮᓇᐅᔭᓐ ᐊᑐᖅᑕᐅᓯᒪᔪᓐ 
ᐱᓕᕆᐊᕆᔭᐅᒋᐊᖃᓪᓚᕆᓐᓂᕋᖅᑲᐅᒻᒪᒋᓐ.  
 
ᐊᕐᕌᒎᓚᐅᖅᑐᓂ ᒪᕐᕉᓐᓂ ᓄᓇᕗᒻᒥ ᓯᓚᑦᑐᕐᓴᖅᕕᓕᕆᔨᒃᑯᓐ ᐱᐊᓂᒃᓯᒪᓐᖏᓐᓂᖏᓐᓄᒡᒎᖅ ᑖᒃᑯᐊ 
ᑭᖑᕙᕈᑕᐅᓯᒪᒻᒪᑕ ᐊᒻᒪᓗ ᐃᓄᒃᑎᑑᓕᖅᑕᐅᔭᕆᐊᖃᕐᓂᖏᓐᓄᑦ.  
 
ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ ᓱᓇᒥᒃ ᐃᓱᐃᓪᓕᐅᕈᑎᖃᒻᒪᖔᑕ ᑭᖑᕙᕈᑕᐅᓂᐊᖅᑐᓂᒃ 2004-05 
ᐊᑐᖅᑕᐅᓚᐅᖅᓯᒪᔪᓂᒃ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᒪᒃᑯᐊᓴᐃᓐᓇᐅᒥᔪᓐ ᑕᕝᕙᓂ ᒐᕙᒪᒃᑯᓐᓂᑦ ᐱᓕᕆᔪᑦ 
ᐱᐊᓚᐃᓗᐊᕐᓂᖏᓐᓄᑦ ᑕᒪᒃᑯᓂᖓ ᓈᓴᐅᑎᓂᒃ ᓴᖅᑭᑎᕆᓂᕐᒧᓐ ᐅᕙᑦᑎᓐᓄᑦ ᑐᓂᓯᒍᓐᓇᕐᓂᖏᓐᓄᑦ. 
ᐃᓄᒃᑎᑑᓕᒃᑕᕋᐅᔭᕆᐊᖃᑦᑐᑎᒃ, ᐃᓄᒃᑎᑑᓕᖅᑕᐅᔪᑦ ᖃᐅᔨᓴᖅᑕᐅᑲᓐᓂᕆᐊᖃᑦᑐᑎᒃ ᑕᒪᒃᑯᐊᐸᓗᐃᓐ ᓱᓕ ᒫᓐᓇ 
ᐱᐊᓚᐃᒍᑎᐅᔪᓐ, ᑖᒃᑯᐊᓴᐃᓐᓇᐅᒥᔪᑦ ᓱᓕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᓄᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᐸᕋ ᑖᓐᓇ ᐃᓛᒃ ᑮᓇᐅᔭᓕᕆᔨ ᑕᒻᒪᖅᓯᒪᔪᖅᓯᐅᖅᑎ 
ᐅᖃᓚᐅᖅᓯᒪᒻᒪᑦ ᑲᑎᒪᔨᕋᓛᓂ ᑲᑎᒪᑎᓪᓗᑕ ᑕᒪᒃᑯᐊ ᐱᒻᒪᕆᐅᒻᒪᑕ ᑕᑯᔭᐅᓪᓚᕆᒋᐊᖃᒻᒪᑕ ᐅᕙᑦᑎᓐᓄᑦ. 
ᒐᕙᒪᒃᑯᓐ ᓴᖅᑭᑎᑦᑎᖏᒑᖓᑕ ᐊᑐᖅᑕᐅᔪᒥᓂᕐᓂᒃ ᑮᓇᐅᔭᓂᒃ, ᐃᒪᓐᓇ ᐅᑉᐱᕆᔭᐅᒍᓐᓃᐸᓪᓕᐊᓕᓲᖑᒻᒪᑕ.  
 
ᑕᐃᒪ ᐱᖁᔨᕗᖔᕈᑎᖃᖅᓯᒪᒐᑦᑕ ᑕᒪᒃᑯᐊ ᓴᖅᑭᑎᑕᐅᓵᓕᖃᑦᑕᖁᓪᓗᒋᓐ. ᒥᓂᔅᑕ ᐅᖃᕈᓐᓇᖅᐹ ᑭᓇ 
ᑲᒪᔨᐅᓂᐊᕐᒪᖔᖅ ᑖᒃᑯᐊ ᐅᖃᐅᓯᕆᖅᑲᐅᔭᖏᓐ ᐱᑦᔪᑎᒋᓪᓗᒋᓐ ᐅᓪᓗᒥ ᐅᖃᐅᓯᕆᖅᑲᐅᔭᖏᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐃᓛᒃ ᑖᓐᓇ ᑐᒡᓕᕆᔭᕋ ᒥᓂᔅᑕᕆᔭᕋ ᑕᒪᑐᒥᖓ 
ᐱᓕᕆᐊᖃᑎᒌᓐᓇᕐᓂᐊᖅᑕᕋ ᑕᒪᒃᑯᐊ ᐋᖅᑭᒋᐊᕈᑕᐅᓂᐊᖅᑐᓐ ᐊᑐᕐᓂᓗᓐᓂᐊᖅᑕᕗᑦ ᐱᕙᓪᓕᐊᑎᓪᓗᒋᑦ. 
ᐱᓕᕆᖃᑎᒋᔪᓐᓇᓂᐊᖅᑕᕋ ᑕᒪᑐᒪ ᒥᒃᓵᓄᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᓐ. ᑖᓐᓇ ᓯᕗᓪᓕᖅᐹᖅ 
ᐱᓕᕆᐊᕐᕆᔭᐅᓂᐊᖅᑐᖅ ᐃᖅᑲᓇᐃᔭᖅᑎᓴᖃᑦᑎᐊᖏᒻᒪᓐ ᐃᓕᓐᓂᐊᖅᓯᒪᓂᖅᓴᓂᒃ.  
 
ᒥᓂᔅᑕ ᐅᖃᕈᓐᓇᖅᐹ ᖃᑦᑎᓂᒃ ᐅᓪᓗᒥ ᐃᓐᓄᒃᑕᐅᔭᕆᐊᖃᑦᑐᓂᒃ ᐃᖅᑲᓇᐃᔭᒐᒃᓴᖅᑕᖃᒻᒪᖔᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖃᐅᔨᒪᖏᑎᐊᖅᑐᖓ ᖃᑦᓯᐅᒻᒪᖔᑕ ᒫᓐᓇᐅᔪᖅ. ᑖᒃᑯᐊ 
ᑲᑎᒪᔨᕋᓛᓐ ᑲᑎᒪᖃᑎᒋᒐᑦᑎᒍ ᐅᖃᐅᓯᐅᓚᐅᖅᑐᒐᓗᐃᓐ ᑭᓯᐊᓂ ᐊᐅᓚᔨᓐᖏᑎᐊᖅᑐᖓ ᑲᑦᓯᓪᓚᕆᓐᓂᒃ ᒫᓐᓇ 
ᐱᓕᕆᔨᑖᒃᑲᓐᓂᕆᐊᖃᒻᒪᖔᑦᑕ, ᖃᐅᔨᒋᐊᕈᓐᓇᖅᑐᖓᓗ ᒪᓕᒐᓕᐅᖅᑎᐅᖃᑎᒐ ᖃᐅᔨᑎᒍᓐᓇᓯᐊᖅᑐᒍ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 127 - 2(3): ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᑦ ᓄᑕᕋᓕᕆᔾᔪᑎᓂᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᑦᑎᑦᑎᔩ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᒃᓱᒧᖓ 
ᐃᓕᓐᓂᐊᖅᑐᓕᕆᓂᕐᒧᓐ ᒥᓂᔅᑕᐅᔪᒧᑦ. 
 
ᐅᖃᖅᑎᑦᑎᔩ, ᑕᐃᒪ ᖃᖓᑦᑎᐊᖑᕋᑖᓚᐅᖅᑐᖅ ᑖᒃᑯᐊ ᒐᕙᒪᑐᖃᒃᑯᓐ ᓂᕈᐊᕐᓂᖃᕋᑖᓚᐅᖅᑎᓪᓗᒋᓐ 
ᐊᓯᔾᔨᓚᐅᕐᒪᑕ Liberal-ᒥᒃ ᑕᕝᕗᖓ Conservative-ᖑᓂᕋᖅᑕᐅᔪᓄᑦ. ᑖᓐᓇᖃᐃ ᐊᐱᖅᑯᑎᒋᔭᕋ. (ᑐᓵᔨᒃᑯᑦ) 
ᑖᒃᑯᐊ ᒐᕙᒪᐃᓐ ᐊᓯᔾᔨᑎᓪᓗᒋᑦ ᐋᑐᕚᒥ ᖃᓄᖅ ᓱᕈᓯᓕᕆᓂᕐᒧᓐ ᑐᕌᖓᔪᓐ ᑮᓇᐅᔭᓐ ᐊᑦᑐᖅᑕᐅᓂᖃᕐᓂᐊᖅᐸᓐ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᑕᐃᒃᑯᐊ ᓄᑖᖑᒻᒪᑕ ᒐᕙᒪᐃᓐ, ᐃᓛᒃ 
ᑐᓐᖓᒋᔭᐅᖏᑐᖅᔪᐊᕐᒻᒪᕆᓚᐅᖅᑐᖅ ᐊᓯᔾᔨᖅᑐᕈᓘᒻᒪᑕ ᐃᓚᖏᓐᓄᓐ ᖁᕕᐊᒋᔭᐅᒐᓗᐊᖅᑐᑎᒃ. ᑕᐃᓐᓇ 
ᐅᖃᖃᑎᒋᓚᐅᖅᑐᒍ ᑕᐃᒻᒪᓗ ᓯᕗᓕᖅᑎ ᐅᖃᖃᑎᖃᓚᐅᖅᑐᓂ Mr. Prentice-ᒥᒃ, ᐃᓄᓕᕆᔨᑐᖃᒃᑯᓐ 
ᒥᓂᔅᑕᕆᓕᖅᑕᖓᓐ.  
 
ᑕᐃᒃᑯᐊ ᐸᐃᕆᕕᓕᕆᓂᕐᒧᓐ ᑮᓇᐅᔭᓐ ᐱᑦᔪᑎᒋᓪᓗᒋᑦ Ken Dryden ᖁᕕᐊᓱᒃᕕᐅᓚᐅᖅᑎᓐᓇᒍ 
ᐱᖁᔨᕗᖔᖅᑕᖃᓚᐅᖅᓯᒪᒻᒪᓐ ᑖᓐᓇ ᓯᕗᓕᖅᑎ ᐃᑲᔪᖅᑕᐅᖁᓪᓗᒍ. ᑕᐃᒃᑯᐊ Conservative-ᖑᓂᕋᖅᑐᐃᓐ 
ᒐᕙᒪᐃᓐ ᑕᐃᒃᑯᓂᖓ ᐊᖏᕈᑎᓂᒃ ᐊᑎᓕᐅᕆᔭᐅᓚᐅᖅᓯᒪᔫᒐᓗᐊᓂᒃ ᓱᖁᑎᒃᓴᕙᓗᒍᒪᖏᑦᑐᓐ. 

ᑮᓇᐅᔭᓂᒃ ᐃᓕᔭᐅᓚᐅᖅᓯᒪᔪᓂᒃ ᐸᐸᑦᑎᔨᒃᑯᓐᓅᖅᑕᐅᓚᐅᖅᓯᒪᔪᓂᒃ ᑕᐃᒃᑯᓂᖓ ᐊᑐᕋᔭᖅᑐᒍᑦ 
ᑕᐃᒪᐃᓕᐅᕈᒪᒐᔭᖅᑐᒍᑦ ᒐᕙᒪᑖᓵᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒪᖃᐃ ᒥᓂᔅᑐᑉ ᑕᐃᒃᑯᐊ ᐊᕕᒃᑐᖅᓯᒪᔪᖁᑎᒋᔭᖏᑦ 
ᖃᓄᐃᓕᐅᕈᑎᖃᕐᓂᐊᖅᐸᑦ ᑕᒪᑦᓱᒪ ᒥᒃᓵᓄᑦ ᑖᒃᑯᐊ PC-ᑯᑦ ᑕᒪᑦᓱᒥᖓ ᑲᔪᓯᑎᑦᑎᓂᖃᕈᒪᖏᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᐲᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᑦᒥᐅᑕᐅᓪᓗᑕ ᐊᒃᓱᕉᑎᖃᓲᖑᔪᒍᑦ ᐊᒻᒪᓗ 
ᑕᐃᒃᑯᐊ ᐅᑭᐅᖅᑕᖅᑐᒥ ᒐᕙᒪᖃᕐᕕᐅᖃᑎᒋᔭᕗᑦ ᓄᓇᑦᓯᐊᕐᒥ ᐊᒻᒪᓗ ᔫᑲᓐᒥ, ᔫᑲᓐ, ᓄᓇᑦᓯᐊᖅ ᐊᒻᒪᓗ ᓄᓇᕗᑦ 
ᑕᐃᒃᑯᓂᖓ ᐊᑐᕈᒪᓚᐅᕐᒪᑕ.  
 
ᑲᓇᑕᐅᑉ ᒐᕙᒪᒃᑯᖏᑦ ᓄᑖᖑᓪᓗᑎᒃ ᐱᔪᓐᓇᕐᓂᖃᑦᑎᐊᖅᑐᖅ ᖃᓄᐃᑦᑐᑦ ᐱᓕᕆᐊᑦ ᓴᖅᑭᔮᖅᑎᓐᓂᐊᕐᒪᖔᑦ 
ᑕᐃᒃᑯᐊ ᐊᑐᐃᓐᓇᐅᔪᑦ ᑕᑯᓐᓇᕐᓗᑎᒃᑯᓐ ᒥᔅᑕ Dryden ᓯᕗᒡᒍᖅᑕᖅᑎᒋᔭᐅᑎᓪᓗᒍ ᐃᓄᐃᑦ ᐅᓄᕐᓂᖏᑦᑎᒍᑦ 
ᓂᐅᖁᑎᒎᖅᑎᑕᐅᓗᑎᒃ.  
 
ᑮᓇᐅᔭᖃᖅᑎᑦᑎᔪᒪᓚᐅᖅᓯᒪᖕᒪᑕ 1,200-ᖑᑎᓪᓗᑎᒃ ᖃᑕᕐᖑᑎᒌᓄᑦ ᐊᑕᐅᓯᕐᒧᑦ ᐃᒃᐱᐊᕐᔪᖕᒥᐅᑦᑎᖅᑕᐅᓗᑎᒃ 
ᑕᑯᒍᑦᑎᒃᑯᓐ ᑕᐃᒃᑯᐊ ᓄᓇᕗᒻᒧᑦ ᑐᓐᓂᐊᖅᑐᓐ ᐃᓅᓯᕐᒧᑦ ᑮᓇᐅᔭᖅᑐᕈᑎᑦ ᐊᑭᑐᔪᕐᑐᕐᔪᐊᒻᒪᕆᐊᓘᓪᓗᑎᒃ 
ᐅᓂᖏᑦᑐᕐᔪᐊᒻᒪᕆᐊᓗᐃᑦ.  
 
ᐊᓯᖏᑦᑎᒎᖔᖅᑐᒥᒃ ᑕᑯᔪᒪᓚᐅᖅᑐᒎᒐᓗᐊᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᓄᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᒥᓂᔅᑐ ᑭᐅᔪᓐᓇᕐᒪᑦ.  
 
ᐅᖃᖅᑎᑦᑎᔩ ᑖᒃᑯᐊ Progressive Conservative-ᑯᑦ ᓇᓗᓇᖅᑯᔨᖏᒻᒪᑕ ᐊᐅᓚᔾᔭᒃᐸᓪᓕᐊᔪᐃᑦ ᑕᒪᒃᑯᓂᖓ 
Programs-ᓂ ᐊᑐᓗᐊᕈᓐᓇᖏᑦᑐᓂᒃ ᐲᔭᐃᕙᓪᓕᐊᖁᔨᖕᒪᑕ ᑖᓐᓇ ᐱᒋᐊᖁᑕᐅᖁᔨᓪᓗᓂ ᑕᒪᑐᒧᖓ ᓄᑕᖅᑲᑦ 
ᑮᓇᐅᔭᖅᑖᕈᑎᒋᖃᖅᑕᖅᑕᖏᑦ ᐱᑦᔪᑎᒋᓪᓗᒋᑦ, ᑖᒃᑯᐊᖃᐃ Department-ᒋᔭᖓᑕ ᐃᓗᐊᓃᑦᑐᑦ ᐊᓯᐊᓂᒃ 
ᑕᐃᒪᐃᑦᑐᓂᒃ ᓂᕆᐅᒋᔭᖃᕐᓂᐊᖅᐸᑦ ᐅᕝᕙᓘᓐᓃᑦ ᖃᓄᖅᑑᕈᑎᖃᕐᓂᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᒥᓂᔅᑕᖑᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᒥᔅᑕ ᐱᐊᑦ 
ᐊᒻᒪ ᒥᔅᑕ ᑑᓂ ᑲᓚᒥᓐᑦ ᑖᒃᑯᐊ ᖃᐅᔨᒪᑦᑎᐊᕋᒃᑭᑦ ᐊᒻᒪᓗ ᐊᓯᖏᑦ  

ᒥᓂᔅᑕᐃᑦ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ ᑕᐃᑯᖓ ᐃᓕᔭᐅᖃᓯᐅᔾᔭᐅᓯᒪᓕᕐᒪᑕ ᖃᐅᔨᒪᔮᒃᑲ ᐊᑕᐅᓯᐅᖏᑦᑐᒧᑦ 
ᒥᓂᔅᑕᒧᑦ ᑎᑎᕋᓚᐅᖅᑐᖓ ᐱᓇᓱᐊᕈᓯᐅᓚᐅᖅᑐᒥᒃ ᓄᓇᕗᒧᒃ ᐱᑦᔪᑎᓕᖕᓂ. 
 
ᐅᖃᖃᑎᒋᑦᑎᐊᖅᑕᕗᑦ ᑕᐃᒃᑯᐊ ᒐᕙᒪᑖᓵᑦ ᑕᐃᑯᖓ ᐃᓕᖕᒪᑕ ᐃᖅᑲᓇᐃᔭᖃᑎᒋᓇᓱᒃᑕᕗᑦ ᒐᕙᒪᐅᓪᓗᑕ. 
ᐅᖃᖅᑲᐅᒐᒪᓗ ᓯᕗᓕᖅᑎ ᑖᓐᓇ ᐅᖃᓪᓚᖃᑎᖃᖅᓯᒪᓕᖅᑐᖅ ᑕᐃᒃᑯᓂᖓ ᐊᖓᔪᖃᐅᑎᕐᔪᐊᖑᔪᓂᒃ ᑕᐅᓇᓂ 
ᖃᓪᓗᓈᑦ ᓄᓇᖏᓐᓂ Mr. Prentice-ᒥᓪᓗ. 
 
ᐊᒻᒪᓗ ᒥᓂᔅᑕᕆᔭᐅᖃᑕᐅᓪᓗᖓ Prentice ᐊᓯᖏᓪᓗ ᒥᓂᔅᑕᐃᑦ ᑕᒪᐅᖓ ᑐᙵᓱᒃᑎᓐᓂᐊᖅᑕᒃᑲ.  
 
ᓱᕐᓗ ᑕᐃᒃᑯᐊ ᐆᒃᑑᑎᒋᓗᒍ ᐊᖏᕐᕋᖃᖏᑦᑐᓄᑦ ᑐᕌᖓᔪᑦ ᑕᐃᒃᑯᐊ ᑮᓇᐅᔭᑦ ᖃᐃᓂᐊᖅᐸᓗᒃᑐᑦ SCPI-ᒧᑦ 
ᑮᓇᐅᔭᖁᑎᖏᑦ ᐊᑐᕐᓗᒋᑦ ᓱᓕ ᑕᒪᓐᓇ ᓇᓗᓇᖅᑐᖅ ᖃᓄᐃᓕᖓᓪᓚᑦᑖᕐᓂᐊᕐᒪᖔᑦ.  
 
ᓇᑲᑎᖅᑕᐅᖕᒪᑕ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᐅᓚᔪᓐᓇᖏᖢᑎᒃᑯᓪᓗ ᓄᓇᕗᒥᐅᑦ ᑭᒡᒐᖅᑐᕐᓗᒋᑦ 
ᐊᔭᐅᕆᓪᓚᕆᖕᓂᐊᖅᑕᕗᑦ ᑕᐃᒃᑯᐊ ᐅᕙᑦᑎᓐᓄᑦ ᐃᑲᔪᑕᐅᒃᑲᓐᓂᖁᓐᓇᖅᑐᖃᖅᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓂᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 8. ᑭᐅᔾᔪᑎᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᓄᑦ 001 - 2(3), 002 - 2(3), 004 - 2(3), 005 - 2(3), 006 - 

2(3), 007 - 2(3), 008 - 2(3), 009 - 2(3) (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᔪᖓ 001, 002, 004, 005, 006, 007, ᐊᒻᒪᓗ 
008 ᐊᒻᒪᓗ 009 ᓄᕕᐱᕆ 9, 2006ᒥ ᓴᖅᑭᓚᐅᖅᓯᒪᔪᑦ. ᐅᖃᖅᑎ ᑖᒃᑯᐊ ᐊᑐᓂ ᑲᑎᒪᔾᔪᑎᒃᓴᓄᑦ 
ᐃᓚᓕᐅᔾᔭᐅᓂᐊᖅᑐᑦ ᐃᓗᐃᑦᑑᓗᑎᒃ. ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 9. ᑭᐅᔾᔪ̀ᑏ ᒪᑐᐃᕐᓯᓂᕐᒧᑦ 
ᐅᖃᐅᓯᓐᖑᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 11. ᐅᓂᒃᑳᓕᐊᖏ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 12. 
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕈᓚᐅᖅᑎᓪᓗᒋ ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 13 ᑎᑎᖅᑲᑦ 
ᓴᖅᑭᑕᐅᓂᖏᑦ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑎᑕᐅᔪᖅ ᑎᑎᖅᑲᒃ 068 - 2(3): ᐱᔭᕆᐊᖃᖅᑐᑦ ᓴᖅᑭᑎᑦᓯᓂᕐᒥᒃ ᐅᓂᒃᑳᓂᑦ ᐊᓯᖏᓐᓂᓪᓗ 

ᑎᑎᖅᑲᓂᒃ ᒪᓕᒐᓕᐅᕐᕕᒻᒥ ᕕᕝᕗᐊᕆ 2006 (ᐅᖃᖅᑎ) 
 
ᐅᓪᓗᒥ ᓴᖅᑭᑦᑎᒍᒪᔪᖓ ᐱᖁᔭᕐᔪᐊᓂ ᑎᑎᖅᑲᑦ ᓴᖅᑭᑕᐅᒋᐊᖃᕐᓂᖏᑦ, ᓴᖅᑭᑕᐅᒋᐊᖃᖅᑐᓂᑦ ᐅᑯᐊ 
ᑎᑎᕋᖅᑕᐅᓯᒪᔨᐅᔭᐅᖃᑦᑕᖅᑐᑦ ᒪᓕᒐᓕᐅᕐᕕᒻᒧ ᓄᑖᓐᖑᕆᐊᖅᑎᑕᐅᖏᓐᓇᖃᑦᑕᖅᑐᑦ ᐊᑯᓚᐃᑦᑐᒃᑯᑦ ᐊᒻᒪᓗ  

ᖃᐅᔨᓴᐃᖃᑦᑕᖅᑐᑎ ᒪᓕᒐᖅᑎᒍᑦ ᓴᖅᑭᑕᐅᖃᑦᑕᕆᐊᓖᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖏᑦ.  
 
ᑮᓇᐅᔭᑦ ᐅᓂᒃᑳᖏᑦ ᐊᒻᒪᓗ ᐊᓯᖏᑦ ᑎᑎᖅᑲᓪᓚᕇᑦ ᐅᓪᓗᒥᒧᑦ ᐊᓐᖑᑎᒋᐊᖅᑎᑕᐅᓯᒪᔪᑦ ᐅᑯᐊ 
ᓇᓗᓇᐃᖅᓯᓯᒪᔪᑦ ᓇᓪᓕᐊ ᑎᑎᖅᑲᖅ ᓴᖅᑭᑕᐅᓚᐅᖅᒪᖔᖅ. ᕕᕗᐊᕆ 21, 2006 ᑎᑭᑦᑐᒍ. ᒪᓕᒐᓕᐅᖅᑎᓄᑦ 
ᐅᑯᐊ ᐊᑐᖅᑕᐅᑕᐃᓐᓇᑐᒃᓴᐅᕗᑦ ᖃᐅᔨᒋᐊᕈᒪᔪᑎ ᓴᖅᑭᑕᐅᕙᓪᓕᐊᔪᓂ ᑭᖑᕙᖅᓯᒪᖏᒃᑲᓗᐊᒪᖔᖏᓐᓂ ᐊᒻᒪᓗ 
ᒪᓕᖃᑦᑕᕋᓗᐊᕐᒪᖔᕐ ᒪᓕᒐᓕᐅᕐᕕᒻᒧ ᒪᓕᒐᖅᑎᒍᑦ ᒪᓕᒋᐊᓖᑦ ᐊᑐᕐᓗᒋᑦ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. ᓯᒪᐃᓚᒃ. 
 
ᓴᖅᑭᑎᑕᐅᔪᖅ ᑎᑎᖅᑲᒃ 069 - 2(3): 2003-04 ᒐᕙᒪᒃᑯᑦ ᑮᓇᐅᔭᖁᑎᖏᑦ (ᓯᒪᐃᓚᒃ) 
ᓴᖅᑭᑎᑕᐅᔪᖅ ᑎᑎᖅᑲᒃ 070 - 2(3): 2004-05 ᐊᑯᓐᓂᖅᓱᖅᑐᑦ ᑮᓇᐅᔭᑦ ᐅᓂᒃᑳᖏᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ 2003-04 ᒐᕙᒪᒃᑯᑦ 
ᑮᓇᐅᔭᖁᑎᖏᑦ, 2004-05 ᐊᑯᓐᓂᖅᓱᖅᑐᑦ ᑮᓇᐅᔭᑦ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᕋᖅᑎ. 
 
ᓴᖅᑭᑎᑕᐅᔪᖅ ᑎᑎᖅᑲᒃ 071 - 2(3): ᐊᑎᓕᐅᕈᑕᐅᓯᒪᔪᖅ 001 - 2(3): ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑕ ᐊᑐᐊᒐᖓᑦ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓ 001- 2(3): ᐃᖅᑲᓇᐃᔭᖅᑏᑦ ᐃᓪᓗᖁᑎᖏᑕ 
ᒥᒃᓵᓄᑦ ᑭᐅᔾᔪᑎᓂᑦ ᒥᒃᓵᓄᑦ ᓴᖅᑮᔪᒪᔪᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ.  
 
ᓴᖅᑭᑎᑕᐅᔪᖅ ᑎᑎᖅᑲᒃ 072 - 2(3): 2005-ᒥ ᑮᓇᐅᔭᖅᑐᕈᑎᒥᓃᑦ ᑕᒻᒪᖅᓯᒪᔪᖅᓯᐅᖅᑏᑦ ᑲᓇᑕᒥ 

ᐅᓂᒃᑳᖓ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᓇᕗᒥ (ᐅᖃᖅᑎ) 
 
ᖁᔭᓐᓇᒦᒃ. ᓴᖅᑭᑦᑎᔪᒪᕗᖓ ᐅᓪᓗᒥ 2005-ᒥ ᑮᓇᐅᔭᖅᑐᕈᑎᒥᓃᑦ ᑕᒻᒪᖅᓯᒪᔪᖅᓯᐅᖅᑏᑦ ᑲᓇᑕᒥ 
ᐅᓂᒃᑳᓕᐊᖓᓂ ᒪᓕᒐᓕᐅᖅᑏᑦ ᑲᑎᒪᔨᖏᓐᓄ ᓄᓇᕗᒻᒥ.  
 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 15. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 16. ᑲᑎᒪᔾᔪᑎᒃᓴᑦ ᓈᓴᐅᑎᖓ 17. ᑲᑎᒪᔾᔪᑎᒃᓴᑦ ᓈᓴᐅᑎᖓ 18. ᑲᑎᒪᔾᔪᑎᒃᓴᑦ ᓈᓴᐅᑎᖓ 19. 
ᑲᑎᒪᔾᔪᑎᒃᓴᑦ ᓈᓴᐅᑎᖓ 20. ᑲᑎᒪᔾᔪᑎᒃᓴᑦ ᓈᓴᐅᑎᖓ 21. ᑲᑎᒪᔾᔪᑎᒃᓴᑦ ᓈᓴᐅᑎᖓ 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᔪᖓ ᐅᓪᓛᒃᑯ 10ᒧᐊᖅᐸᑦ ᑲᑎᒪᓂᐊᕐᒪᑕ 
ᒪᓕᒐᓕᐅᖅᑎᑐᐃᓐᓇᐃᑦ ᑐᒃᑐᑦ ᑲᑎᒪᕕᐊᓂᑦ.  
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ, ᕕᕝᕗᐊᕆ 22: 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑏᑦ 

3. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ  

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑏᑦ ᑮᓇᐅᔭᖅᑐᕈᑎᓄᑦ ᐅᖃᐅᓯᕐᖓᐅᑎᓄᑦ. 

12. ᐊᑎᓕᐅᕈᑕᐅᓯᒪᔪᑦ 

13. ᑲᑎᒪᔨᕋᓛᓂᑦ ᐅᓂᒃᑳᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ  

24. ᑲᑎᒪᔾᔪᑎᒃᓴᐃᑦ  

ᖁᔭᓐᓇᒦᒃ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥ. ᑲᑎᒪᒃᑲᓐᓂᓛᖅᑐᒍᑦ ᕕᕝᕗᐊᕆ 22, 2006 1:30 ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:42ᒥ ᐅᓪᓗᒃᑯᑦ



 

 

 


